
ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᒪᓕᒐᓕᕆᔨ 

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ  

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 
 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ........................................................................................................................................ 4935 

ᐊᖓᔪᖅᑳᑦ ᐅᖃᐅᓯᖏᑦ ................................................................................................................................................... 4935 

ᒪᓕᒐᓕᐅᖅᑏᑦ ᐅᖃᐅᓯᖏᑦ ............................................................................................................................................. 4939 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ .............................................................................................................. 4945 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ ..................................................................................................... 4946 

ᐅᖃᐅᓯᒃᑯᑦ ᐊᐱᖅᑯᑎᑦ .................................................................................................................................................... 4947 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ ............................................ 4967 

ᓴᖅᑭᑕᐅᓂᖏᑦ ᑎᑎᖅᑲᐃᑦ.............................................................................................................................................. 4968 

ᓴᖅᑭᑕᐅᓂᖏᑦ ᑎᑎᖅᑲᐃᑦ.............................................................................................................................................. 4969 

ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ ........................................ 4969 

ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ .................................................................................................. 4975 

ᑲᑎᒪᔾᔪᑎᒃᓴᐃᑦ .................................................................................................................................................................. 4976 

 



 

 

 

 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 

ᐅᓪᓗᑐᐃᓐᓇᖅ, ᓯᑎᐱᕆ 13, 2013 ............................................................................................................................. 4935 

 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 
 

331 - 3(3): ᐊᕐᕕᐊᓂ ᓲᖑᓵᖅᑕᐃᓕᓂᕐᒧᑦ ᑕᑯᕋᓐᓈᖅᑎᑦᑎᓃᑦ (ᐋᕆᐊᒃ)............................................................ 4935 

332 - 3(3): ᐱᐊᓯ ᑎᑕᑕᒃ ᖁᕐᓗᖅᑑᒥ ᐃᓚᕘᒦᓐᖔᖅᑐᖅ (ᓯᐅᑦᓴᒃ) ..................................................................... 4935 

333 - 3(3): 1,500 ᑕᓐᓯᓂᑦ ᐃᓚᔭᐅᔪᒪᓂᖓ NAFO-ᒥ ᐃᖃᓗᒐᓱᕝᕕᒻᒥ 0A-ᒥ ᖃᓕᕋᓕᓐᓂᐊᖅᑕᐅᔪᓐᓇᖅᑐᓂᑦ 

(ᐋᕆᐊᒃ) ..................................................................................................................................................................... 4936 

334 - 3(3): ᐊᐃᓂᐊᖅ ᖁᐊᕋᐅᑉ ᓄᖅᑲᕐᓂᖓ (ᐲᑕᓴᓐ) ......................................................................................... 4937 

335 - 3(3): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᕙᓪᓕᐊᓂᖓᑦ ᐊᑐᓕᖅᑎᑦᑎᓂᕐᒥᒃ $100 ᒥᓕᐊᓂᑦ 

ᒐᕙᒪᑐᖃᒃᑯᓐᓂᑦ ᓄᑖᓄᑦ ᐃᓄᓕᒫᖅᓯᐅᑎᓄᑦ ᐃᒡᓗᓕᐅᕐᓂᕐᒧᑦ (ᑕᑉᑑᓇ) ...................................................... 4938 

336 - 3(3): ᐊᐅᐸᔮᖅᑐᖅ ᐅᓪᓗᖓ (ᐃᐊᓪ) ............................................................................................................... 4938 

337 - 3(3): ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐊᐅᓚᓂᕐᒧᑦ ᐊᖓᔪᖅᑲᐅᑎᓄᑦ ᓵᓚᒃᓴᖅᑎᑦᑎᓂᖓᓂᒃ ᑐᓂᓯᔪᑦ 

ᑕᒡᓚᓯ ᓯᑎᓐᑕᓐ (ᐋᕆᐊᒃ) ........................................................................................................................................ 4939 

 

ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 

559 - 3(3): ᓄᓇᒥ ᐃᑭᑦᑐᖃᓐᓂᕐᒧᑦ ᐅᐸᓗᖓᐃᖅᓯᒪᓂᖅ ᓄᓇᕗᒻᒥ (ᓂᓐᖓᖅ) ................................................ 4939 

560 - 3(3): ᐅᖅᓱᖅᑑᒥ ᐊᕐᕕᓂᐊᕐᓂᐊᖅᑐᖅ (ᐅᒡᔪᒃ) ............................................................................................... 4940 

561 - 3(3): ᐱᒃᑯᒋᔭᐅᓂᖓ ᑕᐃᕕᑎ ᐊᕐᓇᒃᑲᖅ (ᐅᓲᑖᐱᒃ) .................................................................................... 4941 

562 - 3(3): ᑎᑭᕌᕐᔪᐊᒥ ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ (ᑯᓱᒐᖅ) ................................................ 4941 

563 - 3(3): ᖁᔭᓕᓂᖅ ᕿᑭᖅᑖᓗᒻᒥᐅᓂᒃ (ᓂᖏᐅᖓᓐ) ........................................................................................ 4941 

564 - 3(3): ᓴᖅᑭᔮᖅᓯᒪᓂᖅ ᑭᐅᔭᕆᐊᖃᕐᓂᕐᓗ (ᑰᓕ) ............................................................................................ 4942 



 

 

 

 

565 - 3(3): ᐃᓄᐃᑦ ᐱᒻᒪᕆᐅᑎᓛᕆᔭᖏᑦ (ᑕᐹᕐᔪᒃ) ............................................................................................... 4943 

566 - 3(3): ᓂᕈᐊᒐᒃᓴᐅᒃᑲᓐᓂᐅᔾᔮᓐᖏᓐᓂᖓ ᑭᖑᓪᓕᕐᒥ (ᓯᐅᑦᓴᒃ) ..................................................................... 4944 

 

ᐱ. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 
 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 696 - 3(3): ᐊᑐᓕᖅᑎᑦᑎᓂᖅ ᐃᓄᐃᑦ ᖃᐅᔨᒪᔭᑐᖃᖓᓂᒃ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᕐᒥ (ᐃᐊᓪ) ..................................................................................................... 4945 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 698 - 3(3): ᐆᒪᔪᕐᓂᐊᖅᑎᒃᑯᑦ ᑎᒥᖓᓄᑦ ᑕᐅᖅᓰᓂᖅ ᑕᓗᕐᔪᐊᒥ   

(ᐋᕆᐊᒃ) ..................................................................................................................................................................... 4946 

 

ᐳ. 

ᐅᖃᐅᓯᒃᑯᑦ ᐊᐱᖅᑯᑎᑦ 
 

743 - 3(3): ᓄᓇᒥ ᐃᑭᑦᑐᖃᕐᓂᖓᓄᑦ ᐅᐸᓗᖓᐃᔭᕐᓂᖅ ᓄᓇᕗᒻᒥ (ᓂᓐᖓᖅ) ................................................ 4947 

744 - 3(3): ᑮᓇᐅᔭᖃᖅᑎᑦᑎᓂᕐᒧᑦ ᐊᖏᖃᑎᒌᒍᑎᑦ ᒐᕙᒪᑐᖃᒃᑯᓐᓂᑦ (ᐃᓄᒃ) ................................................ 4949 

745 - 3(3): ᐱᓕᕆᔾᔪᑎᒃᓴᖅ ᐊᖏᕐᕋᖃᓐᖏᑦᑐᓕᕆᓂᕐᒧᑦ ᑮᓇᐅᔭᓄᑦ (ᐅᒡᔪᒃ) .................................................... 4950 

746 - 3(3): Foxe Basin-ᒥ ᓇᓄᐃᑦ (ᑕᐹᕐᔪᒃ) ........................................................................................................ 4951 

747 - 3(3): ᐃᓐᓇᑐᖃᐃᑦ ᐊᑲᐅᓐᖏᓕᐅᕐᓂᖏᑦ ᐋᓐᓂᐊᕕᓕᐊᕋᓱᖃᑦᑕᕆᐊᒃᓴᖅ (ᑰᓕ) ................................... 4953 

748 - 3(3): ᐃᒥᐊᓗᒻᒥᒃ ᓂᐅᕕᐅᑎᖃᓐᓂᕐᓗᑦᑕᐃᓕᓂᕐᒧᑦ ᑐᓴᕈᑎᓕᐊᑦ (ᓯᐊᓪ) .................................................. 4955 

749 - 3(3): ᐋᓐᓂᐊᕕᒻᒥ ᑕᑯᔭᐅᕕᒃᓴᓕᐅᕐᓃᑦ (ᓂᓐᖓᖅ) ....................................................................................... 4957 

750 - 3(3): ᑐᑦᑐᓕᕆᔾᔪᑏᑦ - ᓂᕿᖃᑦᑎᐊᖅᑐᓕᕆᓂᕐᒧᑦ (ᐅᓲᑖᐱᒃ) ................................................................... 4958 

751 - 3(3): ᐃᓕᓐᓂᐊᖅᑎᑕᐅᖏᑦ ᓯᐊᒻᒪᑎᖅᑕᐅᓯᒪᔪᓂ ᐃᖅᑲᓇᐃᔭᖅᑏᑦ (ᐃᓄᒃ) ............................................ 4962 

752 - 3(3): ᐃᓂᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᔪᑦ ᓱᕈᓯᕐᓂᑦ ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᕐᒥ (ᑕᐹᕐᔪᒃ)

..................................................................................................................................................................................... 4963 

753 - 3(3): ᐅᖁᖃᕐᓂᐊᓗᒃ ᐃᓄᓕᒫᑦ ᐃᒡᓗᖏᓐᓂ ᑰᒑᕐᕈᒻᒥ (ᓂᓐᖓᖅ) ............................................................ 4965 

 



 

 

 

 

ᐸ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

411 - 3(3): 2010-2011 ᐊᒻᒪᓗ 2011-2012 ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ ᐊᕐᕌᒍᑕᒫᖅᓯᐅᑎᒃ ᐅᓂᒃᑳᖅ 

(ᐋᕆᐊᒃ) ..................................................................................................................................................................... 4968 

412 - 3(3): ᑲᓇᑕᒥ ᒥᓂᔅᑕᐃᑦ ᑲᑎᒪᔨᖏᑦ ᐊᕙᑎᓕᕆᓂᕐᒧᑦ: ᑲᑎᒪᓂᖏᑦ ᐅᑐᐱᕆ 11, 2012-ᒥ ᑕᓯᖅ ᓗᐄᔅ, 

ᐋᓪᐴᑕᒥ (ᐋᕆᐊᒃ)..................................................................................................................................................... 4968 

413 - 3(3): ᑲᓇᑕᒥ ᑲᑎᒪᔩᑦ ᐃᖃᓗᓕᕆᓂᕐᒧᑦ ᐊᒻᒪᓗ ᑕᕆᐅᕐᔪᐊᒥ ᑲᑎᒪᔩᑦ ᐃᖃᓗᓕᕆᓂᕐᒧᑦ ᓯᑎᐱᕆ 5 

ᐊᒻᒪ 6, 2012 - ᕕᒃᑐᐊᕆᐊ, ᐲᓰ-ᒥ (ᐋᕆᐊᒃ) .................................................................................................. 4968 

 

ᑎ. 

ᐱᒋᐊᖅᑎᑕᐃᑦ 
 

056 - 3(3): ᐊᐱᖅᓱᕐᓇᐅᔪᖅ ᐊᑯᓂᐅᒃᑲᓐᓂᖁᓪᓗᒍ (ᑕᐹᕐᔪᒃ) ................................................................................ 4963 

057 - 3(3): ᐃᓚᔭᐅᔪᑦ ᑲᑎᒪᓂᕐᒧᑦ ᐃᑲᕐᕋᖏᑦ ᐅᓪᓗᖏᓪᓗ (ᑯᓱᒐᖅ) .................................................................. 4969 

 

ᑐ. 

ᒪᓕᒐᒃᓴᐃᑦ 
 

ᒪᓕᒐᒃᓴᖅ 40 - ᑭᒡᒐᖅᑐᐃᔨ ᓱᕈᓯᕐᓄᑦ ᐃᓅᓱᒃᑐᓄᓪᓗ ᒪᓕᒐᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ..... 4969 

 



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4935 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᓯᑎᐱᕆ 13, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 

ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ 

ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 9:01ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᒃᑏ, ᐱᒋᐊᓚᐅᓐᖏᓐᓂᑦᑎᓐᓂ ᒥᔅᑕ 

ᑕᑉᑑᓇ ᑐᒃᓯᐊᓐᓂᒻᒧᑦ ᐱᒋᐊᖅᑎᑦᑎᖁᓪᓗᒍ. ᒥᔅᑕ 

ᑕᑉᑑᓇ.. 

 

>>ᑐᒃᓯᐊᖅᑐᖅ 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᑲᑎᒪᔾᔪᑎᒃᓴᑦᑎᓐᓄᑦ. 2. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 331 - 3(3): ᐊᕐᕕᐊᓂ 

ᓲᖑᓵᖅᑕᐃᓕᓂᕐᒧᑦ ᑕᑯᕋᓐᓈᖅᑎᑦᑎᓃᑦ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᓪᓛᑦᑎᐊᕙᒃᑰᖅᐸᒃᑲᓗ ᑲᑎᒪᔨᐅᖃᑎᒃᑲ, 

ᐃᖃᓗᖕᒥᐅᓪᓗ, ᓂᕈᐊᖅᑕᐅᕝᕕᒋᓯᒪᔭᓐᓃᑐᓪᓗ. 

ᐱᓇᓱᐊᕈᓯᐅᑉ ᓄᕐᖑᐊᓂ ᓄᕐᖑᖃᑦᑎᐊᕐᓂᐊᖅᐳᓯ. 

 

ᐅᖃᖅᑎᑦᑎᔩ, ᑐᓴᖅᑎᑦᑎᔪᒪᔪᖓ 

ᒪᓕᒐᓕᐅᖅᑎᐅᖃᑎᓐᓂᒃ ᐱᒻᒪᕆᐅᔪᒥᒃ  

ᖃᓄᐃᓕᐅᕈᑕᐅᓚᐅᖅᑐᒧᑦ ᐊᕐᕕᐊᓂ ᐃᓕᓐᓂᐊᕐᓇᖅ 

ᐃᓱᓕᑉᐸᓪᓕᐊᓕᖅᑎᓪᓗᒍ. ᐱᓪᓚᑦᑖᓐᖑᐊᖅᖢᑎᒃ 

ᑕᑯᕋᓐᓇᖅᑎᑦᑎᔩ ᐃᓕᓐᓂᐊᖅᑏ ᔮᒃ ᐊᕐᓈᓗᒡᔪᐊᕐᒥ 

ᐃᓕᓐᓂᐊᕕᐊᓗᖕᒥ ᐊᕐᕕᐊᓂᑦ ᐱᖓᓲᓕᖓᔪᓂᒃ 

ᐱᓪᓚᑦᑖᓐᖑᐊᖅᖢᑎᒃ ᑕᑯᕋᓐᓈᖅᑎᑦᑎᖃᑦᑕᓚᐅᕐᒪᑕ 

ᓲᖑᓴᖃᑦᑕᖅᑐᓂᒃ ᓄᖅᑲᖅᑎᑦᑎᓇᓱᐊᕐᓂᕐᒨᖓᔪᓂᒃ 

ᓄᓇᖓᓐᓂ. 

 

ᐅᖃᖅᑎᑦᑎᔩ, ᖃᕆᓴᔭᐅᒃᑯᑦ 

ᓄᑖᓐᖑᖅᐸᓪᓕᐊᑐᐃᓐᓇᖅᑐᑦ, ᐊᓯᔾᔨᕈᑕᐅᓯᒪᓕᕐᒪᑕ 

ᖃᓄᖅ ᓲᖑᓴᖃᑦᑕᕐᓂᖏᑦ. ᐊᒥᓱᐊᖅᑎᖅ 

ᖃᕆᓴᐅᔭᒃᑯᑦ ᓲᖑᓴᒡᕕᐅᖃᑦᑕᓕᖅᑐᑦ. ᐃᓕᓐᓂᐊᕐᕕᐅᑉ 

ᐃᓗᐊᓃᑑᓐᖏᑦᑐᖅ, ᐊᑐᕆᐊᓂᑐᐃᓐᓇᐅᖏᑦᑐᕐᓗ, 

ᓄᓇᓕᑦᑎᓐᓂ. ᐱᒻᒪᕆᐅᕗᖅ ᒪᒃᑯᒃᑐᕗᑦ 

ᑲᓲᒪᓪᓚᕆᓕᖅᑎᓪᓗᒋᑦ ᖃᕆᓴᐅᔭᒃᑯᑦ, 

ᐃᑭᐊᖅᑭᕕᒃᑯᓪᓗ. ᖃᐅᔨᒪᒋᐊᖃᕐᓂᖏᑦ, 

ᐱᔪᓐᓇᕐᓂᖃᕆᐊᖃᕐᓂᖏᓪᓗ ᐊᑭᓴᖅᑐᐃᔪᓐᓇᖁᓪᓗᒋᑦ 

ᑕᒪᑐᒥᖓ ᐊᑲᐅᓐᖏᓕᐅᕈᑎᐅᔪᒥᒃ ᓇᖕᒥᓂᒃ 

ᐃᓅᓯᕐᒥᖕᓂ. 
 

ᐊᕐᕕᐊᓂᑦ ᐱᓪᓚᑦᑖᓐᖑᐊᖅᖢᑎᒃ 

ᑕᑯᕋᓐᓈᖅᑎᑦᑎᕙᒃᑐᑦ ᐃᓕᓐᓂᐊᖅᑏᑦ. 

ᐱᓕᕆᖃᑎᖃᓚᐅᖅᑐᑦ ᐃᓕᓐᓂᐊᖅᑎᑦᑎᔨᒥᓂᒃ, ᒍᐊᑦ 

ᐱᓕᑉ-ᒥᒃ ᐊᑎᖃᖅᑐᖅ, ᑕᓪᓕᒪᓂᒃ ᑕᖅᑭᓂᒃ 

ᐱᓕᒻᒪᒃᓴᖅᖢᓯᑦ ᐱᓕᕆᓪᓗᑎᒃ. ᐃᓕᓐᓂᐊᖅᑏ 

ᑎᓴᒪᐃᕋᖅᖢᑎᒃ ᓄᓇᓕᖕᓂ 

ᑕᑯᓐᓈᖅᑎᑦᑎᖃᑦᑕᓚᐅᖅᑐᑦ, ᓲᖑᓴᖃᑦᑕᕐᓂᖅ 

ᐊᒥᓲᓕᖓᔪᓂᒃ ᐃᓱᒫᓗᓇᖅᑑᓂᖓᓂᒃ, 

ᓇᐅᒃᑯᑐᐃᓐᓇᖅ ᓴᖅᑭᔮᕈᓐᓇᕐᓂᖓᓂᒃ, ᐊᑕᖏᕐᓗᑕᓗ 

ᓄᖅᑲᖅᑎᑦᓯᒪᒍᓐᓇᖅᑕᕗᑦ. 
 

ᐅᖃᖅᑎᑦᑎᔩ, ᐱᒃᑯᒋᒻᒪᕆᒃᐸᒃᑲ ᑖᒃᑯᐊ ᐃᓕᓐᓂᐊᖅᑏ, 

ᐱᒋᐊᖅᑎᑦᑎᔪᓐᓇᓚᐅᕐᓂᖏᓐᓄᑦ 

ᐊᒃᓱᕉᑎᖃᖅᓯᒪᓂᖏᓐᓄᓪᓗ, ᑐᓂᓯᒪᓂᖏᓐᓄᓪᓗ 

ᑐᑭᓯᐅᒪᒃᑲᓐᓂᖁᔨᓪᓗᑎᒃ ᓲᖑᓴᖃᑦᑕᕐᓂᐅᑉ ᒥᒃᓵᓄᑦ 

ᑲᔪᖏᖅᓴᐃᓂᖏᓪᓗ ᓄᓇᖅᑲᑎᒌᓂᒃ 

ᖃᓄᐃᓕᒋᐊᕈᑎᖃᖁᔨᓪᓗᑎᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. 

ᑲᑎᒪᔾᔪᑎᒃᓴᑦᑎᓐᓂ 2, ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᖓ ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᓯᐅᑦᓴᒃ 
 

ᐊᖓᔪᖅᑳᑉ ᐅᖃᐅᓯᖓ 332 - 3(3): ᐱᐊᓯ 

ᑎᑕᑕᒃ ᖁᕐᓗᖅᑑᒥ ᐃᓚᕘᒦᓐᖔᖅᑐᖅ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐅᖃᖅᑏ. ᒥᓂᔅᑕᒋᔭᐅᑎᓪᓗᖓ  



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᕆᔨᒃᑯᓐᓄᑦ, ᖁᕕᐊᓱᒃᑎᐊᖅᑐᖓ 

ᐃᓕᓴᖅᓯᔭᕆᐊᒃᓴᖅ ᒥᔅ ᐱᐊᓯ ᓯᑕᑕᒃ 

ᖁᕐᓗᖅᑑᕐᒥᐅᑕᖅ ᑖᓐᓇ ᒐᕙᒪᒃᑯᓐᓂ 

ᐃᖅᑲᓇᐃᔭᕐᓂᕐᒥᓂ ᓄᖅᑲᓚᐅᖅᑐᖅ. 

 

ᒥᔅ ᓯᑕᑕᒃ ᑎᒍᔭᐅᓯᒪᔪᓕᕆᔨᒃᑯᓐᓂ ᐱᓕᕆᓯᒪᕗᖅ 

ᐊᕐᕌᒎᓕᖅᑐᓂ 9-ᓂᑦ 

ᐃᖅᑲᓇᐃᔭᖅᑎᑖᕆᒋᐊᓐᖓᖅᑕᐅᓚᐅᖅᓯᒪᓪᓗᓂ 

ᖁᕐᓗᖅᑑᒥ ᐃᓚᕗᑦ ᐱᓕᕆᕕᒃ 

ᒪᑐᐃᖅᑕᐅᒋᐊᓐᖓᖅᑎᓪᓗᒍ. ᐱᐊᓯ 

ᐃᖅᑲᓇᐃᔭᕐᓂᖓᓂ ᐃᓚᕗᒻᒥ, ᐊᔾᔨᒌᓐᖏᑦᑐᓂᑦ 

ᐃᖅᑲᓇᐃᔮᖃᓚᐅᖅᐳᖅ ᐊᐅᓚᓂᕐᓄᑦ 

ᑲᒪᔨᓐᖑᖅᑎᑕᐅᓚᐅᖅᖢᓂᓗ. 

 

ᒥᔅ ᓯᑕᑕᒃ ᖃᐅᔨᒪᑦᑎᐊᕐᓂᖓ ᓄᓇᓕᖕᓂ ᐃᓄᐃᑦ 

ᐃᓕᖅᑯᓯᖓᓂᒃ ᐊᒻᒪᓗ ᓯᕗᓕᐅᕆᑦᑎᐊᕐᓂᖓᓄᑦ 

ᑲᔪᓯᑦᑎᐊᖅᑎᑦᑎᖃᑕᐅᓚᐅᖅᐳᖅ ᐃᓚᕘᒥᒃ 

ᐱᓕᕆᐊᕆᔭᐅᑦᑎᐊᕐᓂᖏᓐᓂᓪᓗ ᑎᒍᔭᐅᖅᑲᓯᒪᔪᑦ 

ᑕᐃᑲᓂ. ᒥᔅ ᓯᑕᑕᒃ ᐃᑲᔪᖃᑦᑕᓚᐅᖅᐳᖅ 

ᐃᖅᑲᓇᐃᔭᖅᑎᓕᒫᓂᑦ ᐱᓯᒪᔭᐅᔪᓂᒡᓗ ᑕᐃᑲᓂ 

ᐃᓚᕕᖕᒥ ᐊᒻᒪᓗ ᑭᓐᖒᒪᔭᐅᕕᒡᔪᐊᕐᓂᐊᖅᖢᓂ. 

 

ᐅᕙᖓ ᐱᓕᕆᕕᖕᒥᓗ ᐃᖅᑲᓇᐃᔭᖅᑎᖁᑎᒃᑲ 

ᓄᖅᑲᖔᑦᑎᐊᖅᓯᒪᖁᕙᕗᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 333 - 3(3): 1,500 

ᑕᓐᓯᓂᑦ ᐃᓚᔭᐅᔪᒪᓂᖓ NAFO-ᒥ 

ᐃᖃᓗᒐᓱᕝᕕᒻᒥ 0A-ᒥ 

ᖃᓕᕋᓕᓐᓂᐊᖅᑕᐅᔪᓐᓇᖅᑐᓂᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ ᐊᒻᒪᑦᑕᐅᖅ ᐅᓪᓛᒃᑯᑦ 

ᑲᖏᖅᑐᒑᐱᖕᒥᐅᑦ. ᓇᒡᓕᒋᑦᑎᐊᕋᓗᐊᖅᐸᔅᓯ 

ᑲᖏᖅᑐᒑᐱᖕᒥᐅᑦ. 

(ᑐᓵᔨᑎᒍᑦ) ᐅᖃᖅᑎ, ᖁᕕᐊᓱᒻᒪᕆᒃᐳᖓ 

ᑐᓴᖅᑎᑦᑎᔭᕆᐊᒃᓴᖅ ᖃᓕᕋᓕᖕᓂᐊᖅᑕᐅᔪᓐᓇᖅᑐᑦ 

ᒥᒃᓵᓄᑦ NAFO-ᑯᓐᓄᑦ ᐃᖃᓗᒐᓱᒡᕕᐅᔪᓐᓇᖅᑐᖅ 

ᕿᑭᖅᑖᓘᑉ ᑕᕆᐅᖓᓂ 0A-ᒥ. 

 

ᓄᓇᕗᒻᒥᐅᑦ ᒫᓐᓇ ᖃᓕᕋᓕᖕᓂᐊᕈᓐᓇᖅᑎᑕᐅᕗᑦ 

ᐃᓘᓐᓇᖓᓂᒃ 6,500 ᑕᓐᓯᐅᔪᓂᑦ ᑖᕙᓂ. ᑖᒃᑯᐊ 

ᖃᓕᕋᓕᖕᓂᐊᖅᑕᐅᕙᑉᐳᑦ ᕿᑭᖅᑖᓗᖕᒥ 

ᓄᓇᓕᐅᔪᓄᑦ ᓯᔾᔭᖅᐸᓯᖕᒥ ᐊᒻᒪᓗ ᐃᒪᕕᖕᒥ 

ᑎᓴᒪᓄᑦ ᓄᓇᕗᒻᒥ ᑲᒻᐸᓂᐅᔪᓄᑦ, ᑖᒃᑯᐊᓗ 

ᖃᓕᕋᓕᖕᓂᐊᕈᓐᓇᖅᑕᒥᓂᒃ ᐊᑕᖐᓚᐅᖅᖢᑎᒃ 

2012-ᒥ. 

 

NAFO-ᑯᑦ ᑭᒡᓕᓯᓂᐊᖅᑎᖏᑕ ᑲᑎᒪᔨᖏᑦ 

ᐊᑐᓕᖁᔨᓕᐅᓵᓚᐅᖅᐳᑦ 2014-ᒥ 

ᖃᓕᕋᓕᖕᓂᐊᖅᑕᐅᔪᓐᓇᖅᑐᑦ 

ᐃᓚᔭᐅᒋᐊᒃᑲᓐᓂᖁᓪᓗᒋ 0A-ᒥ ᐊᒻᒪᓗ 1AB-ᒥ 

13,000 ᑕᓐᓯᓂᑦ 16,000 ᑕᓐᓯᓄᑦ. ᑖᒃᑯᐊ 

ᑲᑐᔾᔭᐅᖕᒪᑕ ᑲᓇᑕᒥᐅᓄᑦ ᐊᑯᑭᑦᑐᒥᐅᓄᓪᓗ, 

1,500 ᑕᓐᓯᓂᐅᖅᑰᖅᑐᖅ 

ᐃᓚᔭᐅᒋᐊᒃᑲᓐᓂᕈᓇᐅᕗᑦ ᑲᓇᑕᒥᐅᓄᑦ 

ᓄᓇᕗᒥᐅᓄᓪᓗ. ᑕᒪᓐᓇ ᐊᖏᔪᒻᒪᕆᐅᕗᖅ 

ᐃᓚᒋᐊᖅᑕᐅᓂᕆᓂᐊᖅᑕᕗᑦ. 

 

ᐊᕙᑎᓕᕆᔨᒃᑯᑦ ᐅᒃᐱᒍᓱᒃᐳᑦ 

ᐱᔭᐅᕕᐅᓗᐊᖅᐸᖏᓐᓂᖏᑦ ᐊᒻᒪᓗ 

ᐊᐅᓚᑕᐅᑦᑎᐊᕐᓂᖏᓐᓄᑦ 0A-ᒥ 

ᖃᓕᕋᓕᖕᓂᐊᕐᓂᐅᔪᓂᑦ ᐱᔾᔪᑎᑦᑎᐊᕙᐅᖕᒪᑕ 

ᑕᒪᑐᒥᖓ ᐃᓚᒋᐊᖅᓯᓂᐅᔪᒥᒃ. NAFO-ᑯᑦ 

ᐊᑐᓕᖁᔭᖓᑦ ᐃᑲᔪᖅᑐᖅᑕᐅᒃᑲᓐᓂᕆᕗᖅ 

ᖃᓕᕋᓕᖕᓂᐊᖅᑎᓄᑦ ᐱᔭᐅᔪᒥᓃᑦ ᓈᓴᐅᑎᖏᓐᓄᑦ 

ᐊᒻᒪᓗ ᖃᓕᕋᓖᑦ ᓈᓴᖅᑕᐅᖃᑦᑕᐃᓐᓇᕐᓂᖏᓐᓄᑦ 

ᐃᒪᕐᒥᐅᑕᓕᕆᔨᒃᑯᓐᓄᑦ ᐃᑲᔪᖅᑐᖅᑕᐅᓪᓗᑎᑦ 

ᑮᓇᐅᔭᖃᖅᑎᑦᑎᓪᓗᑎᒡᓗ ᓄᓇᕗᒥᐅᑦ. 

 

ᐅᖃᖅᑎ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑕᒪᑯᒥᖓ 

ᐃᓚᒋᐊᖅᓯᓂᕐᒥᒃ 0A-ᒥ 

ᖃᓕᕋᓕᖕᓂᐊᖅᑕᐅᔪᓐᓇᖅᑐᓂᑦ 

ᐱᓕᕆᐊᖃᕐᓂᐊᖅᐳᑦ ᓯᑎᐱᕆᒥ 

ᑲᑎᒪᓂᕆᓂᐊᖅᑕᒥᓂᒃ, ᓂᕆᐅᒃᐳᒍᓪᓗ 

ᑭᐅᔭᐅᑦᑎᐊᓚᖓᔪᖅ. 

ᐱᓕᕆᖃᑎᖃᐃᓐᓇᑦᑎᐊᖅᐳᒍᑦ 

ᐃᖃᓗᒐᓱᒃᑐᓕᕆᖃᑎᒋᕙᒃᑕᑦᑎᓐᓂᑦ 

ᐃᖃᓗᒐᓱᒃᑎᓐᓂᒡᓗ ᑕᒪᑐᒥᖓ ᒥᓕᐊᒐᓴᖕᓂᑦ  



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓕᐅᕈᑕᐅᕙᒃᑐᒥᑦ, ᐃᖅᑲᓇᐃᔮᖃᕈᑕᐅᕙᖕᒪᑦ 

ᑮᓇᐅᔾᔭᒃᓴᕈᑕᐅᓪᓗᓂᓗ ᓄᓇᕗᒥᐅᓄᑦ 

ᓄᓇᓕᖕᓄᓪᓗ ᑲᔪᓰᓐᓇᕈᓐᓇᖅᑐᑎᒎᖓᔪᒥᒃ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᑉ ᐅᖃᐅᓯᖓ 334 - 3(3): ᐊᐃᓂᐊᖅ 

ᖁᐊᕋᐅᑉ ᓄᖅᑲᕐᓂᖓ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑎ, 

ᐅᓪᓗᒥ ᓇᖏᖅᓯᕗᖓ ᐱᒃᑯᒋᔪᒪᓪᓗᒍ ᒥᔅᑕ 

ᐊᐃᓂᐊᖅ ᖁᐊᕋᖅ ᓄᖅᑲᕐᓂᖓᓄᑦ 

ᐃᖅᑲᓇᐃᔭᓚᐅᕐᓂᖓᓄᑦ ᐊᕐᕌᒍᓂᑦ 35 ᐅᖓᑖᓂ 

ᓄᓇᑦᑎᐊᑉ ᒐᕙᒪᒃᑯᖓᓐᓂ ᐊᒻᒪᓗ ᓄᓇᕗᑦ 

ᒐᕙᒪᒃᑯᖓᓐᓂ. 

 

ᐊᐃᓂᐊᖅ ᐃᖅᑲᓇᐃᔭᓯᒋᐊᓐᖓᓚᐅᖅᓯᒪᕗᖅ 

ᒐᕙᒪᒃᑯᓐᓂ 1978-ᒥ ᓯᕗᓪᓕᖅᐹᖑᖃᑕᐅᓪᓗᓂ 

ᐃᓱᓕᑦᓯᓚᐅᖅᓯᒪᔪᖅ ᓄᓇᑦᑎᐊᑉ ᒐᕙᒪᒃᑯᑦ 

ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᕈᑎᒋᓚᐅᖅᓯᒪᔭᖓᓂᒃ. 

 

ᐊᐃᓂᐊᑉ ᐅᖃᐅᑎᓵᓚᐅᖅᐹᖓ ᑕᐃᔅᓱᒪᓂ 

ᐃᖅᑲᓇᐃᔭᓯᒋᐊᕋᒥ ᒐᕙᒪᒃᑯᓐᓂ ᓱᒃᑲᔪᒃᑰᕈᑏᑦ 

ᓄᑖᖑᓛᖑᓇᓱᒋᔭᐅᕙᓚᐅᖅᓯᒪᖕᒪᑕ ᐊᒻᒪᓗ 

ᓇᕿᑦᑕᕈᑎᒃ teletype ᓱᓕ 

ᐊᑕᖅᑕᐅᓚᐅᖅᓯᒪᓪᓗᓂ. ᐅᖃᐅᑎᓚᐅᕐᒥᔮᖓ 

ᐃᖅᑲᓇᐃᔭᕐᕕᖕᒥ ᑭᐳᓕᒫᓂᑦ 

ᖃᒥᑦᑎᕕᖃᖅᐸᓚᐅᖅᓯᒪᖕᒪᑕ ᒐᕙᒪᒃᑯᓐᓂ. 

 

>>ᐃᓪᓚᖅᑐᑦ 

 

ᐅᖃᖅᑎ, ᖃᐅᔨᒪᔪᐃᓐᓇᐅᕗᑦ ᐱᓕᕆᖃᑎᖃᖅᓯᒪᔪᑦ 

ᖃᐅᔨᒪᔪᓪᓘᓐᓃᑦ ᐊᐃᓂᐊᕐᒥᒃ ᖁᕕᐊᓇᖅᑑᓂᖓᓂᒃ 

ᕿᑲᔪᐃᑦᑑᓂᖓᓂᓪᓗ. ᐅᐱᒋᔭᐅᑦᑎᐊᓕᖅᓯᒪᕗᖅ 

ᓲᖃᐃᒻᒪ ᐃᖅᑲᓇᐃᔭᖃᑎᒥᓄᑦ, ᒐᕙᒪᒃᑯᓐᓂ 

ᐱᓕᕆᖃᑕᐅᔪᓄᑦ ᐊᒻᒪᓄ ᓄᓇᕗᒥᐅᓕᒫᓄᑦ. 

ᓄᑖᓂᑦ ᐃᖅᑲᓇᐃᔭᖅᑎᓂᑦ  

ᑐᓐᖓᓇᐃᓐᓇᓲᖑᕙᓚᐅᖅᐳᖅ 

ᐱᕙᓪᓕᐊᓂᖏᓐᓂᓪᓗ ᐃᑲᔪᖅᑐᓂᒋᑦ ᐅᓂᒃᑳᓯᓐᓈᑦ 

ᐃᓅᓂᕐᒥᓂᒃ. 

 

ᐅᓂᒃᑳᕝᕕᒋᖃᑦᑕᖅᖢᓂᒍᓪᓗ ᐃᓕᖅᑯᓯᖓᑕ 

ᒥᒃᓵᓄᑦ. ᐊᕐᕌᒍᑦ 35 ᐃᓗᐊᓂ, ᐊᐃᓂᐊᖅ ᑖᓐᓇ 

ᐊᖏᖅᓯᒪᑦᑎᐊᖅᖢᓂ ᐃᒻᒥᓂᒃ ᑐᓂᓯᓯᒪᖕᒪᑦ 

ᐃᖅᑲᓇᐃᔮᒥᓄᑦ ᒐᕙᒪᒃᑯᓐᓄᓪᓗ ᐱᓕᕆᐊᒃᓴᑎᒍᑦ 

ᐊᒻᒪ ᐱᔨᑦᓯᕈᑎᖏᑎᒍᑦ. 

 

ᐊᐃᓂᐊᖅ ᑕᐃᓐᓇ ᕿᑲᕐᓂᐊᓕᕐᒥᖕᒪᑦ 

ᐃᖅᑲᓇᐃᔭᕐᕕᖓᓂ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐋᖅᑭᒃᓱᐃᓯᒪᖕᒪᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᓕᕆᐊᒃᓴᖏᓐᓄᑦ, 

ᓯᕗᒃᑲᖅᑕᖅᑎᐅᓚᐅᖅᓯᒪᖕᒥᔪᖅ ᑕᕝᕚᑭᓂᒃ 

ᐊᑐᓗᐊᖅᑕᐃᓕᒪᓂᒻᒧᑦ, ᐃᓚᐅᓚᐅᕐᒥᔪᖅ 

ᓴᓇᑎᓪᓗᒋᑦ “ᑕᕝᕚᑭ ᐃᓂᖃᓐᖏᑦᑐᖅ”. ᑖᓐᓇ 

ᐊᔭᐅᕈᑕᐅᑎᓪᓗᒍ. ᐊᐃᓂᐊᖅ 

ᓯᒡᒐᓕᐊᖅᑐᖃᑦᑕᓚᐅᖅᓯᒪᔫᒐᓗᐊᖅ ᑭᓯᐊᓂ 

ᓄᖅᑲᖅᓯᒪᓕᖕᒪᑦ ᑕᒪᒃᑯᐊ 

ᐋᓐᓂᐊᖅᑖᕆᔾᔪᑕᐅᔪᓐᓇᕐᒪᑕ ᓯᒡᒐᓕᐊᒧᑦ 

ᓄᖅᑲᖅᓯᒪᓗᑎᒃ. ᑖᓐᓇ ᐊᕐᕌᒍᓄᑦ 

ᐊᑕᐅᓯᐅᓐᖏᑦᑐᓄᑦ ᐱᓕᕆᐊᖃᖅᑎᓪᓗᒍ ᐊᒃᓱᐊᓗᒃ 

ᐃᒻᒥᓂᒃ ᐱᓕᕆᐊᖃᑦᑎᐊᕐᒪᑦ 

ᓯᕗᒧᐊᖕᓂᖃᑦᑎᐊᓚᐅᖅᑐᖅ. 

 

ᐅᖃᖅᑏ, ᑖᓐᓇ ᒐᕙᒪᒃᑯᑦ ᑭᒡᒐᖅᑐᓪᓗᒋᑦ ᐊᐃᓂᐊᖅ 

ᖁᔭᓐᓇᒦᕈᒪᔭᕋ ᒐᕙᒪᒃᑯᓐᓅᑦ ᐊᑯᓂᐊᓗᒃ 

ᐃᖅᑲᓇᐃᔭᖅᓯᒪᖕᒪᑦ, ᖃᐅᔨᒪᔭᕗᑦ ᐊᐃᓂᐊᖅ 

ᐱᓕᕆᐊᖃᕐᓂᐊᕐᒪᑦ ᖁᕕᐊᒋᔭᒥᓂᒃ 

ᐱᓕᕆᐊᖃᕐᓂᐊᕐᒪᑦ ᐃᓚᒥᓄᑦ, ᓄᓕᐊᒥᓄᑦ ᒫᑕᒧᑦ, 

ᐃᓚᒌᓪᓗ ᐱᖃᑎᒋᓗᒋᑦ ᐊᐅᓪᓚᖃᑦᑕᕐᓂᐊᕐᒪᑦ 

ᐃᖃᓪᓕᐊᖃᑦᑕᕐᓗᓂᓗ ᐅᒥᐊᖅᑐᖃᑦᑕᓪᓗᓂᓗ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐱᑕᓴᓐ. 2. 

ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕᖓᑦ ᑲᒪᔪᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑕᑉᑑᓇ 



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 335 - 3(3): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᕙᓪᓕᐊᓂᖓᑦ 

ᐊᑐᓕᖅᑎᑦᑎᓂᕐᒥᒃ $100 ᒥᓕᐊᓂᑦ 

ᒐᕙᒪᑐᖃᒃᑯᓐᓂᑦ ᓄᑖᓄᑦ 

ᐃᓄᓕᒫᖅᓯᐅᑎᓄᑦ ᐃᒡᓗᓕᐅᕐᓂᕐᒧᑦ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔾᔨᒃᑯᑦ): ᖁᔭᓐᓇᒦᒃ 

ᐅᖃᖅᑎᑦᑎᔩ, ᐅᓪᓛᒃᑯ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪᓗᑦᑕᐅᖅ ᖁᓪᓗᖅᑑᒥᐅᑦ ᓄᓇᕘᒥᐅᓪᓗ. 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 

ᒪᓕᒐᓕᐅᖅᑎᐅᖃᑎᒃᑲ ᒪᓕᒐᓕᐅᕐᕕᒡᓗ 

ᑐᓴᖅᑎᑦᑐᒪᓪᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯ 

ᐱᕙᓪᓕᐊᓯᒪᓂᕆᔭᖏᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ 

ᐸᕐᓇᐅᑎᓄᑦ $100 ᒥᓕᐊᓐ 

ᐃᒡᓗᓕᐅᕈᑎᒃᓴᐅᒃᑲᓐᓂᕐᓂᐊᖅᑐᓂᒃ ᓄᓇᕘᒥ 

ᑐᓴᖅᑎᑦᑎᔾᔪᑐᓚᐅᖅᑐᑦ ᒐᕙᒪᑐᖃᒃᑯᓐᓂ 

ᒫᔾᔨᐅᑎᓪᓗᒍ. 

 

ᐅᖃᖅᑏ, ᖁᕕᐊᓱᒃᑐᖓ ᑐᓴᖅᑎᑦᑎᔭᕆᐊᒃᓴᖅ 

ᐱᓇᓱᐊᕈᓯᒋᓂᐊᖅᑕᑦᑎᓐᓂᒃ ᐃᒡᓗᓕᕆᔨᕐᔪᐊᒃᑯᑦ 

ᐊᑎᓕᐅᕐᓂᐊᕐᒪᑕ ᒪᕐᕉᖕᓂᒃ ᐊᖏᖃᑎᒌᒍᑏᓐᓂᒃ 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓂ, ᓯᕗᓪᓕᖅᐹᖅ 

ᑕᐃᓐᓇ $30 ᒥᓕᐊᓐ ᑎᒍᔭᐅᓂᐊᕐᒪᑦ. 

ᐊᖏᖃᑎᒌᒍᑎᖃᕐᓂᐊᕐᒥᔪᑦ $70 ᒥᓕᐊᓐ ᑖᓐᓇ 

ᐊᖏᕈᑎ ᓴᓇᔭᐅᕙᓪᓕᐊᓕᖅᑐᖅ. 

 

ᑖᒃᑯᐊ ᐃᓗᓕᑯᓘᔭᖏᑦ ᐅᖃᐅᓯᕆᐊᓗᓐᖏᒃᑲᓗᐊᕐᓗᒋᑦ 

ᐃᖅᑲᐅᒪᔪᒃᓴᐅᕗᑎᑦ, ᐅᖃᖅᑎᑦᑎᔩ, ᒪᒥᐊᓇᖅ. 

ᐅᖃᖅᑏ, ᓴᖅᑭᒃᑲᒃᑯ ᐊᑐᓕᖅᑎᑦᑎᓐᓂᕐᒧᑦ 

ᐸᕐᓇᐅᑎᒃᓴᖅ $100 ᒥᓕᐊᓐ ᒐᕙᒪᑐᖃᒃᑯᓐᓂ 

ᑮᓇᐅᔭᐃᑦ ᐱᔭᐅᓚᐅᖅᑐᑦ ᕿᒥᕐᕈᓇᒃᑕᐅᓪᓗᓂ 

ᐊᖏᖅᑕᐅᓪᓗᓂᓗ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ. ᑖᓐᓇ ᐸᕐᓇᐅᑎ 

ᐊᑑᑎᖃᓪᓚᕆᖕᓂᐊᕐᒪᑦ ᑮᓇᐅᔭᓂᒃ 

ᐊᑐᓗᐊᓐᖏᓪᓗᑎᒃ ᑐᓐᖓᕕᖃᑦᑎᐊᕐᓗᑎᒡᓗ 

ᒥᐊᓂᕆᔭᐅᑦᑎᐊᕐᓗᑎᒃ ᑲᑎᓐᖓᓗᑎᒡᓗ ᑕᒪᒃᑯᐊ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭ.ᐃᑦ 

ᐊᑐᖅᑕᐅᓚᐅᖅᓯᒪᔪᑦ ᐃᓕᓐᓂᐊᕈᑕᐅᓚᐅᖅᓯᒪᔪᑦ. 

 

ᐅᖃᖅᑏ, ᖁᕕᐊᓱᒃᑐᖓ ᑕᒪᓐᓇ ᐊᑐᓕᖅᑎᑦᑎᓂᖅ 

ᐱᕙᓪᓕᐊᓯᒪᑦᑎᐊᕐᒪᑦ 40-ᐅᑉ ᐅᖓᑖᓃᑦᑐᑦ 

ᐃᒡᓗᐃᑦ ᐊᑐᖅᑕᐅᓯᒪᓕᖅᑐᑦ ᐃᓂᒃᓴᐃᑦ ᓄᓇᓕᖕᓂ 

ᐊᒻᒪᓗᑦᑕᐅᖅ ᑐᓂᐅᖅᑲᖅᑕᐅᓂᐊᕐᒥᔪᑦ 

ᐃᒡᓗᓕᕆᔨᕐᔪᐊᒃᑯᓐᓂ ᐊᑐᖅᑕᐅᓗᓂ 

ᑐᓂᐅᖅᑲᐃᔾᔪᓯᐅᔪᖅ ᓄᑖᖅ. 

ᐊᒻᒪᓗᑦᑕᐅᖅ, ᓂᕆᐅᒃᑐᒍᑦ ᑖᓐᓇ ᐅᒥᐊᕐᔪᐊᖅ 

ᑎᑭᑉᐸᓪᓕᐊᓕᕐᓂᐊᕐᒪᑕ ᑎᑭᑉᐸᑦ 

ᓇᑉᐸᖅᑎᕆᓗᑎᒡᓗ 115-ᓂᒃ ᐃᒡᓗᒃᓴᓂᒃ ᑖᒃᑯᐊ 

ᐊᑐᐃᓐᓇᕈᖅᑎᑕᐅᓂᐊᖅᑐᑦ ᑎᑎᕋᖅᑕᐅᓗᑎᒃ. 

ᑖᒃᑯᐊᓗ ᑳᓐᑐᕌᒃᓴᓄᑦ ᓇᓚᐅᑦᑖᕈᑏᑦ 

ᐊᑐᐃᓐᓇᐅᓕᕐᓂᐊᖅᑐᑦ ᔮᓐᓄᐊᕆ 2014-ᒥ. ᑖᒃᑯᐊ 

ᑳᓐᑐᕌᓐᓄᑦ ᐱᓇᓱᒍᑏᑦ ᓴᖅᑭᑕᐅᓂᐊᖅᑐᑦ 

ᐊᖑᒻᒪᑎᖕᒪᖔᑕᓗ ᐱᓇᓱᖃᑕᐅᔪᑦ ᐊᑐᕈᒫᖅᑐᓂᒃ 

ᖃᐅᔨᓴᖅᑕᐅᓂᐊᖅᑐᑦ. 

 

ᐃᖅᑲᓇᐃᔭᖅᑏᓪᓗ ᒪᓕᖕᓂᐊᖅᑐᑦ 

ᐃᖏᕐᕋᔪᓯᕆᔭᖓᓂᒃ ᑳᓐᑐᕌᖕᓂᒃ ᑐᓂᓯᖃᑦᑕᕐᓂᕐᒧᑦ 

ᐊᒻᒪᓗᑦᑕᐅᖅ ᓇᐅᑦᑎᖅᓱᐃᖃᑦᑕᕐᓗᑎᒃ 

ᐊᓯᔾᔨᖅᑕᐅᕙᓪᓕᐊᔪᓂᒃ ᑎᓕᓯᔾᔪᑕᐅᔪᓂᒃ 

ᐊᖑᒻᒪᑎᑦᑎᐊᖁᓪᓗᒋᑦ ᐃᒡᓗᓕᐅᕈᑎᒃᓴᖏᑦ. 

 

ᐅᖃᖅᑎ, ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎ, ᐃᓛᒃ 

ᑲᑎᒪᔨᖏᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐸᕐᓇᐅᑎᓕᐅᒃᑎᐊᖅᓯᒪᖕᒪᑕ 

ᐊᑐᖅᑕᐅᑦᑎᐊᖁᓪᓗᒋᓪᓗ ᐃᒡᓗᒃᓴᐃᑦ ᑕᐃᒃᑯᐊ 

ᓇᑉᐸᖅᑎᖅᑕᐅᔪᑦ ᐅᑭᐅᖅᑕᖅᑐᒥ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 2. 

ᒥᓂᔅᑕᐃᑦ ᐅᖃᐅᓯᒃᓴᖏᑦ, ᐊᕐᓇᐃᑦ 

ᐃᓕᓴᕆᔭᐅᓯᒪᓂᖏᓐᓄᑦ ᒥᓂᔅᑕ, ᒥᓂᔅᑕ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 336 - 3(3): 

ᐊᐅᐸᔮᖅᑐᖅ ᐅᓪᓗᖓ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐅᓪᓛᒃᑯᑦ ᓄᓇᕗᒻᒥᐅᑦ. 

ᓇᑯᕐᒦᒃ ᐅᖃᖅᑎᑦᑎᔩ. ᑖᒃᑯᐊ ᐱᓕᕆᕝᕕᒋᔭᒃᑲ 

ᐃᓄᓕᕆᔨᒃᑯᑦ ᐃᑲᔪᖅᓱᐃᓕᕆᕗᑦ ᖁᓪᓖᑦ ᓄᓇᕗᑦ 

ᐊᕐᓇᐃᑦ ᑲᑎᒪᔨᖏᓐᓂᒃ ᓴᖅᑭᑎᑦᓯᓕᖅᑎᓪᓗᒋᑦ 

ᐅᔾᔨᖅᓱᓐᓂᐅᓂᐊᖅᑐᒥᒃ ᐊᑦᑐᖅᑕᐅᓂᐅᖃᑦᑕᖅᑐᓂᒃ 

ᐊᕐᓇᓄᑦ ᓄᓇᕗᒻᒥ. 

 

ᒫᓐᓇᓵᖑᓚᐅᖅᑐᖅ ᑖᒃᑯᐊ ᑲᑎᒪᔩᑦ 

ᐊᕐᕌᒍᑕᒫᖅᓯᐅᑎᒥᓂᒃ ᑲᑎᒪᓚᐅᒻᒪᑕ ᖃᒪᓂᑦᑐᐊᒻᒥ,  



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᐃᑲᓂ ᓇᓗᓇᐃᕆᓚᐅᖅᓱᑎᒃ ᑲᑎᒻᒪᔩᑦ 

ᓴᖅᑭᑎᑦᓯᓂᐊᓐᓂᒻᒥᓂᒃ 

ᐅᔾᔨᕆᔭᐅᕙᓪᓕᐊᒋᐊᖃᓐᓂᖓᓂᒃ ᐅᓪᓗ ᑖᓐᓇ 

ᑕᐃᔭᐅᓂᐊᓪᓗᓂ ᐊᐅᐸᔮᖅᑐᖅ ᐅᓪᓗᐊ. ᑖᓐᓇ 

ᓴᖅᑭᑕᐅᒋᐊᓐᖓᓚᐅᖅᓯᒪᔪᖅ ᑕᐃᒃᑯᓄᖓ United 

Nations-ᖑᓂᕋᖅᑕᐅᔪᐃᑦ ᓄᓇᕐᔪᐊᒻᒥ ᑕᐃᒃᑯᐊ 

ᑲᑎᒪᔨᐅᔪᐃᑦ ᓵᓐᖓᖃᑎᒌᑦᓱᑎᒃ 2012-ᒥ, 

ᓂᖓᓐᓂᐅᑉ ᒥᔅᓵᓄᑦ ᐊᕐᓇᐃᑦ ᐱᔾᔪᑎᒋᓪᓗᒋᑦ ᐊᒻᒪᓗ 

ᓂᕕᐊᖅᓯᐊᖑᔪᐃᑦ ᖃᓄᖅ ᑕᒪᓐᓇ ᓂᖓᓐᓂᐅᔪᖅ 

ᐊᕐᓇᓄᑦ ᓂᕕᐊᖅᓯᐊᓄᓪᓗ ᐃᓅᓯᐊᓂᒃ 

ᐱᔪᓐᓇᕐᓂᖓᓂᒃ ᓱᕋᐃᓂᐅᔪᖅ ᐊᒻᒪᓗ 

ᓄᖅᑲᖅᑎᑕᐅᖁᓪᓗᒍ.  

 

ᐅᖃᖅᑎᑦᑎᔩ, ᑖᓐᓇ ᐅᓪᓗᖓ 25-ᖑᓕᕌᖓᑦ 

ᑕᖅᑭᑕᒫᑦ ᑕᐃᒪ ᓇᓗᓇᐃᖅᑕᐅᖃᑦᑕᕐᓂᐊᖅᑐᖅ 

ᐅᓪᓗᐊ ᐊᐅᐸᔮᖅᑐᖅ. ᑖᓐᓇ ᐅᓪᓘᔪᖅ ᖁᓪᓕᑦ 

ᓄᓇᕗᑦ ᐊᕐᓇᐃᑦ ᑲᑎᒪᔨᖏᓐᓄᑦ ᑎᓕᐅᕆᒋᐊᖅᑯᖅ 

ᓄᓇᕗᒻᒥᐅᓂᒃ ᑕᐃᑲᓂ ᐅᓪᓗᖓᓂ ᐊᑐᖁᔨᓪᓗᑕ 

ᐊᐅᐸᔮᖅᑐᒥᒃ ᑕᒪᓐᓇ ᐃᑲᔪᖅᑐᕐᓗᒍ ᓂᖓᕐᓂᖅ 

ᓄᖅᑲᖁᓪᓗᒍ ᑕᒫᓂ ᓄᓇᕗᑦᑎᓐᓂ. 

 

ᐅᖃᖅᑎᑦᑎᔩ, ᑕᐃᒪ ᐅᖃᕈᒪᕗᖓ ᑖᒃᑯᓂᖓ 

ᐅᐱᒍᓱᓪᓗᖓ ᖁᕕᐊᔾᔪᑎᒋᓪᓗᒋᓪᓗ ᖁᓪᓖᑦ ᓄᓇᕗᒻᒥ 

ᐊᕐᓇᐃᑦ ᑲᑎᒪᔨᒋᔭᖏᑦ ᑖᔅᓱᒥᖓ ᓴᖅᑭᑎᑦᑎᒻᒪᑕ 

ᐅᓪᓗᕐᒥᒃ ᐊᐅᐸᔮᖅᑐᒥᒃ ᐅᔾᔨᖅᓱᕐᓂᐅᓂᐊᖅᑐᒥᒃ 

ᐊᒻᒪᓗᑦᑕᐅᖅ ᑲᔪᓯᑦᑎᐊᖁᑦᑎᐊᖅᐸᒃᑲ ᑖᔅᓱᒥᖓ 

ᐱᓕᕆᐊᖃᕐᓂᐊᓕᖅᑎᓪᓗᒋᑦ. ᓇᑯᕐᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᓂᕐᒧᑦ 

ᑲᒪᔨᐅᔪᖅ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᑉ ᐅᖃᐅᓯᖓ 337 - 3(3): 

ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐊᐅᓚᓂᕐᒧᑦ 

ᐊᖓᔪᖅᑲᐅᑎᓄᑦ ᓵᓚᒃᓴᖅᑎᑦᑎᓂᖓᓂᒃ 

ᑐᓂᓯᔪᑦ ᑕᒡᓚᓯ ᓯᑎᓐᑕᓐ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐱᕕᖃᕐᓂᓐᓂᑦ 

ᑐᓴᖅᑎᑦᑎᔪᒪᓪᓗᖓ ᔫᓂ 10-ᖑᑎᓪᓗᒍ 

ᑐᑭᒧᐊᑦᑎᑦᑎᔨ ᑕᒃᓚᔅ ᓯᑕᓐᑕᓐ ᑐᓴᖅᑎᑦᑎᓚᐅᕐᒪᑦ 

ᐊᖓᔪᖅᑳᖓ ᐊᒡᓚᒡᕕᖕᒥ ᒥᕐᖑᐃᖅᓯᕐᕕᒃᑯᓐᓂᑦ 

ᑲᓇᑕᒥ ᐋᓚᓐ ᓚᑐᐊᕆᐊ ᑐᓂᔭᐅᓚᐅᕐᒪᑦ 

ᐃᖅᑲᓇᐃᔭᑦᑎᐊᖅᓯᒪᓂᖓᓄᑦ, 

ᐃᖅᑲᓇᐃᔭᖅᓯᒪᑦᑎᐊᕐᓂᖓᓄᑦ ᓇᓂᓯᓚᐅᕐᓂᖓᓄᑦ, 

ᐃᓛᒃ ᐋᖅᑭᒃᓯᓚᐅᕐᓂᖓᓄᑦ ᕗᕌᓐᑲᓚᓐᒥ 

ᕿᓂᖅᑎᓪᓗᒋᑦ. 

ᑕᐃᔅᓱᒥᖓ 2005-ᒥ ᑕᒡᓚᔅ ᓯᑕᓐᑕᓐ 

ᐃᖅᑲᓇᐃᔭᖃᑦᑕᖅᓯᒪᔪᖅ ᑲᓇᑕᒥ 

ᒥᕐᖑᐃᖅᓯᕐᕕᓕᕆᔨᒃᑯᓐᓂᑦ ᐊᒻᒪᓗ 

ᓯᑯᓯᐅᖅᑎᒃᑯᓐᓄᑦ ᖃᐅᔨᓴᐃᓪᓗᑎᒃ ᐃᑦᑕᕐᓂᓴᕐᓂᑦ 

ᕿᓂᖅᑐᑎᒡᓗ 1845 ᓲ ᔮᓐ ᕗᕌᓐᑭᓕᓐ 

ᐅᒥᐊᕐᔪᐊᕕᓂᐊᓂ. ᑖᓐᓇ ᐅᒥᐊᕐᔪᐊᖅ ᐆᕙᔅ ᐊᒻᒪᓗ 

ᑏᕈ ᕿᓂᖅᑕᐅᓪᓗᑎᒃ ᑖᓐᓇ ᐃᓚᐅᓚᐅᖅᑐᖅ 

ᓄᓇᕗᑦ ᒐᕙᒪᒃᑯᖏᓐᓂᑦ ᕿᓂᖅᑎᓪᓗᒋᑦ 

ᐱᓕᕆᖃᑕᐅᓪᓗᓂ ᐃᑦᑕᕐᓂᓴᕐᓂᑦ ᕿᓂᖅᑎᓪᓗᒋᑦ.  

 

ᐊᒻᒪᓗ ᓄᑖᑦ ᑐᓴᒐᒃᓴᑦ ᖃᓄᐃᓕᖓᓕᕐᒪᖔᑦ 

ᑕᐃᓐᓇ ᕗᕌᓐᑲᓚᓐᒥ ᐃᓂᒋᔭᐅᔪᖅ ᖃᓂᒋᔮᓃᑦᑐᖅ 

ᑭᓐᖓᐃᓪᓗ ᕿᑭᖅᑕᖓᑕ. ᐱᖃᓯᐅᑎᓯᒪᓪᓗᑎᒃ 

ᑕᐃᒃᑯᐊ ᐃᑦᑕᕐᓂᓴᐃᑦ ᓇᓂᔭᐅᓚᖅᑐᑦ 2012-ᒥ 

ᑐᑭᓯᕚᓪᓕᖅᓯᒪᔪᑦ ᑕᑲᒃᑯᐊ ᓄᓇᓕᖕᒥᐅᑦ 

ᐊᒃᑐᐊᓂᖃᕐᓂᖓᓂᑦ ᕗᕌᓐᑲᓚᓐᒧᑦ ᐅᒥᐊᕐᔪᐊᕐᒥ 

ᐱᒻᒪᕆᐅᓂᖓᓗ ᒐᕙᒪᒃᑯᑦ ᑲᒪᒋᔭᖏᓐᓂᑦ 

ᐃᑦᑕᕐᓂᓴᐃᑦ ᑕᒪᒃᑯᐊ ᑲᒪᒋᔭᐅᑦᑎᐊᖁᓪᓗᒋᑦ.  

 

ᐅᖃᖅᑏ, ᑕᒃᓚᔅ ᓯᑕᓐᑕᓐ ᐅᐱᒋᔭᐅᑦᑎᐊᖅᑐᖅ 

ᑭᒃᑯᓕᒫᓄᑦ ᐱᓇᓱᐊᕈᑎᖃᖅᑎᓪᓗᒋᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ. ᓘᒃᑖᖅ ᓯᑕᓐᑕᓐ ᐅᐱᒋᔭᐅᒋᐊᓕᒃ 

ᐊᕐᕌᒍᓄᑦ 20-ᓄᑦ ᐃᖅᑲᓇᐃᔭᖅᓯᒪᓕᕐᒪᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

2. ᑲᑎᒪᔾᔪᑎᒃᓴᖅᑎᓐᓄᑦ ᐊᓯᐊᓄᐊᕐᓗᑕ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓄᓇᒥ ᐃᑭᑦᑐᖃᓐᓂᕐᒧᑦ ᐅᐸᓗᖓᐃᖅᓯᒪᓂᖅ 

ᓄᓇᕗᒻᒥ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ, ᐅᖃᖅᑏ ᐊᒻᒪᓗᐃᓚᒃᑯᑦ ᐅᓪᓛᒃᑰᖅᐸᒃᑲ.  



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᓇᐃᑦᑐᒥᒃ 

ᓂᓪᓕᐅᑎᖃᕈᒪᓪᓗᖓ ᑭᓐᖒᒪᑦᑎᒐᑦᑕ ᖃᑦᑎᕆᔨᓂᒃ. 

 

ᐅᖃᖅᑏ, ᑕᕝᕙᓂ ᐅᖃᐅᓯᖃᖅᑐᖓ ᐃᒡᓗᓕᒑᕐᔪᖕᒥ 

ᖃᓂᒋᔮᓂ ᐃᑯᐊᓪᓚᒃᑐᖅ ᐱᓪᓗᒍ. ᒪᓕᒃᑐᒋᑦ 

ᐱᕙᓪᓕᐊᔪᓂᑦ ᐅᖃᐅᑕᐅᖃᑦᑕᖅᑐᑦ 

ᐃᑯᐊᓪᓚᓚᐅᕐᒪᑦ ᑕᐃᓐᓇ ᓄᓇ ᑕᒃᓯᕐᒧᑦ 

(ᐃᕗᓘᒥᒧᑦ).  

 

ᐅᖃᖅᑏ, ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

ᐃᖅᑲᓇᐃᔭᖃᑎᖃᑦᑎᐊᖃᑦᑕᖅᓯᒪᖕᒪᑕ ᓄᓇᓖᑦ 

ᕼᐋᒻᓚᒃᑯᖏᓐᓂᑦ ᑕᐃᒪᓐᓇ 

ᑐᑭᓯᐅᒪᔭᐅᑦᑎᐊᖁᓪᓗᒍ. ᖁᔭᒋᕙᕋ ᒥᓂᔅᑕ 

ᐱᓕᕆᕕᖓᓗ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᑦ ᕼᐋᒻᓚᒃᑯᓐᓂᑦ 

ᐃᖅᑲᓇᐃᔭᖃᑎᖃᑦᑎᐊᖅᓯᒪᖕᒪᑕ ᑕᐃᒃᑯᐊ 

ᖃᑦᑎᕆᔨᕗᑦ ᐊᑐᐃᓐᓇᐅᑦᑎᐊᖁᓪᓗᒋᑦ ᓄᓇᑦᑎᓐᓂ, 

ᐃᑯᐊᓪᓚᒃᑐᖃᖅᑎᓪᓗᒍ ᖃᑦᑎᕆᔪᓐᓇᕐᓂᐊᕐᒪᑕ.  

 

ᒫᓐᓇᕋᑖᖑᓚᐅᖅᑐᖅ ᓄᓇᒥ ᐃᑯᐊᓪᓚᓚᐅᖅᑐᖅ 

ᐃᒡᓗᓕᖔᕐᔪᖕᒥ ᐃᖅᑲᐃᑎᑦᑎᕗᖅ ᐅᕙᑦᑎᓐᓂᑦ 

ᐱᒻᒪᕆᐊᓘᖕᒪᑦ ᐅᐸᓗᖓᐃᖅᓯᒪᑦᑎᐊᕆᐊᖃᕋᑦᑕ 

ᐃᑯᐊᓪᓚᒃᑐᖃᖅᑎᓪᓗᒍ 

ᖃᑦᑎᕆᔨᐅᖃᑦᑕᕈᓐᓇᕐᓂᐊᖅᑐᓂᒃ. ᓄᓇᕐᔪᐊᕐᒥ 

ᑕᐃᒃᑯᐊ ᒪᓐᖑᖅᐸᓪᓕᐊᓂᖏᓐᓄᑦ 

ᐊᒃᑐᐊᓂᖃᖅᐸᓪᓘᓐᓃᑦ ᑕᒪᒃᑯᐊ ᐊᒃᑐᐊᓂᖃᕐᒪᑕ. 

 

ᐅᖃᖅᑎ, ᐊᐱᖅᑯᑎᒃᓴᖃᕐᓂᐊᕋᒪ ᑖᔅᓱᒪᐅᑉ ᒥᒃᓵᓄᑦ 

ᐊᐱᖅᓱᕐᓇᖅᓯᒃᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᓇᑦᑎᓕᖕᒧᑦ, ᒥᔅ ᐅᒡᔪᒃ. 

ᐅᖅᓱᖅᑑᒥ ᐊᕐᕕᓂᐊᕐᓂᐊᖅᑐᖅ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. 

ᓂᕈᐊᖅᑕᐅᕕᒋᓯᒪᔭᒃᑲᓪᓗ ᐅᓪᓛᒃᑰᑦᑎᐊᖅᖢᒋᑦ 

ᐅᖅᓱᖅᑑᕐᒥᐅᑕᓂᓪᓗ ᑕᓗᕐᔪᐊᒦᑦᑐᓂᓪᓗ. 

ᐅᖅᓱᖅᑑᕐᒥᐅᑕᐃᑦ ᑕᕐᓗᕐᔪᐊᓕᐊᕐᒪᑕ  

ᐊᕐᕕᒃᓯᐅᕐᓂᐊᖅᖢᑎᒃ ᑖᕙᓂ ᐃᑦᑐᐊᖅᑐᕐᕕᐅᑉ 

ᑕᕆᐅᖓᓂ. 

 

ᐃᒃᐸᔅᓴᖅ ᐅᓪᓛᒃᑯᑦ ᑕᓗᕐᔪᐊᕐᓂ ᑐᒃᓯᐅᔭᐅᒻᒪᑕ 

ᑲᑎᓪᓗᑎᒃ ᐊᕐᕕᒃᓯᐅᕆᐊᕐᓂᐊᑦ 

ᐃᑲᔪᖅᑕᐅᑦᑎᐊᕈᒻᒦᖅᖢᑎᒡᓗ ᑕᓗᕐᔪᐊᒥᐅᑕᓄᑦ 

ᑕᓯᒃᑰᖃᑦᑕᕐᓗᑎᒃ ᑰᒐᒃᑰᖃᑦᑕᕐᓗᑎᒃ ᓄᓇᐅᑉᓗ 

ᖄᖓᒍᑦ ᐅᓂᐊᖃᑦᑕᕐᓗᑎᒃ ᐅᒥᐊᕐᓂᑦ ᐱᔪᒫᕐᒥᒻᒪᑕ 

ᐅᒥᐊᖅᑐᖅᓯᓐᓇᖅᖢᑎᒃ ᐊᕐᕕᖅᓯᐅᕆᐊᕐᓂᐊᕐᒥᒻᒪᑕ. 

 

ᑕᓯᒃᑰᖅᑕᕐᓗᑎᒃ ᑰᒐᒃᑰᖅᑕᕐᓗᑎᒃ 

ᓵᓐᖓᓪᓗᐊᕐᓇᕐᓘᓐᖏᒻᒪᑕ ᓯᕗᓂᒃᓴᖃᑦᑎᐊᖁᕙᒃᑲ 

ᑖᒃᑯᓂᖓᓗ ᓄᐊᖃᑎᑦᑎᓐᓄᑦ. ᑕᕐᔪᐊᕐᒥᐅᑕᓄᑦ 

ᐃᑲᔪᖅᑕᐅᓗᑎᒃ ᕼᐋᓐᑕᓄᓪᓗ ᐅᒥᐊᓄᓪᓗ 

ᐊᖑᓇᓱᑦᑎᓄᓪᓗ ᑕᐅᓄᓐᖓᐅᖃᑦᑕᖅᑐᓄᑦ 

ᐃᑲᔪᖅᑕᐅᔪᒻᒥᒻᒪᑕ ᓯᕗᓂᒃᓴᖃᑦᑎᐊᖁᕙᒃᑲ 

ᐱᔪᒪᔭᒥᓂᒡᓗ ᐱᑦᑎᐊᖁᓪᓗᒋᑦ ᑖᒃᑯᐊ 

ᐅᖅᓱᖅᑑᕐᒥᐅᑕᓐᓄᐃᑦ. 

 

ᐃᓅᓯᑦᑎᓐᓅᒻᒪᑕ ᐃᓂᒻᒥᓐᓇᕆᐅᔪᖃᖅᑰᕋᓂᓗ 

ᑕᐃᒪᓐᓇᑎᒋ ᐱᓇᓱᐊᒻᒪᑕ. ᖃᓄᕆᓐᖏᓯᐊᕐᓗᑎᒃ 

ᐅᑎᕐᓗᑎᒃ ᐊᖏᕐᕋᒥᓄᑦ ᐊᓐᓇᐃᒍᑎᒃ 

ᐊᓐᓇᐃᔪᒫᖅᑯᑦ ᐊᓐᓇᐃᓂᐊᓐᖏᒃᑯᑎᒃ 

ᐊᓐᓇᐃᓐᓂᐊᓐᖏᓪᓗᑎᒃ 

ᓯᕗᓂᒃᓴᖃᑦᑎᐊᖁᒻᒪᕆᒃᑲᒃᑲ ᑕᐃᒃᑯᐊ 

ᐃᑦᑐᐊᖅᑐᕐᕕᒻᒧᑦ ᐊᕐᕕᖅᓯᐅᕆᐊᓄᐃᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᐸᖕᓂᖅᑑᒧᑦ, ᒥᔅᑕ ᐅᓲᑖᐱᒃ. 



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 561 - 3(3): 

ᐱᒃᑯᒋᔭᐅᓂᖓ ᑕᐃᕕᑎ ᐊᕐᓇᒃᑲᖅ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓛᑯᓪᓗ 

ᓄᓇᖅᑲᑎᒃᑲ ᑕᑯᓐᓇᖅᓯᔪᑯᓘᒻᒥᒻᒪᑕᒎᖅ 

ᐅᕙᑦᑎᓐᓂᒃ ᖁᖓᑕᐅᖃᑦᑕᓂᐊᖅᑯᑦ 

ᓂᓪᓕᕆᐊᕋᐃᒍᔅᓯ. 

 

ᐅᖃᖅᑎᑦᑎᔨ, ᐅᓪᓛᖅ ᓇᖏᖅᓯᕗᖓ ᑖᓐᓇ 

ᐃᑉᐸᔅᓴᖅ ᐊᑐᖅᑕᕋᓗᐊᕗᑦ ᑕᕝᕙᓂ ᐃᓪᓘᑉ 

ᐃᓗᐊᓂ ᐅᐱᒋᒃᑲᓐᓂᕈᒪᓪᓗᒍ ᑕᐃᓐᓇ 

ᑐᓂᓯᔭᐅᖃᓯᐅᔾᔭᐅᓚᐅᖅᑐᖅ ᓄᓇᖅᑲᑎᒋᒐᒃᑯ 

ᑕᐃᕕᑎ ᐊᕐᓇᒃᑲᖅ ᑖᔅᓱᒥᖓ ᓄᓇᕗᒻᒥ 

ᖁᑦᑎᓂᖅᐹᒥᒃ ᑐᓂᔭᐅᕙᑦᑐᒥᒃ 

ᑐᓂᕐᕈᓯᐊᕐᓂᕆᓚᐅᖅᑕᖓ ᐅᐱᒍᓱᖃᑎᒋᔪᒪᓪᓗᓯ 

ᓂᕆᐊᖅᑕᐅᖃᑎᒋᓯᒪᔭᒃᑳ. 

 

ᐅᖃᖅᑎᑦᑎᔨ, ᒫᓐᓇ ᐱᕕᖃᒍᓐᓇᕈᕕᓐᖓ 

ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᑖᓐᓇᓗ ᓄᓇᕗᒻᒥ 

ᑲᒥᓴᓄᕆᔭᕗᑦ ᑖᔅᓱᒥᖓ ᐊᔅᓱᐊᓗᒃ 

ᐊᑑᑎᖃᑦᑎᐊᑎᑦᑎᓚᐅᕐᖓᑦ ᑐᓂᓯᓂᕐᒥᒃ ᑕᕝᕙᓂ 

ᐃᓕᖅᑯᓯᖃᖅᑎᓪᓗᑕ ᐃᓪᓘᑉ ᐃᓗᐊᓂ. 

 

ᐊᒻᒪᓗ, ᐅᖃᖅᑎᑦᑎᔨ, ᑕᐃᕕᑎ ᐊᕐᓇᒃᑲᖅ 

ᐃᓅᓯᓕᒫᓐᓂ ᐱᖁᖅᓴᓂᓐᓂ ᖃᐅᔨᒪᒐᒃᑯ ᑕᕝᕙᓂ 

ᓄᓇᑦᑎᓐᓂ ᐱᓕᕆᔨᐅᖃᑦᑕᑎᓪᓗᒍ ᕼᐋᒻᓚᒃᑯᑦ 

ᕼᐋᓚᓚᕈᖃᑖᖅᑲᐅᒥᓂᐅᑎᓪᓗᒋᑦ 

ᒪᐃᔫᖃᑕᐅᓚᐅᖅᓯᒪᒻᒥᒻᒪᑦ ᐊᑯᓂᐅᓐᖏᑦᑑᒐᓗᐊᖅ. 

 

ᐊᒻᒪᓗ ᑕᐃᕕᑎ ᐊᕐᓇᒃᑲᖅ ᑖᒃᑯᓄᖓ 

ᐅᖃᐅᓯᕆᔭᐅᕙᒌᓚᐅᖅᑑᒐᓗᐊᖅ ᑎᒥᒥᒍᑦ 

ᐊᑲᐃᓪᓕᐅᕈᑎᖃᖅᐸᑦᑐᓄᑦ ᑕᒪᒃᑯᓂᖓ 

ᐃᑲᔪᓪᓚᕆᔅᓯᒪᒻᒪᑦ ᓄᓇᕗᑦ ᐃᓗᐊᓂ. 

 

(ᑐᓵᔨᑎᒍᑦ) ᐅᖃᖅᑎ, ᐸᖕᓂᖅᑑᒥᐅᓕᒫᑦ 

ᐱᒃᑯᒍᓱᒃᑐᒻᒪᕆᐊᓘᓯᒪᕗᑦ ᑕᐃᕕᑎᒥᒃ, ᐃᓅᓯᖓᓂᒃ 

ᐱᓕᕆᐊᖏᓐᓂᓪᓗ ᐃᓱᒪᓇᑦᑎᐊᖅᑐᒻᒪᕆᐊᓘᓯᒪᖕᒪᑦ 

ᐃᓘᓐᓇᓯᓐᓄᑦ ᓄᓇᕗᓕᒫᒥ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᓂᒋᐊᓄᑦ-ᑎᑭᕌᕐᔪᐊᒧᓪᓗ, ᒥᔅᑕ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 562 - 3(3): 

ᑎᑭᕌᕐᔪᐊᒥ ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᑉᓛᒃᑯᑦ ᓄᓇᕗᒻᒥᐅᑦ 

ᑎᑭᕌᕐᔪᐊᕐᒥᐅᑦ ᑲᖏᖅᖠᓂᕐᒥᐅᓪᓗ. 

 

ᐅᖃᖅᑎᑦᑎᔩ, ᐊᐅᔭᖅ ᐃᓕᓐᓂᐊᕌᓂᒃᑐᑦ 

ᐊᒥᓲᓚᐅᕐᒪᑕ ᓄᓇᕗᒻᒥ. ᑎᑭᕋᕐᔪᐊᖅ ᓄᓇᓕᖕᓂ 

ᒥᑭᓐᓂᖅᐹᖑᖅᑲᐅᔫᒐᓗᐊᖅ 

ᐃᓕᓐᓂᐊᕌᓂᒃᑐᖁᑎᖃᓚᐅᕐᒪᑦ ᐊᒥᓱᓂᒃ 

ᓴᕆᒪᑦᑎᐊᕋᒃᑯ ᓄᓇᓕᐊᓛᖑᓪᓗᓂ 

ᐱᓕᕆᒃᑲᒻᒪᕆᐊᓘᖕᒪᑦ.  

 

ᐅᑯᐊ ᐅᐱᒋᔭᐅᖃᑎᒋᖁᕙᒃᑲ ᓄᓇᕗᒻᒥᐅᑕᓗᒃᑖᓄᑦ: 

 

ᐹᐳᕋ ᐅᓗᖅᓯ 

ᒫᓕ ᐅᑲᓕᖅ 

ᔪᐊᔾ ᔫᓂᐊ ᐅᑲᓕᖅ 

ᒍᐊᑕᓐ ᔫᓂᐊ ᐅᑲᓕᖅ 

ᒪᐃᒐᓐ ᐊᖑᑎᐊᓗᒃ 

ᓵᒻᓴᓐ ᑕᐃᑕᓈᖅ 

ᕙᐃᓐ ᐳᑐᓕᒃ, ᐊᒻᒪᓗ 

ᐄᑕᓐ ᑲᓐᑐᕉ. 

 

ᑖᒃᑯᐊ ᓴᕆᒪᒋᒐᕗᑦ ᑎᑭᕋᕐᔪᐊᕐᒥ 

ᐃᓕᓐᓂᐊᕌᓂᒃᑐᖁᑎᑯᓗᒃᐳᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᓄᓕᖕᒧᑦ 

ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 563 - 3(3): 

ᖁᔭᓕᓂᖅ ᕿᑭᖅᑖᓗᒻᒥᐅᓂᒃ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓄᖅᑲᖅᓴᕙᓪᓕᐊᓕᕐᓂᕐᒧᑦ  



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑭᐅᑎᕙᓪᓕᐊᓕᖅᑎᓪᓗᑕ ᐱᕖᕈᑎᓗᐊᓐᖏᓐᓂᕋᓂ 

ᖁᔭᓐᓇᒦᕈᒪᒐᒪ ᐃᖃᓗᖕᒥᐅᑕᓂᒃ ᐊᒻᒪᓗ 

ᕿᑭᖅᑖᓗᖕᒥᐅᑕᓂᒃ. 

 

ᐊᒃᓱᐊᓗᒃ ᑐᓐᖓᓱᒃᑎᑕᐅᖃᑦᑕᖅᓯᒪᖅᑲᐅᒐᒪ ᐊᕐᕌᒍᑦ 

ᑖᒃᑯᐊ ᑕᓪᓕᒪᐃᑦ ᐃᓗᐊᓂ 

ᑕᒫᓂᕐᒥᐅᑕᐅᓐᖏᒃᑲᓗᐊᖅᑎᓪᓗᖓ, ᐃᓛᒃ 

ᑭᕙᓪᓕᕐᒥᐅᑕᐅᑎᓪᓗᖓ ᑭᓯᐊᓂ ᑕᐃᒫᔅᓴᐃᓐᓇᖅ 

ᐃᓅᖃᑕᐅᓂᒐ, ᓄᓇᕗᒻᒥᐅᑕᐅᖃᑕᐅᓂᕋ 

ᐃᒃᐱᓐᓂᐊᒋᖃᑦᑕᖅᑲᐅᕙᕋ ᑐᓐᖓᓱᒃᑎᑕᐅᑎᓪᓗᖓ.  

 

ᐊᓪᓛᑦ ᖃᐅᔨᒪᓐᖏᑦᑎᐊᖅᑕᒃᑲᓄᑦ ᑏᕖᒃᑯᑦ 

ᑕᐅᑐᖃᑦᑕᖅᑐᒥᓃᑦ ᑕᐃᒃᑯᐊ ᐃᑲᔪᖅᑐᐃᓂᕆᔭᖏᑦ 

ᐊᒃᓱᐊᓗᒃ ᐅᕙᓐᓂᑦ 

ᖁᕝᕙᕈᑎᒋᕚᓪᓕᖃᑦᑕᖅᑲᐅᒻᒥᒐᒃᑭᑦ 

ᐅᖁᒪᐃᑦᑐᒃᑰᖃᑦᑕᕋᓗᐊᖅᑎᓪᓗᑕ ᐃᓚᓕᐅᕆᓂᖏᑦ 

ᖁᔭᓐᓇᒦᕕᔾᔪᐊᖅᑕᒃᑲ ᑕᐃᒫᒃ 

ᓂᓪᓕᐊᖃᑦᑕᓚᐅᖅᑐᐊᐲᑦ. 

 

ᐅᕙᓐᓄᑦ ᐊᖏᕐᕋᒥᑦ ᐊᐅᓪᓚᖅᓯᒪᓂᕐᒥᒃ ᓲᕐᓗ 

ᐊᒃᓱᕈᕐᓇᒃᑲᓐᓂᕋᔭᓚᐅᖅᑑᒐᓗᐊᖅ 

ᐅᕿᓪᓕᖅᑕᐅᓯᒪᔪᐹᓘᖃᑦᑕᖅᑲᐅᒻᒪᑦ 

ᕿᑭᖅᑖᓗᒻᒥᐅᑕᓄᑦ.  

 

ᖁᔭᓐᓇᒦᓛᕋᓗᐊᕐᒥᔪᖓ 

ᐱᓇᓱᐊᕈᓯᕆᓂᐊᖅᑕᑦᑎᓐᓂ 

ᑕᒫᓃᓚᕿᑎᑦᑎᓐᖑᐊᖅᑕᖅᓯᒪᔪᓄᑦ ᓴᓪᓕᕐᒥᐅᑕᓄᑦ 

ᐊᒻᒪᓗ ᐃᒡᓗᓕᒑᕐᔪᒻᒥᐅᓄᑦ ᑕᐃᑲᓂ ᐱᕕᒃᓴᖃᓕᕈᒪ 

ᐱᓇᓱᐊᕈᓯᕆᓂᐊᖅᑕᑦᑎᓐᓂᑦ. 

 

ᑭᓯᐊᓂ ᐆᒻᒪᑎᒐᓄᑦ ᐊᑦᑐᐊᑦᑎᐊᕐᒪᑦ ᑖᓐᓇ 

ᕿᑭᖅᑖᓗᒻᒥ ᑕᐃᒪᓐᓇ ᐱᑦᑎᐊᖅᑖᓘᖏᓐᓇᖅᑐᖓ  

ᐃᓱᓕᒍᑎᕙᓪᓕᐊᓕᕐᒥᒐᑦᑕ ᖁᔭᓐᓇᒦᖅᑐᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᖏᖅᖠᓂᐅᑉ ᐅᐊᖕᓇᖓᓄᑦ ᒪᓕᒐᓕᐅᖅᑎ, ᒥᔅᑕ 

ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 564 - 3(3): 

ᓴᖅᑭᔮᖅᓯᒪᓂᖅ ᑭᐅᔭᕆᐊᖃᕐᓂᕐᓗ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᒋᔭᕋ ᒪᕐᕉᖕᓂᒃ 

ᓂᓪᓕᐅᑎᖃᕈᒪᓗᐊᖅᖢᖓ. 

 

ᑖᓐᓇᓗ ᓂᓪᓕᕋᑖᖅᑐᖁᑎᒐ ᓇᓄᓕᖕᒦᓐᖔᖅᑐᖅ 

ᐊᖏᖃᑎᒋᑦᑎᐊᖅᖢᒍ ᑐᓐᖓᓱᒃᑎᑕᐅᖃᑦᑕᕋᑦᑕ 

ᐃᖃᓗᖕᒥᐅᑎᒍᑦ ᓇᓂᓕᒫᖅ ᑕᕝᕙᓃᒃᑳᖓᑦᑕ 

ᑲᑎᒪᕝᕕᐊᓗᖕᒥ ᐃᓄᖕᓄᑦ ᑕᖅᑳᓂ ᐊᒻᒪᓗ 

ᒐᕙᒪᒃᑯᓐᓄᑦ, ᐃᖅᑲᓇᐃᔭᖅᑎᖏᓐᓄᑦ.  

 

ᐆᒥᖓ ᐅᖃᖅᑏ, ᓄᓇᕗᖃᓕᖅᑎᓪᓗᑕ ᓄᓇᕗᒻᒥᐅᑦ 

ᐱᓇᓱᒃᑲᓐᓂᖃᑦᑕᕆᐊᖃᕐᒪᑕ ᐃᓛᓐᓂᒃᑯᑦ 

ᒐᕙᒪᒃᑯᓐᓄᑦ ᐃᑲᔪᖅᑕᐅᖏᓐᓇᖏᒃᑲᓗᐊᖅᖢᑎᒃ 

ᐃᓚᖏᑦ ᐊᒥᓱᑦ ᐱᔪᓐᓇᐃᓐᓇᕐᒪᑕ ᓱᓕ, 

ᒪᑭᑕᔪᓐᓇᐃᓐᓇᕐᒪᑕ ᐃᓅᑉ ᐃᓕᖅᑯᓯᖓ ᐊᑐᖅᑐᒍ 

ᐃᒻᒥᓂᒃ ᐱᓇᓱᒋᐊᖃᕐᓂᖅ ᐃᓚᒥᖕᓄᑦ.  

 

ᐅᓇ ᐅᖃᖅᑏ, ᐃᓱᒫᓗᒋᒐᓚᖃᑦᑕᖅᐸᓪᓕᐊᒐᒃᑯ 

ᓄᓇᕗᑖᖅᓯᒪᓕᖅᑎᓪᓗᑕ ᓂᓪᓕᕈᓐᓇᕐᓂᖃᕐᓂᕐᒥᒃ, 

ᐅᖃᕈᓐᓇᕐᓂᖃᕐᓂᕐᒥᒃ ᐃᓱᒪᒋᔭᑦᑎᓐᓂᑦ ᖃᓄᕐᓕ  



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖃᑎᒌᑦ ᐋᔩᖃᑎᒌᖃᑦᑕᕈᒪᓂᕐᒥᑦ ᑭᓇᒃᑯᓕᒫᓄᑦ 

business-ᖑᔪᓄᑦ ᐊᖏᔪᓄᑦ, ᒐᕙᒪᑐᖃᒃᑯᓐᓄᑦ, 

ᒥᓂᔅᑕᖑᔪᓄᑦ, ᐱᓕᕆᕝᕕᖕᒥ ᐊᐅᓚᑦᑎᔨᓄᑦ 

ᓂᓪᓕᕈᓐᓇᕆᐊᖃᕐᒪᑕ ᓄᓇᕗᒻᒥᐅᑦ 

ᐃᓕᕋᓱᓐᖏᑦᑎᐊᕐᓗᑎᒃ.  

 

ᐊᒻᒪᓗ ᑖᓐᓇ ᐅᕙᓂ ᑲᑎᒪᔨᐅᑎᓪᓗᑕ ᒐᕙᒪᒃᑯᑦ 

ᐃᓱᒪᒋᔭᖓᓂ ᓲᕐᓗ ᐊᖏᑐᐃᓐᓇᖃᑦᑕᕐᓂᐊᕐᓂᕐᒧᑦ 

ᐃᖏᕐᕋᓂᐊᕈᑦᑕ ᓈᒻᒪᒐᔭᖅᑰᓐᖏᒻᒪᑦ. ᐃᒪᓐᓇ 

ᐃᓱᐊᕐᓂᖅᓴᐅᓇᔭᓐᖏᒻᒫᓚᒍᓐᓇᕆᐊᖃᕋᑦᑕ, free 

debate ᐱᐅᔪᐊᓗᒃ ᑖᓐᓇ. ᑕᐃᒪᐃᓚᐅᓐᖏᑉᐸᑦ 

ᐊᖏᑐᐃᓐᓇᖃᑦᑕᕐᓂᐊᕈᑦᑕ ᒐᕙᒪᒃᑯᓐᓂᑦ ᐃᒫᒃ 

ᐱᒋᐊᖁᔭᖏᓐᓂᑦ ᓄᓇᕗᖃᓐᖏᒃᑯᑦᑕ ᓱᓕ 

ᐱᐅᓂᖅᓴᐅᒐᔭᖅᑐᒃᓴᐅᕚ? 

 

ᐊᒻᒪᓗ ᐅᓇ ᐱᖃᑖᓂ ᐃᓱᒫᓗᒋᔭᕋ ᐅᕙᑦᑎᓐᓂᑦ 

ᐱᓐᖏᑦᑑᒐᓗᐊᖅ, ᑯᐸᐃᒥ ᑐᓴᖅᐸᓪᓕᐊᓪᓗᖓ 

ᒐᕙᒪᒃᑯᓐᓂᑦ ᓲᕐᓗ ᐃᑎᖅᓯᓇᓱᒃᑎᓪᓗᒋᑦ 

ᖃᓄᐃᑦᑐᓂᒃ ᐅᒃᐱᕐᕕᖃᖅᑐᑦ ᒐᕙᒪᒃᑯᓐᓄᑦ 

ᐃᑎᖃᑦᑕᕆᐊᖃᓐᖏᓚᑦ ᑕᑯᒃᓴᐅᑎᑦᑎᑐᐊᕈᑎᒃ. 

ᑕᐃᓐᓇ ᐱᐅᓐᖏᑦᑐᒻᒪᕆᐊᓘᖕᒪᑦ 

ᑕᐃᒪᐃᓕᑦᑕᐃᓕᑕᑐᖅ ᑕᒫᓂ ᓄᓇᕗᒻᒥ 

ᐅᒃᑯᐃᓐᖔᖏᓐᓇᕆᐊᖃᕋᑦᑕ ᑭᓇᒃᑯᓕᒫᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 3. 

ᒪᓕᒐᓕᖅᑏᑦ ᐅᖃᐅᓯᖏᑦ. ᑭᒡᒐᑐᖅᑐᖅ ᐊᒥᑦᑐᕐᒧᑦ, 

ᒥᔅᑕ ᑕᐹᕐᔪᒃ. 

ᐃᓄᐃᑦ ᐱᒻᒪᕆᐅᑎᓛᕆᔭᖏᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐅᓪᓛᒃᑰᖅᐸᒃᑲ ᓂᕈᐊᖅᑎᒋᓯᒪᔭᒃᑲ ᐃᒡᓗᓕᖕᒥᓗ, 

ᓴᓂᕋᔭᖕᒥᓗ ᐊᒻᒪᓗ ᑕᐃᒃᑯᐊ ᕿᒪᒃᑕᐅᓵᖅᑐᑦ 

ᑲᖏᖅᑐᒑᐱᖕᒥ ᐃᓚᒃᑲ ᑐᓴᓵᖅᑲᐅᖕᒥᒐᒪ ᐅᓪᓛᖅ 

ᐊᓐᓄᕌᖃᑎᒐ ᖁᔭᓐᓇᒦᖅᐸᕋ ᑐᓴᖅᑎᒻᒫᖓ.  

ᐅᖃᖅᑎᑦᑎᔩ, ᐅᓪᓛᖑᔪᕐᓕ ᓇᖏᖅᓯᔾᔪᑎᒋᔭᕋ, 

ᓇᖏᖅᓯᔾᔪᑎᒋᕙ4ᑕᕋ ᑕᕝᕙᓂ ᒪᓕᒐᓕᐅᕐᕕᑉ ᐃᓗᐊᓂ 

ᐅᖃᐅᓯᕆᕙ4ᑕᕋᓗ ᐅᖃᐅᓯᕆᒃᑲᓐᓂᐊᕐᔪᒍᒪᓪᓗᒍ 

ᓄᓇᕗᑦᑖᓚᐅᖅᓯᒪᓂᑦᑎᓐᓂᑦ 1999-ᖑᑎᓪᓗᒍ. 

ᐃᓄᐃᑦ ᓇᖕᒥᓂᖅ ᒐᕙᒪᖃᓕᕐᒪᑕᒎᖅ ᐅᐱᒍᓱᒃᖢᑕ 

ᓂᕆᐅᒃᑐᐊᓘᓕᖅᖢᑕᓗ, ᐊᓕᐊᓇᐃᕌᓗᖔᒃ. ᐄ, 

ᑕᒪᓐᓇ ᐅᐱᓐᓇᒻᒪᕆᒃᑐᖅ ᐅᖃᖅᑎᑦᑎᔩ. ᖁᕕᐊᓱᒃᑐᒍᑦ 

ᑖᒃᑯᐊ ᐊᒃᓱᕈᒻᒪᕆᒃᖢᑎᒃ ᐱᓕᕆᔪᐊᓘᓚᐅᕐᒪᑕ 

ᓇᐅᓐᖒᖄᑎᒋᓯᒪᓕᖅᑐᓪᓗ ᑕᐃᒪ ᓂᕆᐅᓚᐅᖅᑐᑦ 

ᐃᓄᐃᑦ ᓇᖕᒥᓂᖅ ᐊᐅᓚᔪᓐᓇᕐᓂᐊᖅᑐᐊᓐᓅᓕᕐᒪᑕ 

ᐃᓱᒪᒋᔭᒥᖕᓂᒡᓗ ᐱᐅᓯᖏᓐᓂᓪᓗ ᒐᕙᒪᒃᑯᑦ 

ᐊᐅᓚᓂᐊᕋᓱᒋᓪᓗᓂᔾᔪᑦ ᑖᔅᓱᒥᖓ 

ᓂᕆᐅᖕᓂᖃᕕᒡᔪᐊᓚᐅᕋᑦᑕ ᐅᖃᖅᑎᑦᑎᔩ. 

ᐃᓱᒪᓇᓚᐅᕐᒪᑦ ᑕᒪᒃᑯᐊ ᐱᔨᑦᑎᕋᖅᑎᐅᕙᑦᑐᑦ 

ᒐᕙᒪᒃᑯᓐᓄᑦ. 

 

ᓄᓇᓕᖕᓂ ᐱᓗᐊᖅᑐᒥ ᐱᔨᑦᑎᕋᐅᑎᖏᑦ 

ᐃᓄᒃᓯᐅᑎᓐᖑᕐᔫᒥᓂᐊᕐᒪᖔᑕ. ᖃᓪᓗᓈᑦ ᐱᐅᓯᖏᑦᑕ 

ᐃᓕᖅᑯᓯᖏᓐᓂᑦ ᐃᓄᐃᑦ 

ᐃᓕᖅᑯᓯᖅᑖᖅᑎᑕᐅᓇᓱᐊᖅᑎᓪᓗᒋᑦ 

ᐊᑲᐃᓪᓕᐅᕈᑕᐅᓕᓚᐅᕐᒪᑦ ᐊᒥᓱᓄᑦ, 

ᖁᕕᐊᓇᓐᖏᑦᑐᓄᓪᓗ ᐊᖅᑯᓵᖅᑎᔾᔪᑕᐅᕙᓕᖅᖢᓂ 

ᐃᓕᖅᑯᓯᕆᓐᖏᑕᒥᓂᒃ 

ᐃᓕᖅᑯᓯᖅᑖᖅᑎᑕᐅᓇᓱᐊᓕᕋᒥᒃ. ᑕᒪᓐᓇ 

ᐃᓕᓴᕆᔭᕆᐊᖃᕋᑦᑎᒍᑦ ᑕᐅᑐᖅᑰᖅᑕᐅᓚᐅᖅᑐᑦ 

ᓄᓇᕗᑦᑖᕋᓱᓚᐅᖅᑐᓄᑦ ᐃᒪᓐᓇᐃᑦᑑᓕᖅᐸᑦ 

ᓴᖅᑭᒃᑲᔭᕆᐊᒃᓴᑦᑎᓐᓂᑦ, ᐃᒪᓐᓇᐃᓲᖑᓂᕆᓚᐅᖅᑕᕗᑦ 

ᓴᓐᖏᔫᖁᓪᓗᒍ ᑕᐅᑐᖅᑰᓚᐅᕐᒪᑕ ᐊᒻᒪᓗ 

ᐅᖃᕈᓐᓇᖅᐳᖓ ᐅᖃᖅᑎᑦᑎᔩ, ᑖᒃᑯᐊ 

ᒐᕙᒪᓐᖑᓚᐅᖅᑐᑦ 1999-ᒥ ᐱᒋᐊᖅᑐᒍ ᑕᒪᑐᒥᖓ 

ᐊᒃᓱᕉᑎᖃᐃᓐᓇᖅᑐᑦ ᑖᒃᑯᐊ ᐅᐱᒋᑦᑎᐊᕐᒥᔭᒃᑲᑦᑕᐅᖅ.  

 

ᐅᖃᖅᑎᑦᑎᔩ, ᐅᖃᐅᓯᒃᓴᕋ ᐱᐅᓂᒍᒪᒐᓗᐊᖅᖢᒍ 

ᐊᖏᖅᑕᐅᔪᒪᕗᖓ ᑲᑎᒪᔨᐅᖃᑎᓐᓄᑦ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑖᓐᓇ ᒪᓕᒐᓕᐅᖅᑎ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᐱᔭᕇᕈᓐᓇᕐᓂᐊᕋᒥ. ᖁᔭᓐᓇᒦᒃ. 

ᐋᒃᑳᖅᑐᖃᓐᖏᒻᒪᑦ, ᐊᑏᒃ ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ 

ᑲᔪᓯᑎᑕᐅᔪᓐᓇᕋᒪ. 

 

ᑖᓐᓇ ᓄᓇᕗᑦ ᐋᖅᑭᒃᓱᖅᑕᐅᓂᖓ ᐃᓄᐃᑦ 

ᐱᐅᓯᖏᑦᑕ ᐃᓕᖅᑯᓯᖓᓂ ᑐᓐᖓᕕᖃᕐᓂᐊᕐᓂᕐᒧᑦ 

ᓂᕆᐅᒋᔭᐅᓚᐅᖅᑐᖅ ᑖᓐᓇ ᓲᖃᐃᒻᒪ 

ᐃᕿᐊᓐᖑᖅᑕᐅᓚᐅᕐᒪᑦ 

ᖃᓪᓗᓈᓐᖑᖅᓴᔭᐅᓇᓱᐃᓐᓈᓗᒃᖢᓂ ᐊᑐᐊᒐᑎᒍᓪᓗ 



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᓂᒃᑯᓪᓗ ᐊᒻᒪᓗ ᐱᓗᐊᖅᑐᒥᒃ 

ᐃᓄᓕᕆᓂᒃᑯᑦ. ᑕᒪᒃᑯᐊ ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᐊᒃᓱᕈᓚᐅᖅᑐᓂᓛᒃ ᐊᑐᐊᒐᒃᓴᒧᑦ ᑕᒪᒃᑯᓄᖓ ᓲᕐᓗ 

ᐃᑲᔪᖅᓱᖅᑕᐅᒐᑦᑕ ᑕᐃᔅᓱᒪᓂ ᑖᒃᑯᐊ 

ᐃᑲᔫᑎᖃᕐᓂᐊᕐᒪᑕ ᐃᓄᖕᓄᑦ ᒐᕙᒪᒃᑯᑦ ᓲᖃᐃᒻᒪ 

ᐃᑲᔪᕋᓱᑦᑎᐊᓚᐅᖅᑑᒐᓗᐊᑦ ᑭᓯᐊᓂᑦᑕᐅᖅ ᐊᒥᓱᓂᒃ 

ᖁᕕᐊᓇᓐᖏᑦᑐᓄᑦ ᐊᖅᑯᓵᖅᑎᔾᔪᑕᐅᓕᓚᐅᖅᑐᖅ 

ᑖᓐᓇ ᐃᑲᔪᕋᓲᑕᐅᔪᖅ.  

 

ᑕᒪᓐᓇ ᐃᓄᐃᑦ ᐱᐅᓯᖓᑦᑕ ᐃᓕᖅᑯᓯᖓᓂ 

ᐊᑐᕐᓂᐊᖅᑎᓪᓗᑕ ᓂᕆᐅᒋᔭᖃᖅᑎᓪᓗᑕ, 

ᓂᕆᐅᒋᔭᖃᕈᑎᖃᓕᖅᑎᓪᓗᑕᓗ. ᑕᒪᓐᓇ ᖃᓄᖅ 

ᑐᑭᖃᖅᐸ ᒐᕙᒪᒃᑯᑦ ᐊᐅᓚᓂᖓᑦᑕ ᐃᓗᐊᓂ? 

ᖃᓄᑭᐊᖅ ᑕᐃᒪ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᐊᓂ 

ᒐᕙᒪᒃᑯᑦ ᐊᐅᓚᓕᕈᑎᒃ ᖃᓄᐃᑦᑐᒥᒃ 

ᓴᖅᑭᑦᑐᖃᕋᔭᕐᒪᖔᑦ ᑕᒪᓐᓇ ᒫᓐᓇᒧᑦ ᑎᑭᖦᖢᒍ 

ᑕᑯᒃᓴᕈᖅᓯᒪᓐᖏᒻᒪᑦ.  

 

ᑕᒪᒃᑯᐊ ᓄᓇᕗᒻᒥᐅᑦ ᖃᐅᔨᒪᔭᐅᑦᑎᐊᖅᑐᑦ ᒪᑯᓂᖓ 

ᐃᓅᖃᑎᒥᖕᓂᒃ ᐃᒃᐱᒍᓱᑦᑎᐊᕐᒪᑕ, ᐋᔩᖃᑎᒋᓪᓗᒋᓪᓗ 

ᖃᓄᕐᓕ ᐊᑲᐅᓂᖅᐹᒃᑯᑦ ᐃᖏᕐᕋᓇᓱᒃᑲᔭᕐᒪᖔᑦᑎᓐᓂᑦ 

ᑕᒪᒃᑯᐊ ᐃᓄᐃᑦ ᐱᐅᓯᐊᑦᑕ ᐃᓕᖅᑯᓯᖏᓐᓂᑦ 

ᑕᒪᒃᑯᓂᖓ ᐊᒃᓱᕉᑎᓖᑦ. ᐱᖃᑖᒍᑦ, QQ-ᖓ ᖃᓪᓗᓈᑦ 

ᐃᓕᖅᑯᓯᖓᒍᑦ ᐋᖅᑭᒃᓯᓯᒪᓪᓗᑎᒃ ᐅᑯᐊ 

ᐊᑐᕆᐊᖃᕐᓂᐊᖅᑕᔅᓯ, ᐅᑯᐊ ᐱᐅᓂᖅᐹᖑᖕᒪᑕ 

ᐃᓕᔅᓯᓐᓄᑦ ᐊᑐᓕᖅᓯᐅᒃ, ᑕᕝᕘᓇ 

ᐊᑲᐃᓪᓕᐅᕈᑎᖃᖃᑦᑕᕋᑦᑕ. ᐃᓅᓪᓗᑕ ᐸᓯᔭᑦᑎᒍᑦ 

ᐋᖅᑭᒃᓯᕗᒍᑦ ᖃᓪᓗᓈᑦ ᖃᐅᔨᓴᕐᓂᕐᒥᒃᑎᒍᑦ, 

ᖃᐅᔨᐊᓂᒃᑲᒥᒃ ᐅᓇ ᐱᐅᓂᖅᐹᖑᖕᒪᑦ 

ᐊᑐᖁᔨᓕᖅᑐᓂ. 

 

ᑕᐃᒪᐃᑦᑑᓂᖓᓄᑦ ᐊᔾᔨᒌᓐᖏᓐᓂᑦᑎᓐᓂᑦ ᒪᓕᒐᒃᓴᓂᒃ 

ᕿᒥᕐᕈᓂᐊᖅᑎᓪᓗᑕ ᓯᕗᓂᕆᓂᐊᖅᑕᑦᑎᓐᓂᒃ ᑕᕝᕙᑐᖅ 

ᐊᑏᒃ ᐃᓱᒪᒋᔭᐅᑦᑎᐊᕐᓕ ᓱᒧᑦ 

ᓄᓇᕗᑖᓚᐅᕐᒪᖔᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᓯᐅᑦᓴᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 566 - 3(3): 

ᓂᕈᐊᒐᒃᓴᐅᒃᑲᓐᓂᐅᔾᔮᓐᖏᓐᓂᖓ ᑭᖑᓪᓕᕐᒥ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᒥᐊᑦᑐᖓ ᐅᓪᓗᒥ 

ᓇᖏᖅᑐᖓ ᐊᕐᕕᐊᕐᒥᐅᑦ ᐃᓱᒪᒋᓪᓗᒋᑦ 

ᓂᕈᐊᖅᑕᐅᒃᑲᓐᓂᕋᓱᔾᔮᖏᓐᓇᒪ ᓂᕈᐊᕐᓇᖅ 

ᑎᑭᑉᐸᑦ. 

 

ᖁᔭᓐᓇᒦᕈᒪᑦᑎᐊᖅᑕᒃᑲ ᓂᕈᐊᖅᑎᒃᑲ 

ᑭᒡᒐᖅᑐᕈᓐᓇᓚᐅᕋᒃᑭᑦ ᐊᕐᕕᐊᕐᒥᐅᑦ ᐊᒻᒪᓗ 

ᒪᓕᒐᓕᐅᖅᑏᑦ ᑕᓪᓕᒪᓄᑦ ᐊᕐᕌᒍᓄᑦ ᑕᒫᓃᒃᑲᒪ. 

ᓂᕈᐊᖅᑎᒃᑲ ᖃᐅᔨᒪᔪᑦ ᐊᒃᓱᕈᖅᓯᒪᔪᖓ 

ᑭᒡᒐᖅᑐᑦᑎᐊᕋᓱᒃᖢᒋᑦ ᐊᕐᕕᐊᕐᒥᐅᑕᐃᑦ. 

 

ᓄᖅᑲᕋᓗᐊᖅᑎᓪᓗᖓ ᓇᓗᓇᐃᖅᓯᔪᒪᔪᖓ 

ᐱᕚᓪᓕᖅᓯᒪᓕᖅᑐᒍᑦ ᕼᐋᒻᓚᒃᑯᑦ 

ᑎᑎᕋᕐᕕᖃᓕᖅᖢᑎᒃ, ᐊᓐᓂᑭᑦᑐᕐᕕᒃ 

ᓄᑖᓐᖑᕆᐊᖅᑎᑕᐅᓪᓗᓂ ᐊᒻᒪᓗ 50-ᓂᒃ 

ᐃᒡᓗᓕᐅᕐᕕᐅᓯᒪᓕᖅᖢᑎᒃ. 

 

ᐅᓄᒃᑲᓐᓂᖅᑐᓂᒃ ᐱᔭᕆᐊᖃᖅᑑᒐᓗᐊᖑᔪᒍᑦ 

ᖃᐅᔨᒪᓪᓗᖓ ᑭᓯᐊᓂ ᒪᕐᕉᖕᓂᒃ ᒪᓕᒐᓕᐅᖅᑏᖕᓂᒃ 

ᓂᕈᐊᖅᑕᐅᔪᖅᑕᖃᕐᓂᐊᖅᑐᖅ 

ᑭᒡᒐᖅᑐᖅᑎᒋᔭᐅᓂᐊᖅᑑᖕᓂᒃ. ᑕᐃᒃᑯᐊ 

ᓂᕈᐊᒐᒃᓴᐅᓂᐊᖅᑑᒃ ᐊᕐᕕᐊᕐᒥᒃ ᑭᒡᒐᖅᑐᐃᓗᑎᒃ 

ᐊᑏᒃ ᑲᔪᓯᑦᑎᐊᕐᓂᐊᖅᐳᓯ ᐊᒃᓱᕈᑦᑎᐊᕐᓂᐊᖅᐳᓯᓗ. 

 

ᖁᔭᓐᓇᒦᕈᒪᑦᑎᐊᖅᑕᒃᑲ ᒪᓕᒐᓕᐅᖅᑎᓕᒫᑦ 

ᓂᕈᐊᖅᑕᐅᓚᐅᕋᒪ ᐃᓕᔭᐅᖃᑕᐅᓪᓗᖓᓗ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᒃᓱᐊᓗᒃ ᐅᐱᑦᑐᖓ 

ᑭᒡᒐᖅᑐᕈᓐᓇᓚᐅᕋᒪ ᓄᓇᕗᒻᒥᐅᓂᑦ. 

ᖁᕕᐊᒋᑦᑎᐊᓚᐅᖅᑕᕋ ᐃᓕᑉᐹᓪᓕᐅᑎᒋᓪᓗᒍᓗ 

ᑖᒃᑯᐊ ᐊᕙᑎᓕᕆᔨᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, 

ᒪᓕᒐᓕᕆᔨᒃᑯᑦ, ᓯᓚᑦᑐᖅᓴᕐᕕᒃᑯᓪᓗ ᐱᓕᕆᓯᒪᒐᒃᑭᑦ 

ᑕᓪᓕᒪᓄᑦ ᐊᕐᕌᒍᓄᑦ. ᐊᑏᒃ, ᒪᓕᒐᓕᐅᖅᑎᐅᔪᓯ 

ᐊᖏᖅᓯᒪᑦᑎᐊᕐᓗᑕ ᐱᓕᕆᓇᓱᖕᓂᐊᖅᐳᒍᑦ. 

 

ᐅᖃᖅᑏ, ᐊᒻᒪᓗ ᖁᔭᓐᓇᒦᕈᒪᔭᒃᑲ ᒥᓂᔅᑕᐅᖃᑎᒃᑲ 

ᑐᑭᒧᐊᒃᑎᑦᑎᑦᑎᐊᓚᐅᕐᒪᑕ 

ᐃᑲᔪᖅᑎᒋᖃᑦᑕᓚᐅᕋᒃᑭᓪᓗ ᑕᓪᓕᒪᓄᑦ ᐊᕐᕌᒍᓄᑦ 

ᐊᑏᒃ, ᓯᕗᓂᒃᓴᖃᑦᑎᐊᕐᓂᐊᖅᐳᓯᑐᖅ. 

ᖁᕕᐊᒋᔮᓗᒋᓚᐅᖅᑕᕋ ᐃᖅᑲᓇᐃᔭᖃᑎᒋᓪᓗᓯ.  

 



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᒻᒪᓗ ᓇᓗᓇᐃᕈᒪᔭᒃᑲ ᑕᐃᒃᑯᐊ ᑲᓇᑕᒥ 

ᒥᓂᔅᑕᐅᖃᑎᒃᑲ ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᒃᑲ 

ᐱᖃᑎᐊᓗᒋᓕᖅᑕᒃᑲ ᐃᑲᔪᖃᑦᑕᓚᐅᖅᑐᑦ ᐅᕙᓐᓂᒃ 

ᒥᓂᔅᑕᐅᑎᓪᓗᖓ ᓄᓇᕗᒻᒧᑦ. ᑲᔪᖏᖅᓴᖅᐸᒃᑲ 

ᑕᐃᒃᑯᐊ ᒥᓂᔅᑕᕆᔭᐅᔪᑦ 

ᐃᖅᑲᓇᐃᔭᖃᑎᖃᑦᑎᐊᖁᓪᓗᒋᑦ ᑕᐃᒃᑯᓂᖓ 

ᒥᓂᔅᑕᐅᖃᑎᒥᖕᓂᒃ. 

 

ᐅᖃᖅᑏ, ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑏᑦ 

ᑕᖃᓚᐅᖅᓯᒪᓐᖏᑦᑐᑦ 

ᐱᕚᓪᓕᖅᑎᑦᑎᕙᓪᓕᐊᓪᓚᕆᒃᑐᑦ, 

ᐃᖅᑲᓇᐃᔭᖅᑎᓕᒫᑦ ᐱᓗᐊᕐᓗᒋᑦ ᑕᐃᒃᑯᐊ 

ᐱᓕᕆᕝᕕᑦᑎᓐᓂᑦ ᑐᓴᐅᒪᑎᑕᐅᑦᑎᐊᖃᑦᑕᓚᐅᕋᒪ 

ᖃᐅᑕᒫᖅᓯᐅᑎᓂᒃ, ᐱᕙᓪᓕᐊᔪᓂᒡᓗ.  

 

ᐅᖃᖅᑏ, ᖁᔭᓐᓇᒦᓗᐊᕈᒪᔭᒃᑲ ᐃᑲᔪᖅᑎᒐ ᒥᐊᓕ 

ᑕᖏᓕᒃ ᐊᒻᒪᓗ ᐃᖅᑲᓇᐃᔭᖅᑎᒃᑲ ᓲᓯ ᐊᓚᐃᓐᖓ, 

ᑐᕋᐃᓯ ᕼᐃᐅᔅ-ᓗ.  

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ ᐅᖃᐅᓯᒃᓴᒃᑲ 

ᐱᔭᕇᕐᓂᐊᕋᒃᑭᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᒃ ᐅᖃᐅᓯᒃᓴᒥᓂᒃ 

ᐱᔭᕇᕐᓂᐊᕋᒥ. ᖁᔭᓐᓇᒦᒃ. ᐋᒃᑳᖅᑐᖃᓐᖏᒻᒪᑦ, 

ᑲᔪᓯᒋᑦ ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᖕᒥᔭᒃᑲ 

ᐊᒡᓚᒡᕕᑦᑎᓐᓂ ᐃᖅᑲᓇᐃᔭᖅᑏᑦ ᑐᕇᓴ ᕼᐃᐅᔅ, ᓲᓯ 

ᐊᓚᐃᓐᖓᕐᓗ ᖃᐅᑕᒫᑦ ᐃᑲᔪᖃᑦᑕᓚᐅᕐᒪᑕ 

ᑐᓴᐅᒪᑎᑦᑎᓪᓗᑎᒡᓗ 

ᑭᒡᒐᖅᑐᐃᑦᑎᐊᕐᓂᖅᓴᐅᓂᐊᕋᒪ. 

 

ᑭᖑᓪᓕᕐᒥ ᖁᔭᓐᓇᒦᕈᒪᖕᒥᔭᒃᑲ ᓄᓇᕗᒻᒥᐅᓕᒫᑦ 

ᐃᑲᔪᖅᓱᓚᐅᕐᒪᑕ ᐊᒻᒪᓗ ᖃᐅᔨᒃᑲᕈᒪᓪᓗᒋᑦ  

ᐅᐱᑦᑐᖓ ᐃᓕᔅᓯᓐᓂᒃ ᑭᒡᒐᖅᑐᐃᔪᓐᓇᓚᐅᕋᒪ 

ᓄᓇᕗᑦ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᒋᐊᕐᓗᑕ. 4. 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᓂᔅᑕ ᐃᐊᓪ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 696 - 

3(3): ᐊᑐᓕᖅᑎᑦᑎᓂᖅ ᐃᓄᐃᑦ 

ᖃᐅᔨᒪᔭᑐᖃᖓᓂᒃ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕋᐅᑎᓄᑦ ᒪᓕᒐᕐᒥ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 696-3(3) ᐊᐱᕆᓚᐅᖅᑐᖅ 

ᒥᔅᑕ ᑕᐹᕐᔪᒃ ᐃᒡᓗᓕᖕᒧᑦ ᓴᓂᕋᔭᖕᒧᓪᓗ 

ᒪᓕᒐᓕᐅᖅᑎᒧᑦ ᐅᓪᓗᑐᐃᓐᓇᕐᒥ, ᓯᑎᐱᕆ 6, 

2013-ᖑᑎᓪᓗᒍ.  

 

ᑕᐃᒃᑯᐊ ᐋᖅᑭᒋᐊᕈᑏᑦ ᐊᐱᖅᑯᑎᒋᓚᐅᖅᑕᖏᑦ 

ᐱᔾᔪᑎᓖᑦ ᑖᓐᓇ ᐱᖁᔭᕐᔪᐊᖅ ᐊᐅᓚᑕᐅᓂᐊᖅᑐᖅ 

ᑐᑭᖏᓪᓗ ᐋᖅᑭᒃᓱᖅᑕᐅᓂᐊᖅᖢᑎᒃ ᒪᓕᒡᓗᒋᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ 

ᐋᖅᑭᒋᐊᖅᑕᐅᔭᕆᐊᖃᓚᐅᖅᑐᖅ 

ᑐᓴᖅᑎᑕᐅᓚᐅᖅᑐᑕ ᐃᓐᓇᕐᓄᑦ ᓄᓇᓕᖕᓄᓪᓗ 

ᓄᓇᕗᒻᒥᐅᓕᒫᓂᒃ ᐃᓄᓕᒫᖅᑎᑦᑎᖃᑦᑕᖅᑎᓪᓗᒋᑦ 

ᑕᒪᓐᓇ ᒪᓕᒐᒃᓴᖅ ᐱᔾᔪᑎᒋᓪᓗᒍ. ᐃᓚᓕᐅᑦᑐᒍ 

2009-ᒥ ᖃᐅᔨᒪᔮᓂᑦ ᑲᑎᒪᔾᔪᑎᖃᖅᖢᑎᒃ ᐊᒻᒪᓗ 

2011-ᒥ ᐃᒡᓗᓕᕆᔩᑦ ᕿᒥᕐᕈᓇᒃᑕᐅᑎᓪᓗᒋᑦ. 

ᐊᒻᒪᓗ ᖄᒃᑲᓐᓂᐊᒍᑦ ᑖᓐᓇ ᐋᖅᑭᒋᐊᖅᑕᐅᒪᔪᖅ 

ᑐᑭᓯᒃᑲᓐᓂᓚᐅᖅᑎᓪᓗᒋᑦ 2011-ᒥ ᐅᓂᒃᑳᑦ, 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᐅᓂᒃᑳᓕᐅᓚᐅᖅᑎᓪᓗᒍ 

ᓱᕈᓰᑦ, ᒪᒃᑯᒃᑐᑦ, ᐃᓚᔮᕇᖕᓄᓪᓗ ᑐᕌᖓᔪᑦ 

ᐱᔨᑦᑎᕈᑏᑦ ᓄᓇᕗᒻᒥ. ᑕᒪᒃᑯᐊ 

ᐃᓱᒪᒋᔭᐅᖃᓯᐅᔾᔭᐅᑦᑎᐊᖅᑐᑦ ᐊᐅᓚᑕᐅᑎᓪᓗᒋᑦ 

ᓱᕈᓯᕐᓄᑦ ᐃᓚᔮᕇᖕᓄᓪᓗ ᐱᔨᑦᑎᕈᑏᑦ ᒪᓕᒐᖓᑦ. 



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒃᓴᖅᓯᐅᕈᑎᖃᕐᒥᔪᒍᑦ ᖃᓄᖅ ᐃᓄᓕᕆᓂᖅ 

ᐃᓕᐅᖅᑲᐃᔪᓐᓇᕐᒪᖔᑦ ᐃᓄᐃᑦ ᐱᖅᑯᓯᖏᑦᑎᒍᑦ 

ᐃᓚᒌᑦ ᖃᓄᐃᓕᖓᖃᑦᑕᕐᒪᖔᖏᑦ, 

ᐸᕐᓇᐅᓯᐅᖃᑦᑕᕐᒪᖔᖏᓪᓗ ᑖᒃᑯᐊᓗ 

ᑕᑎᒋᔭᐅᓪᓚᕆᖕᓂᐊᖅᑐᑦ ᐃᓚᒌᑦ, ᐃᓐᓇᐃᑦ, 

ᓄᓇᓖᓪᓗ. 

 

ᐃᓱᒪᒃᓴᖅᓯᐅᕈᑎᖃᕐᓂᐊᕐᒥᔪᒍᑦ ᖃᓄᖅ ᐃᓄᐃᑦ 

ᐃᓐᓇᐃᑦ ᐃᓚᐅᑎᑕᐅᖃᑦᑕᕐᓂᐊᕐᒪᖔᖏᑦ 

ᐱᔾᔪᑎᒋᓪᓗᒍ ᓱᕈᓰᑦ, ᐃᓚᔮᕇᖕᓄᓪᓗ ᐱᔨᑦᑎᕈᑏᑦ, 

ᖃᓄᕐᓗ ᓄᓇᓖᑦ ᐃᑲᔪᖅᑎᒋᔪᓐᓇᕐᓂᐊᕐᒪᖔᑦᑎᒃᑯᑦ 

ᐋᖅᑭᒃᓱᐃᑎᓪᓗᑕ ᐃᓚᒌᓄᑦ ᐱᔨᑦᑎᕈᑎᓂᒃ, 

ᐃᑲᔪᖅᓲᑎᓂᒡᓗ. 

 

ᐃᖅᑲᓇᐃᔭᖅᑏᑦ ᖃᐅᔨᒪᔭᖏᑦ 

ᐊᕗᖓᐅᔾᔨᒃᑲᓐᓂᖁᔭᕗᑦ 

ᑐᑭᓯᒃᑲᓂᖅᑕᐅᒃᑲᓐᓂᕐᓗᑎᓪᓗ ᐃᓄᐃᑦ ᐱᖅᑯᓯᖓᑦ 

ᖃᓄᖅ ᐱᕙᓪᓕᐊᓚᐅᖅᓯᒪᖕᒪᖔᑦ ᐊᒻᒪᓗ ᐃᓄᐃᑦ 

ᐱᖅᑯᓯᑐᖃᖏᑦ ᐃᓕᓐᓂᐊᕐᓂᒃᑯᑦ. ᑕᒪᓐᓇ 

ᐃᓕᓐᓂᐊᕐᓂᖅ ᐃᓚᓕᐅᑎᖃᕐᓂᐊᖅᑐᖅ 

ᖃᓄᐃᑦᑐᓂᒃ ᐱᔭᒃᓴᖃᕐᒪᖔᖏᑦ ᐊᑐᕐᓗᒋᑦ 

ᐋᖅᑭᒋᐊᕈᑦ 2.1 ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓚᓕᐅᔾᔭᐅᓂᐊᕐᒪᑕ ᐱᓕᕆᕝᕕᑦᑎᓐᓄᑦ.  

 

ᓯᕗᒧᐊᒃᐸᓪᓕᐊᓪᓗᑕ ᐱᓕᕆᕝᕕᒃᐳᑦ 

ᖃᓄᖅᑑᕈᑎᒃᓴᖅᓯᐅᖏᓐᓇᕐᓂᐊᖅᑐᖅ ᐊᒻᒪᓗ 

ᐃᓱᒻᒥᐅᑎᒃᓴᖅᓯᐅᕐᓗᑎᒃ ᖃᓄᖅ ᑕᒪᓐᓇ 

ᐱᖁᔭᕐᔪᐊᖅ ᐊᐅᓚᑕᐅᓂᐊᕐᒪᖔᑦ ᐃᓚᓕᐅᓪᓗᒋᑦ 

ᐃᓄᐃᑦ ᐱᖅᑯᓯᑐᖃᖏᑦ, ᐱᖁᔭᕐᔪᐊᕐᒥ 

ᑕᐃᔭᐅᓯᒪᖕᒪᑕ. ᒪᑐᐃᖓᕗᒍᑦ 

ᐃᓱᒥᐅᑎᒃᓴᖃᕐᓂᕈᔅᓯ, ᐅᖃᐅᓯᒃᓴᖃᕐᓂᕈᔅᓯᓘᓐᓃᑦ 

ᐱᕚᓪᓕᐅᑕᐅᒃᑲᓐᓂᕈᓐᓇᕋᔭᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 4. 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᐋᕆᐊᒃ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 698 - 

3(3): ᐆᒪᔪᕐᓂᐊᖅᑎᒃᑯᑦ ᑎᒥᖓᓄᑦ 

ᑕᐅᖅᓰᓂᖅ ᑕᓗᕐᔪᐊᒥ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᔩᓂ ᐅᒡᔫᑉ 

ᐊᐱᖅᑯᑎᒋᓚᐅᖅᑕᖓ, ᒪᓕᒐᓕᐅᖅᑎ ᓇᑦᑎᓕᖕᒧᑦ 

ᓈᓴᐅᑎᓕᒃ 698-3-(3), ᐊᐱᖅᑯᑕᐅᓪᓗᓂ ᓯᑎᐱᕆ 

6, 2013-ᒥ. 

 

ᖁᔭᓐᓇᒦᒃ, ᐊᐱᕆᓚᐅᕋᕕᒃ. ᓄᓇᕗᑦ ᒐᕙᒪᒃᑯᖏᑦ 

ᐊᑭᓖᓂᐊᖅᐹᑦ ᑕᓗᕐᔪᐊᑉ ᐊᖑᓇᓱᒃᑐᓕᕆᔨᖏᓐᓂᑦ 

ᐃᑦᑐᐊᖅᑐᕐᕕᖕᒥ 

ᓇᓐᓄᒍᓐᓇᐃᓪᓕᑎᑕᐅᓚᐅᖅᓯᒪᑎᓪᓗᒋᑦ. ᐅᕝᕙ 

ᑭᐅᔾᔪᑦ, 28-3-(3), ᒪᐃᒥ ᓴᖅᑭᑕᐅᓚᐅᖅᓯᒪᔪᖅ. 

 

ᐅᖃᐅᓯᖃᕋᕕᑦ ᖁᓖᑦ ᐊᕐᕌᒍᑦ ᐅᖓᑖᓄᑦ. 

ᐊᐱᕆᔪᒪᔭᕋ ᑭᓱᓂᒃ ᑎᑎᖅᑲᖁᑎᓂᒃ ᐱᖃᑐᐊᕈᕕᑦ, 

ᐸᐸᑦᑎᑐᐊᕈᕕᓪᓘᓐᓃᑦ ᐊᐱᖅᑯᑎᓐᓅᖓᔪᓂᑦ 

ᐊᑭᖏᓐᓂᒃ ᐱᔪᒪᔪᖓ. ᑕᐃᒃᑯᐊ ᐱᒍᒃᑭᑦ 

ᕿᒥᕐᕈᓇᖕᓂᐊᖅᐸᒃᑲ ᐊᒻᒪᓗ ᖃᓄᖅᑑᕈᑎᒋᓗᒍ, 

ᑭᐅᓗᒍᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 4. 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᑲᔪᓯᓗᑕ. 5. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ ᐃᓕᓴᖅᓯᔪᒪᒐᒪ 

ᐅᕙᓃᑦᑐᓂᒃ. ᐊᐃᓂᐊ ᖁᐊᒐᖅ, ᐃᓚᖏᓪᓗ. 

ᐅᖃᖅᑲᐅᒐᒪᐃᓛᒃ ᒥᓂᔅᑕᐃᑦ ᐅᖃᐅᓯᖏᑎᒍᑦ ᑖᓐᓇ 

ᐊᐃᓂᐊᖅ ᓄᖅᑲᓕᕐᒪᑦ 35-ᓂᒃ ᐊᕐᕌᒍᓂᑦ 

ᐃᖅᑲᓇᐃᔭᓚᐅᖅᖢᓂ ᒐᕙᒪᒃᑯᓐᓄᑦ. 

 

ᐃᓕᑕᕆᕙᕋ ᐊᓂᐊᒃ ᖁᐊᒐᖅ ᑐᓄᑦᑎᐊᓐᓂᑦ 

ᐃᒃᓯᕚᖅᑐᖅ ᓄᓕᐊᖓ ᒫᑕ ᖁᐊᒐᖅ, ᐸᓂᖏᑦ  



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᐅᕋ ᖁᐊᒐᖅ, ᐸᓂᖓ ᓕᓐᑕ ᖁᐊᒐᖅ, ᐊᐃᒧ 

ᖁᐊᒐᕐᓗ ᐃᕐᖑᑕᖓ, ᓗᑭ ᖁᐊᒐᖅ ᐃᕐᖑᑕᖓ 

ᐊᒻᒪᓗ ᔭᓂ ᖁᐊᒐᖅ ᐃᕐᖑᑕᖓ.  

 

ᐊᐃᓂᐊᒃ ᑖᓐᓇ ᐃᑲᔪᖅᓱᐃᔨᓪᓚᕆᐊᓗᒃ 

ᓄᖅᑲᕕᒍᓂ. ᐊᑏᑐᖅᑕᐅᖅ ᑖᓐᓇ ᐊᐃᓂᐊᒃ 

ᓄᖅᑲᑦᑎᐊᕐᓂᐊᖅᐳᖅ. 

 

ᑖᓐᓇᑐᐊᑦᑎᐊᖑᖅᑰᖅᑐᕐᖑᓇ ᓄᓇᕗᒻᒥ ᐅᑭᐅᕐᒥᑦ 

ᐅᑕᖅᑭᒍᓐᓇᐃᓕᐅᖅᑲᔪᖅ ᖃᐅᑕᒫᒡᒎᖅ 

ᐃᖃᓪᓕᐊᖃᑦᑕᕐᓂᐊᓕᕋᒥ. ᑐᓐᖓᓱᒋᑦ ᐊᐃᓂᐊᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᓐᖓᓱᒋᑦ. 5. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑉᐱᑦ ᑖᓐᓇ 

ᑕᕝᕙᓂ ᐃᓪᓗᒦᑦᑐᖅ ᐅᐃᓐᓈᕋ ᓇᐅᔮᖅ ᐅᓪᓗᒃ, 

ᓄᓇᕗᒻᒥ ᐃᓂᖁᓇᕐᓂᖅᓯᑦᑑᔪᖅ ᐊᖑᑎᓂᒃ, 

ᐃᓄᑦᑎᐊᕙᐅᓂᖅᓴᐅᓪᓗᓂᓗ ᓄᓇᕗᑦ ᐃᓗᐊᓂ. ᐄ, 

ᑖᓐᓇ ᐅᐃᓐᓄᐊᕋ ᐃᑲᔪᖅᑎᒋᑦᓯᐊᖃᑦᑕᖃᒃᑯ 

ᖁᔭᒋᓪᓗᐊᖅᑕᕋ, ᓇᓪᓕᒋᓪᓗᒍᓗ, ᐅᖓᒋᓪᓗᒍᓗ 

ᐃᓚᑦᑎᓐᓂᓪᓗ. 

 

ᐃᑲᔪᖅᑕᐅᑦᑎᐊᖃᑦᑕᕐᒪᑦ ᖁᔭᒋᓪᓗᐊᖅᐸᒃᑲ ᐃᓚᒃᑲ. 

 

ᑐᓐᖓᓱᖁᓪᓗᒍ ᑕᒡᕗᖓ ᐃᓪᓗᒧᑦ  

ᐃᓕᑕᕆᔪᒪᓪᓗᒎᕈᒪᓐᖏᓇᒃᑯ ᑕᒡᕙᓂ ᐃᓪᓘᑉ 

ᐃᓗᐊᓂ ᓇᓗᓇᐃᕈᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 5. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᑲᔪᓯᑐᐃᓐᓇᕐᓗᑕ 

ᑲᑎᒪᔾᔪᑎᒃᓴᑦ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 743 - 3(3): ᓄᓇᒥ 

ᐃᑭᑦᑐᖃᕐᓂᖓᓄᑦ ᐅᐸᓗᖓᐃᔭᕐᓂᖅ 

ᓄᓇᕗᒻᒥ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐃᒡᓗᓕᒑᕐᔫᑉ ᖃᓂᒋᔮᓐᓂ ᐃᑭᔪᖃᓚᐅᕐᒪᑦ. 

ᐃᒡᓗᓕᒑᕐᔪᒻᒥᐅᑦ ᐆᒃᑐᖏᒃᑲᓗᐊᖅᖢᖓ. 

ᑭᒡᒐᖅᑐᖅᑎᐅᒐᕕᑦ ᐆᒃᑐᔾᔮᖏᒃᑲᓗᐊᖅᑐᖓ. 

 

ᐅᖃᓪᓚᖅᑲᐅᒐᒪ ᐅᕙᑦᑎᐊᖅ ᑕᐃᑲᓂ 

ᓇᐹᖅᑐᖃᓐᖏᑦᑐᒥᑦ ᐃᒡᓗᓕᒑᕐᔫᑉ ᖃᓂᒋᔮᓂ 

ᐃᑭᔪᖃᓚᐅᕐᒪᑦ ᐊᒻᒪᓗ ᑖᓐᓇ CGS-ᒧᑦ 

ᐃᓱᒪᒋᖅᑲᐅᔭᕋᓗᐊᕋ ᐊᐅᓚᑦᑐᓕᕆᔨᒧᑦ 

ᑐᕌᖅᑎᓐᓂᐊᖅᐸᕋ ᑖᓐᓇ ᐊᐱᖅᑯᑎᒋᓂᐊᖅᑕᕋ.  

 

ᑕᐃᓐᓇ ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᖅᑲᐃ 

ᐅᖃᐅᑎᔪᓐᓇᖅᐹᖓ, ᐅᖃᐅᑎᔪᓐᓇᖅᐹᑎᒍᑦ ᖃᓄᖅ 

ᓴᓇᖃᑎᖃᕐᒪᖔᑦ CGS-ᑯᓐᓂᒃ ᑕᒪᑐᒧᖓ ᐊᒻᒪᓗ 

ᕼᐋᒻᓚᐅᔪᓂᒃ ᓄᓇᕗᒥᐅᓂᒃ. ᑕᒫᓂ ᓄᓇᕗᒥ 

ᓯᕗᓂᒃᓴᖅᑎᓐᓄᑦ 

ᐃᑯᐊᓪᓚᒃᑐᖃᖃᑦᑕᖅᐸᓪᓕᐊᓂᐊᖅᑐᒃᓴᐅᖕᒪᑦ. 

ᖃᓄᖅ ᑖᒃᑯᐊ ᐸᕐᓇᖃᑎᒋᕕᒋᑦ CGS-ᑯᑦ ᐊᒻᒪᓗ 

ᕼᐋᒻᓚᐅᔪᑦ ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑏ.  



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᒥᔅᑕ ᓂᓐᖓᖅ 

ᐊᐱᖅᓱᕐᖓᑦ. ᑕᐃᓐᓇ ᐃᑯᒪᓕᖅᑎᓪᓗᒍ 

ᑐᓴᐅᒪᑎᑕᐅᖏᓐᓇᓚᐅᖅᑐᒍᑦ ᐱᓕᕆᕝᕕᒋᔭᕋ ᑖᓐᓇ 

ᐊᕙᑎᓕᕆᔨᒃᑯᑦ ᐊᒻᒪᑦᑕᐅᖅ CGS-ᑯᓐᓂᑦ 

ᑐᓴᐅᒪᑎᖃᑦᑕᐅᑏᓐᓇᓚᐅᖅᑐᑦ ᑖᒃᑯᐊ. 

 

ᓄᓇᓕᖓᓐᓂᑦ ᑐᓴᖅᑎᑕᐅᖏᓐᓇᓚᐅᕐᒪᑕ ᑖᒃᑯᐊ 

ᖃᓄᐃᓕᕙᓪᓕᐊᖕᒪᖔᑦ ᑕᐅᕙᓐᓇ ᓄᓇᓕᖕᓄᑦ 

ᖃᒡᓕᕙᓪᓕᐊᖏᒃᑲᓗᐊᕐᒪᖔᑦ, ᓄᓇᓖᑦ 

ᓯᓚᑖᓃᑲᓪᓚᖕᒪᑦ ᑕᐃᒪ ᑕᓯᕐᒧᓪᓗ 

ᖃᓂᓐᓂᕋᖅᑕᐅᓪᓗᓂ ᐅᐸᒃᑕᐅᔪᓐᓇᕋᓂᓗ ᑖᒃᑯᐊ 

ᓄᓇᓯᐅᑎᓄᑦ ᑕᐃᓐᓇ ᖃᐅᔨᓵᖑᑐᐃᓐᓇᓚᐅᖅᑐᖅ 

ᖃᓄᐃᓕᔭᐅᒋᐊᕐᓂᐊᕐᓂᖓᓂᑦ.  

 

ᐄ, ᑖᒃᑯᐊ ᐱᓕᕆᖃᑎᒋᔭᕗᑦ CGS-ᑯᑦ ᓄᓇᓕᖕᓂ 

ᖃᓄᐃᓕᔪᖃᑲᓪᓚᖕᓂᖅᐸᑦ ᐊᒻᒪᑦᑕᐅᖅ ᐊᕙᑎᒥᑦ 

ᖃᓄᐃᓕᔪᖃᑲᓪᓚᖕᓂᖅᐸᑦ ᑕᒪᓐᓇ 

ᐸᕐᓈᖑᕙᓪᓕᐊᓕᖅᑐᖅ 

ᖃᓄᐃᓕᐅᖅᑐᖃᖃᑦᑕᕐᓂᐊᕐᒪᖔᑦ ᑕᕝᕙᓐᖓᑦ 

ᐊᕙᑎᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ 

ᒥᓂᔅᑕ. ᑐᑭᓯᕗᖓ ᓄᓇᕗᒻᒥᐅᑎᒍᑦ. ᐊᒻᒪᓗ ᑖᓐᓇ 

ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ ᑕᐃᒪᖃᐃ 

ᑕᒪᒃᑯᓂᖓ ᖃᐅᔨᒪᖃᑦᑕᖅᐳᑦ ᖃᔅᓯᑦ ᑕᒫᓂ 

ᓇᐹᖅᑐᖃᓐᖏᑦᑐᒥ ᐅᑭᐅᖅᑕᖅᑐᒥ 

ᐃᒃᑯᐊᓪᓚᒃᓯᒪᓕᕐᒪᖔᑕ ᓯᕗᓂᒃᓴᑦᑎᓐᓂ? ᐊᒻᒪᓗ 

ᑕᒪᒃᑯᐊ ᐅᑭᐅᕐᒧᑦ ᐊᑕᐅᓯᕐᒧᑦ, ᑕᖅᑭᓄᑦ 12-ᓄᑦ 

ᐊᐅᔭᕐᒥ ᐱᓗᐊᖅᑐᓂ ᖃᔅᓯᐅᖕᒪᖔᑕ  

ᖃᐅᔨᒪᖃᑦᑕᖅᐳᖃᐃ ᑖᒃᑯᐊ ᐱᓕᕆᕝᕕᖏᑦ 

ᐱᓕᕆᔨᖏᑦ ᐊᑐᖅᖢᓂᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓯᕗᓂᒃᓴᖅᑎᓐᓂ 

ᖃᓄᐃᑦᑐᖃᓛᕐᒪᖔᑦ ᑭᐅᔪᓐᓇᖏᒃᑲᓗᐊᖅᑐᖓ, 

ᑭᓯᐊᓂ ᐊᑐᓚᐅᖅᑐᒥᑦ ᑐᓴᖅᑎᑕᐅᓚᐅᖅᑐᖓ 

ᒪᕐᕉᖕᓂᒃ ᑕᒫᓂ ᓄᓇᓕᑭᑦᑑᓐᓂᒃ. ᐄ, 

ᖃᐅᔨᒪᑎᑕᐅᖏᓐᓇᖃᑦᑕᖅᑐᒍᑦ 

ᐃᑭᑦᑐᖃᖅᐸᓪᓕᐊᖕᒪᖔᑦ, 

ᖃᓄᐃᓕᔪᖃᖅᐸᓪᓕᐊᖕᒪᖔᑦ ᑕᒫᓂ ᐊᕙᑎᑦᑎᓐᓂᑦ 

ᐃᑭᑦᑐᑐᐃᓐᓇᐅᖏᑦᑐᓂᒃ ᑖᓐᓇ ᑐᓴᐅᒪᐃᓐᓇᖅᑕᕗᑦ 

ᐊᒻᒪᓗᑦᑕᐅᖅ ᑕᐃᒃᑯᐊ ᑐᓴᖅᑎᑦᑎᔪᑦ ᓄᓇᓕᖏᓪᓗ 

ᐃᖅᑲᓇᐃᔭᖃᑎᒋᑦᑎᐊᕋᓱᖃᑦᑕᖅᑕᕗᑦ ᑕᒪᒃᑯᓂᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑭᐅᔪᖅ 

ᖁᔭᓐᓇᒦᖅᐸᕋᓗ. ᖃᐅᔨᒪᓪᓚᕆᖁᓐᖏᑕᕋᓗᐊᕋ 

ᒥᓂᔅᑕ ᐸᕐᓇᒃᓯᒪᖁᓂᖓᓄᑦ ᐊᐱᕆᕙᕋ. ᑕᐃᒪ 

ᒥᓂᑕᖃᐃ ᑭᐅᔪᓐᓇᖅᐳᖅ ᑕᒪᒃᑯᐊ ᐊᕐᕌᒍᖅᓯᐅᑎᒧᑦ 

ᓲᕐᓗ ᐅᓂᒃᑳᖅ, ᐆᒪ ᐃᓗᐊᓂ ᐊᕐᕌᒍᒧᑦ 

ᐅᓂᒃᑳᓕᐊᑦ ᑕᒪᒃᑯᐊ 

ᐋᖅᑭᒃᓱᖃᑦᑕᕈᓐᓇᖅᐸᖏᖅᑲᐃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᓄᒃ. 



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 744 - 3(3): ᑮᓇᐅᔭᖃᖅᑎᑦᑎᓂᕐᒧᑦ 

ᐊᖏᖃᑎᒌᒍᑎᑦ ᒐᕙᒪᑐᖃᒃᑯᓐᓂᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐃᑉᐸᒃᓴᖅ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓ ᐊᐱᖅᓱᕋᓱᒃᖢᒍ 

ᐊᔪᕆᖅᓯᐅᑎᓚᐅᕐᒪᖓ ᑮᓇᐅᔭᓕᕆᔨᒃᑯᒡᒎᖅ 

ᒥᓂᔅᑕᖓᑦ ᐊᐱᖅᓱᒐᕐᓂᕐᓂᖅᓴᐅᓂᐊᖅᑰᖅᑐᖅ. 

ᐃᕿᐊᓱᓐᖏᔮᑯᑦᑐᖅᐳᖓ ᐊᐱᖅᓱᕆᐊᒃᓴᖅ. 

 

ᐅᖃᓚᐅᕋᒪ ᑕᐃᒪ, ᐅᖃᖅᑏ ᑲᓇᑕᐅᑉ ᒐᕙᒪᒃᑯᖏᑦ 

ᐸᕐᓇᒃᓯᒪᔭᒥᕐᓂᒃ ᑲᓇᑕᒥ ᐱᕙᓪᓕᐊᓂᕐᒧᑦ 

ᐸᕐᓇᒃᑕᐅᓯᒪᔪᓂᑦ ᐅᖃᐅᓯᖃᖅᓯᒪᖕᒪᑕ ᓄᓇᕗᑦ 

ᒐᕙᒪᒃᑯᑦ $400 ᒥᓕᐊᓂᒃ ᑮᓇᐅᔭᓂᒃ 

ᖃᐃᑦᑎᔭᐅᓂᐊᕐᓂᕋᖅᑕᐅᓪᓗᑎᒃ ᐊᕐᕌᒍᑦ 10 

ᐊᓂᒍᕋᓱᐊᖅᑎᓪᓗᒋᑦ. ᑖᒃᑯᐊᓗ 

ᐊᑐᖅᑕᐅᓂᐊᖅᖢᑎᒃ ᐊᖅᑯᑎᓄᑦ, ᐃᑳᕈᑎᓄᑦ 

ᐊᒻᒪᓗ ᐊᓯᖏᓐᓄᑦ ᐊᑭᑐᔪᕐᔪᐊᓄᑦ. ᒥᓂᔅᑕᒥᑦ 

ᑐᓴᕈᒥᓇᖅ ᑖᓐᓇ ᑮᓇᐅᔭᖅ ᐃᓚᖓ 

ᐊᑐᖅᑕᐅᔪᓐᓇᖅᐹ ᑐᓚᒃᑕᕐᕕᖕᓄᑦ, ᐅᖅᓴᒡᕕᖕᓄᑦ, 

ᐅᒥᐊᒃᑯᕕᖕᓄᓪᓘᓐᓃᑦ ᑕᒪᒃᑯᐊ ᓄᓇᓕᖕᓂ 

ᐱᑕᖃᕆᐊᖃᓗᐊᖅᑎᓪᓗᒋᑦ ᓄᓇᕗᑦ ᐃᓗᐊᓂ, 

ᐱᓗᐊᖅᑐᒥᓪᓗ ᒥᑦᑎᒪᑕᓕᖕᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕈᒪᓪᓗᒍᓗ ᑖᓐᓇ ᒥᔅᑕ ᐃᓄᒃ. 

ᓇᓗᓇᐃᖅᓯᔪᓐᓇᖏᑦᑐᖓ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐋᔩᖃᑎᒌᖕᒪᑕ ᒫᓐᓇ ᑕᒪᒃᑯᐊ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ 

ᓇᓗᓇᓐᖏᒻᒪᑦ ᐊᕗᖓ ᐅᖓᓯᒃᑐᐊᓗᖕᒧᑦ 

ᐊᖅᑯᓯᐅᕈᓘᔭᖅᑐᐊᓘᖃᑦᑕᖏᓐᓇᑦᑕ ᐊᒻᒪᓗ 

ᐃᑳᕐᕕᓕᐅᕈᓘᔭᓗᐊᖅᑐᐊᓘᖃᑦᑕᖏᖦᖢᑕ, ᑭᓯᐊᓂ 

ᐊᓯᖏᓐᓂᒃᑕᐅᖅ ᐊᑭᑐᔪᕐᔪᐊᓂᒃ 

ᐱᑕᖃᕆᐊᓕᒻᒪᕆᐊᓘᖃᑦᑕᕐᒪᑦ ᓄᓇᑦᑎᓐᓂ. 

ᒥᓂᔅᑕᐅᑉ ᐅᖃᐅᑎᓚᐅᕐᓛᖓ,  

ᓇᓗᓇᐃᖅᓯᕕᒋᓚᐅᕐᓛᖓ ᑖᒃᑯᐊ ᐅᖃᐅᓯᐅᔪᑦ 

ᐊᑭᑐᔪᕐᔪᐊᑦ, ᑭᓱᑦ ᐊᑭᑐᔪᕐᔪᐊᑦ ᑕᐃᒃᑯᓇᓐᖓᑦ 

ᑮᓇᐅᔭᓂᒃ ᐊᑐᕐᓗᑎᒃ ᓴᓇᔭᐅᔪᓐᓇᖅᐸᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒡᓗ ᒥᔅᑕ ᐃᓄᒃ, 

ᐊᐱᖅᑯᑎᖃᕐᒪᑦ. 

 

ᐊᕐᕌᓂ ᐃᖃᓗᒃᑑᑦᑎᐊᕐᒥ ᓯᕗᓕᖅᑎᓗ 

ᑲᑎᖃᑎᒋᓚᐅᖅᓯᒪᒐᑦᑎᒍ ᑲᓇᑕᐅᑉ ᐊᖓᔪᖅᑳᖓ 

ᓄᓇᕗᒻᒧᓪᓗ ᑭᒡᒐᑐᖅᑐᖁᑎᕗᑦ ᓄᓇᑦᑎᓐᓄᑦ 

ᐳᓛᕆᐊᓚᐅᖅᓯᒪᖕᒪᑦ. ᐅᖃᐅᓯᕆᓚᐅᖅᓯᒪᕙᕋ 

ᓄᓇᕗᒻᒥ $6 ᐱᓕᐊᓂᑦ ᐱᔭᕆᐊᖃᕐᒪᑦ ᐊᕙᑎᓄᑦ 

ᐅᑭᐅᓄᑦ ᐱᖁᑎᕐᔪᐊᕈᓘᔭᕐᓄᑦ. ᑲᑎᖃᑎᒋᓯᓚᕐᒥᔭᕋ 

ᒥᓂᔅᑕ ᕕᓕᐅᕈᑎ ᑎᓯᐱᕆᐅᑎᓪᓗᒍ Meech Lake-

ᒥ ᓴᖅᑭᕐᕕᒋᓪᓗᒍᓗ ᑐᒃᓯᕋᐅᑎᒥᒃ $500 

ᒥᓕᐊᖏᓐᓃᑦᑐᓂᒃ, $300 ᒥᓕᐊᖏᓐᓃᑦᑐᑦ 

ᒪᑯᓄᖓ ᖃᐅᒻᒪᖅᑯᑎᓕᕆᓂᕐᒧᑦ ᐊᑐᕋᔭᖅᖢᑎᒃ. 

 

ᖃᐅᔨᒪᔭᐅᓐᖏᑦᑑᔾᔭᖏᒻᒪᑦ ᐋᑐᐊᒥ ᐊᒥᓱᓂᑦ 

ᑮᓇᐅᔭᖅᑖᕆᐊᖃᕋᑦᑕ ᓄᓇᓕᓕᒫᑦᑐᓐᓄᑦ, ᑭᓯᐊᓂ 

ᓇᓗᓇᐃᖅᓯᓯᒪᒐᒪ ᑭᖑᓪᓕᕐᒥ ᑭᐅᔾᔪᑎᒋᔭᕐᓂ, 

ᐃᖅᑲᓇᐃᔭᖅᑎᕗᑦ ᐋᔩᖃᑎᖃᖅᑐᑦ ᒐᕙᒪᑐᖃᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ. ᓱᓕ ᑕᒪᑐᒪᐅᑉ 

ᐅᖃᐅᓯᖏᓐᓂᑦ ᐱᓯᒪᓐᖏᓐᓇᒪ 

ᐅᖃᐅᓯᕆᔪᓐᓇᖅᑕᕗᑦ ᒥᔅᑕ ᐃᓄᒻᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ 

ᐊᖏᕈᓐᓇᖅᐸ ᐊᒻᒪᓗ ᑎᓕᐅᕋᓱᒍᒪᓪᓗᒍ ᑖᓐᓇ 

ᐃᖏᕐᕋᔪᓕᕆᓂᕐᒧᑦ ᓯᕗᓕᖅᑎᐅᔪᖅ, ᒥᓂᔅᑕᓐᖑᔪᖅ 

ᐱᓕᕆᖃᑎᒋᓗᓂᐅᒃ, ᐃᖅᑲᓇᐃᔭᖃᑎᒋᓗᓂᐅᒃ 

ᑲᑐᔾᔨᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐅᖃᕋᓱᒍᓐᓇᖅᐱᓰ ᑖᓐᓇ $400 ᒥᓕᐊᓐ ᐃᓚᖓ 

ᐊᑐᖅᑕᐅᔪᓐᓇᖁᓪᓗᒍ ᑐᓚᒃᑕᕐᕕᓕᐅᕐᓂᕐᒧᑦ, 

ᐅᒥᐊᒃᑯᕕᓕᐅᕐᓂᕐᒧᑦ ᓄᓇᕗᑦ ᐃᓕᐊᓂ,  

ᐱᓗᐊᖅᑐᒥᓪᓗ ᒥᑦᑎᒪᑕᓕᖕᒧᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᐃᓄᒃ. 

ᓄᓇᕗᑦ ᒐᕙᒪᒃᑯᑦ ᐊᑭᑐᔪᖅᑐᕈᑎᒃᓴᓄᑦ 

ᐸᕐᓇᐃᔾᔪᓯᕐᓂᒃ ᒪᓕᖃᑦᑕᕐᒪᑕ. ᒥᔅᑕ ᐃᓄᒡᓗ 

ᖃᐅᔨᒪᔪᒃᓴᐅᓪᓗᓂ ᖃᓄᖅ ᑕᒪᒃᑯᐊ 

ᐊᐅᓚᑕᐅᖃᑦᑕᕐᒪᖔᖏᑦ, ᒪᓕᒐᓕᐅᖅᑎᓕᒫᓪᓗ. 

ᑕᒪᒃᑯᐊ ᐱᓕᕆᐊᕆᔭᐅᓕᕌᖓᑕ 

ᕿᒥᕐᕈᓇᒃᑕᐅᑦᑎᐊᖃᑦᑕᕈᓐᓇᖅᑐᑦ 

ᒪᓕᒐᓕᐅᖅᑎᓕᒫᓄᑦ ᑕᐃᒃᑯᐊᓗ ᒐᕙᒪᐃᑦ ᓯᓚᑖᓂ 

ᑮᓇᐅᔭᖅᑖᕆᔭᐅᔪᑦ ᑭᓱᓄᑦ, ᖃᓄᕐᓗ 

ᐊᑐᖅᑕᐅᓂᐊᕐᒪᖔᑦ ᐸᕐᓇᐅᓯᐅᖅᐸᓪᓕᐊᓂᖅ 

ᐱᕙᓪᓕᐊᔾᔪᓯᖓ ᒪᓕᒃᖢᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᒃ. 

 

ᐊᐱᖅᑯᑦ 745 - 3(3): ᐱᓕᕆᔾᔪᑎᒃᓴᖅ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ ᑮᓇᐅᔭᓄᑦ 

(ᐅᒡᔪᒃ) 

ᐅᒡᔪᒃ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᓯᕗᓪᓕᕐᒥ 

ᑕᐃᒃᑯᐊ ᐋᓂ ᒪᕋᕐᓈᖅ, ᑖᓐ ᒪᕋᕐᓈᖅ 

ᐅᖅᓱᖅᑑᓕᐊᕌᖓᒪ ᑐᖅᑯᕕᒋᖃᑦᑕᕋᒃᑭᑦ, 

ᑐᓐᖓᓱᑦᑎᑦᑎᖃᑦᑕᕐᒪᑕ ᖁᔭᒋᓪᓗᐊᖅᑕᒃᑲ. ᑕᐃᑲᓂ 

ᐃᓪᓗᖃᓐᖏᓐᓇᒪ, ᑕᐃᑲᓂ ᑐᖅᑯᒪᖃᑦᑕᕋᒪ 

ᑕᐃᑯᓐᖓᕌᖓᒪ ᐃᒪᓐᓇᒻᒪᕆᒃ 

ᐃᓱᒪᖅᓴᖅᑎᑕᐅᓪᓗᖓ ᓂᖅᑭᐅᖁᔭᐅᓪᓗᖓ 

ᐱᔭᐅᖃᑦᑕᕋᒪ, ᑐᓐᖓᓱᑦᑎᑕᐅᓪᓗᐊᖃᑦᑕᕋᒪ 

ᖁᔭᓕᓪᓗᐊᖅᑐᖓ.  

 

ᑕᐃᒪᓐᓇ ᑕᐃᓐᓇ ᒥᓂᔅᑕ ᐊᐱᕆᔪᒪᔭᕋ 

ᐊᖏᕐᕋᖃᓐᖏᑦᑐᓄᑦ ᒥᓂᔅᑕᐅᔪᖅ. 

ᐊᖏᕐᕋᖃᓐᖏᑦᑐᑦ ᐊᖅᑯᓇᖃᑦᑕᕐᒪᑕ. (ᑐᓵᔨᑎᒍᑦ) 

ᐃᖅᑲᓇᐃᔭᕐᕖᑦ ᖃᓄᖅ 

ᐊᖏᕐᕋᖃᕐᓇᖏᑦᑐᓕᕆᓂᕐᒧᑦ ᐱᓕᕆᔾᔪᑎᓂᒃ 

ᑮᓇᐅᔭᖃᖅᑎᑦᑎᓲᖑᕙᑦ, ᖃᓄᐃᓕᖓᕙᓪᓗ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᐊᖏᕐᕋᖃᓐᖏᑦᑐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᐅᓪᓛᒃᑯᑦ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖃᕋᕕᑦ 

ᒪᓕᒐᓕᐅᖅᑎᐅᖃᑎᒐ. 

 

ᑖᓐᓇ ᐱᖁᔭᐅᔪᖅ ᑐᓐᖓᓱᕝᕕᒃ 

ᐊᖏᕐᕋᖃᓪᖏᑦᑐᒃᑯᕕᒻᒧᑦ ᐊᑐᐊᒐᖅ ᓇᒥᑐᐃᓐᓇᖅ 

ᑕᑯᔭᐅᔪᓐᓇᖅᑐᖅ ᑎᑎᖅᑲᑎᒍᑦ, ᖃᕆᑕᐅᔭᒃᑯᑎᒍᑦ 

ᐊᒻᒪᓗ ᐅᖃᐅᓯᕆᖃᑦᑕᖅᓯᒪᒋᓪᓗᑎᒍ ᑕᕝᕙᓂ 

ᐃᓪᓘᑉ ᐃᓗᐊᓂ, ᑭᓯᐊᓂ ᐅᖃᓚᐅᕐᒥᒐᒪ 

ᒫᓐᓇᓵᖑᓚᐅᖅᑐᖅ ᐃᑲᔪᖃᑎᒌᒋᐊᖃᕐᒪᑕ 

ᓄᓇᓕᓐᓂ ᐱᒋᐊᖅᑐᖃᖅᑳᕆᐊᖃᖅᑐᓂ, 

ᐋᔩᖃᑎᒌᒋᐊᖃᕐᒪᑕ, ᐸᕐᓇᓯᒪᖏᐊᖃᖅᑐᑎᓪᓗ. 

ᑖᓐᓇ ᐊᑐᐃᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᓯᕗᓪᓕᖅᐹᖅ ᐊᐱᖅᑯᑏᑦ, ᒥᔅ ᐅᒡᔪᒃ. 

 

ᐅᔾᔪᒃ: ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᒥᓂᔅᑕᓗ 

ᑭᐅᒪᖁᔨᒋᓪᓗᒍ. ᐅᖄᓪᓚᒃᑲᕕᑦ, ᓄᓇᓖᓐᖒᖅ 

ᐱᒋᐊᖅᑳᕆᐊᖃᖅᑐᑦ ᐅᒃᑰᔾᔮᕐᕖᑦ ᓄᓇᓕᓐᓂᑦ 

ᐱᒋᐊᕆᐊᖃᖅᐸᑦ ᓄᓇᖅᑲᑎᒥᓐᓂᒃ 

ᖃᐅᔨᒪᑦᑎᐊᖅᑐᑎᒃ ᐃᓪᓗᖃᓐᖏᑦᑐᑦ ᓱᓕ 

ᐅᓪᓗᒥᒧᑦ ᐃᓪᓗᖃᓐᖏᒻᒪᑕ ᓱᑯᔭᕇᑦ 

ᐱᒋᐊᕆᐊᖃᖅᑕᑦ ᑕᓴᒃᑯᓂᖓ ᑕᑯᔪᒪᒍᑎᒃ, 

ᐃᓪᓗᖃᓐᖏᑦᑐᓂᒃ ᐃᑲᔪᕈᒪᒍᑎᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐊᖏᕐᕋᖃᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᐊᐱᖅᓱᕋᕕᑦ. 

ᐆᑦᑑᑎᒋᒍᒃᑯᖃᐃ ᑕᒫᓂ ᐃᖃᓗᓐᓂ 

ᐊᖏᕐᕋᖃᓐᖏᑦᑐᒃᑯᕕᖃᕐᒪᑦ ᐊᒻᒪᓗ 

ᐃᖏᕐᕋᓂᖃᖅᑐᓂ 

ᑮᓇᐅᔭᖃᑦᑎᐊᓐᖐᓐᓇᖃᑦᑕᕐᒥᔫᒐᓗᐊᑦ ᑭᓯᐊᓂ 

ᐃᖏᕐᕋᕙᒻᒪᑕ ᐊᒻᒪᓗ ᐊᕙᑏᑦ ᐅᖓᑖᓂ ᐊᖑᑎᓄᑦ. 

 

ᐅᖂᑕᖅ, ᐃᒫᒃ ᐊᑎᖃᖅᑎᑕᐅᔪᖅ 

ᐅᐸᑦᑕᐅᒍᓐᓇᖃᑦᑕᖅᑐᓂ ᑕᐃᒃᑯᐊ ᑮᓇᐅᔭᐃᑦ 

ᑕᐃᑰᓇ ᓴᖅᑭᑕᐅᖃᑦᑕᖅᑐᑦ 

ᒐᕙᒪᒃᑯᓐᓃᓐᖔᑐᐃᓐᓇᖃᑦᑕᖏᒻᒪᑕ. 

ᓄᓇᓕᐸᐅᔭᒃᑯᑦ ᑲᑎᒪᔨᕋᓛᒥᒃ ᓴᖅᑮᓯᒪᔪᐃᑦ, 

ᑮᓇᐅᔾᔭᔅᓴᒐᑎᒃ ᑕᐃᒃᑯᐊ ᑲᑎᒪᔩᑦ 

ᐃᖏᕐᕋᓂᖃᖃᑦᑕᖅᑐᑦ ᐊᑎᖃᖅᑐᑎᒃ ᓂᒃᓯᒃ. 

ᑕᐃᒃᑯᐊ ᓂᒃᓯᒃ-ᒥᑦ ᐊᑎᓖᑦ ᑲᑎᒪᔨᕋᓛᖑᔪᑦ ᐃᒪᓐᓇ 

non-for-profit society-ᖑᒋᐊᖃᖅᑐᑎᒃ ᑕᐃᒃᑯᐊ 

ᐃᖏᕐᕋᑎᑦᑎᓪᓚᑦᑖᖃᑦᑕᖅᑐᐃᑦ ᑕᒪᑐᒥᖓ. 

 

ᑕᐃᒫᒃ ᓄᓇᓕᓐᓂ ᑮᓇᐅᔾᔭᔅᓴᓐᖏᓪᓗᑎᒃ 

ᑲᑎᖅᑳᕆᐊᖃᕋᔭᖅᑐᑦ ᐋᔩᖃᑎᖃᖅᐸᓪᓕᐊᓕᕐᓗᑎᒃ 

ᕼᐋᒻᓚᒃᑯᓐᓂᑦ, ᕼᐋᒻᓚᒃᑯᖏᓐᓂᓪᓘᓐᓃᑦ. ᑕᒪᓐᓇ 

ᐃᖏᕐᕋᓯᖁᔭᐅᑉᐸᑦ ᓄᓇᓕᓐᓂ ᐊᑦᓱᕈᕆᐊᓖᑦ 

ᐊᒻᒪᓗ ᒐᕙᒪᒃᑯᓐᓄᑦ, ᐃᓪᓗᒧᓪᓘᓐᓃᑦ 

ᐃᓪᓗᓕᕆᔨᒃᑯᓐᓃᓐᖔᖅᑐᒥᒃ 

ᐃᑲᔪᖅᑎᑕᐅᒐᓱᐊᕐᓗᑎᒃ ᐱᓇᓱᐊᓕᕋᔭᖅᑐᑦ 

ᐃᑲᔪᖃᑎᒌᓕᕋᔭᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᑦ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᖅ. 

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᑭᐅᑦᑎᐊᕐᒪᓪᓗ ᒥᓂᔅᑕ ᑕᐃᓐᓇ ᖁᔭᒋᕙᕋ.  

ᑐᒃᓯᓐᓇᖅᓯᕚᓪᓕᖅᑐᖅ. ᑖᒃᑯᐊ ᒐᕙᒪᒃᑯᑦ ᐃᖃᓗᐃᑦ 

ᐊᓯᐊᓄᑦ ᑮᓇᐅᔭᐃᔭᖅᓯᒪᕙᑦ ᐊᖏᕐᕋᖃᓐᖏᓐᓂᐅᑉ 

ᒥᒃᓵᓄᑦ? ᑐᑭᓯᐅᒪᑦᑎᐊᖅᑐᒍᑦ ᖃᓄᖅ ᐃᖃᓗᐃᑦ 

ᐊᐅᓚᒻᒪᖔᑦ, ᑕᐃᒃᑯᐊ ᐊᖏᕐᕋᖃᓐᖏᑦᑐᓄᑦ 

ᑐᕌᖅᑕᕐᕕᐅᔪᑦ. ᓄᓇᓕᓐᓄᑦ ᑮᓇᐅᔭᐃᔭᖃᑦᑕᖅᐹᑦ 

ᑕᕼᐊᒃᓱᒪ ᒥᒃᓵᓄᑦ ᐃᖃᓗᐃᑦ ᐊᕼᐃᐊᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. ᑖᓐᓇ 

ᐊᖏᕐᕋᖃᓐᖏᑦᑐᓄᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᑐᓴᐅᒪᔭᑐᐊᐸᓘᒃᑲ ᒪᕐᕉᒃ 

ᐊᖏᕐᕋᖃᓐᖏᑦᑐᒃᑯᕖᒃ ᑕᒫᓂ ᐃᖃᓗᓐᓂ ᐊᒻᒪᓗ 

ᓄᓇᓕᓐᓂ ᐊᑕᐅᓯᐅᖅᑰᖅᑐᒥ 

ᑲᔪᓯᔪᖃᖅᐸᓪᓕᐊᖅᐸᓪᓚᐃᔫᒐᓗᐊᖅ. ᑭᓯᐊᓂ 

ᑕᒻᒪᕐᓗᖓ ᐅᖃᕈᒪᓐᖏᓐᓇᒪ, ᐃᑲᓂ 

ᐃᒪᐃᑦᑐᖃᓪᓚᑦᑖᖅᑐᖅ ᐅᖃᕈᓐᓇᖏᑦᑐᖓ.  

 

ᑖᒃᑯᐊ ᑮᓇᐅᔭᐃᑦ ᓴᖅᑭᑕᐅᓯᒪᔪᐃᑦ 

ᐸᕐᓇᑕᐅᓯᒪᖃᑦᑕᕐᒪᑕ ᑕᐃᒫᒃ ᓄᓇᓕᓐᓂ ᐊᕐᓇᐃᑦ 

ᑕᐃᒃᑯᐊ ᒫᓂ ᐊᖏᕐᕋᖃᓐᖏᑦᑐᒃᑯᕕᐅᖃᑦᑕᖅᑐᖅ 

ᕿᑐᕐᖓᓕᓐᓄᑦ ᑐᕌᖅᑐᖅ ᑮᓇᐅᔭᓂᒃ 

ᓇᒻᒥᓂᖅᑕᐅᖅ ᐅᓄᖅᑐᑲᓪᓚᓐᓂᒃ ᓄᐊᑦᑎᖃᑦᑕᕐᒪᑕ, 

ᑕᐃᒫᒃ ᑐᓂᔭᐅᖃᓯᐅᑎᖃᑦᑕᖅᑐᑦ 

ᐊᑕᐅᓯᕐᒦᓐᖔᖃᑦᑕᖏᒻᒪᑕ ᑕᐃᒃᑯᐊ ᑮᓇᐅᔭᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 746 - 3(3): Foxe Basin-ᒥ ᓇᓄᐃᑦ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᔪᒪᔭᕋ ᐊᕙᑎᓕᕆᔨᒃᑯᑦ 

ᒥᓂᔅᑕᕆᔭᖓᓐᓄᑦ, ᐊᓐᓄᕌᖃᑎᓐᓄᓈᓯᑦ. 



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᑕᒪᑐᒪᐃᓛᒃ ᐱᓇᓱᐊᕈᓯᐅᑉ 

ᐱᒋᐊᕐᓂᐸᓗᐊᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑐᓵᑎᑦᑎᓚᐅᕐᒪᑕ, ᑐᓴᕋᓗᓚᐅᕐᒪᑕᐃᓛᒃ ᑕᒪᒃᑯᓂᖓ 

Foxe Basin ᓇᓄᖏᓐᓂᒃ, ᐃᓐᓇ 

ᓯᑯᓯᓛᖑᖅᑰᖅᑐᖅ, ᓯᑯᓯᓛᖅ ᓇᓄᖏᓐᓂ 

ᑐᓴᕋᓱᒃᑎᓪᓗᒋᑦ ᐊᒻᒪᓗ ᑖᒃᑯᐊ ᐊᔾᔨᒌᓐᖏᕈᓘᔭᖅᑐᑦ 

ᑎᒥᖁᑎᒋᔭᐅᔪᓃᓐᖔᖅᑐᑦ ᑕᐃᑯᖓ 

ᐅᓂᒃᑳᕆᐊᖅᑐᓚᐅᕐᒪᑕ ᑖᔅᓱᒪᓗ ᒥᓂᔅᑕᐅᑉ 

ᐱᓕᕆᕝᕕᐊᓂ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᖃᐃ 

ᐅᖃᕈᓐᓇᖅᑐᖅ ᖃᓄᕐᓕ ᑖᒃᑯᓄᖓ 

ᐅᓂᒃᑳᕆᐊᖅᑐᓚᐅᖅᑐᓄᑦ ᖃᓄᐃᓕᖓᔪᒥᒃ 

ᑎᓕᐅᕈᑎᓂᑦ ᓴᖅᑮᓚᐅᖅᐸᑦ ᑕᒪᑐᒪ ᓯᑯᓯᓛᑉ 

ᐃᒫᓂ ᓇᓄᖏᓐᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᕙᑎᒥᐅᑕᓕᕆᓂᕐᒧᑦ ᒥᓂᔅᑕ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑏᔩ. ᑕᐅᕙᒃᑯᐊ ᓯᑯᓯᓛᑉ ᓇᓄᖁᑎᖏᑦ 

ᓈᓴᖅᑕᐅᓯᒪᖕᒪᑕ, ᖃᐅᓴᖅᑕᐅᓯᒪᖕᒪᑕᐃᓛᒃ 2012-

ᒥᓂᒃ ᐊᒦᓲᓂᖃᕐᓂᕋᖅᑕᐅᓪᓗᑎᒃ 2,500-ᒦᑦᑐᓂᒃ. 

 

ᑖᒃᑯᐊ ᑐᒃᓯᕋᖅᓯᒪᖕᒪᑕ ᖃᓄᖅ 

ᓇᓐᓄᒃᑲᓐᓂᕈᓐᓇᕐᒪᖔᕐᒥᒃ ᑕᐅᕙᓂ ᓯᑯᓯᓛᕐᒥ 

ᓇᓐᓄᒃᑕᐅᒐᓱᖃᑦᑕᖅᑐᑦ. ᒫᓐᓇ ᐅᓂᒃᑳᕆᓯᒪᔪᑦ 

ᓇᓄᖏᑦ ᖃᔅᓯᐅᓕᕐᒪᖔᑕ ᐊᒻᒪᓗ ᖃᓄᖅ 

ᐃᓚᒃᑲᓐᓂᐊᕐᔪᒃᑲᓗᐊᖅᐸᑕ ᓇᓕᐊᓐᓅᒐᒃᓴᐅᔪᑦ 

ᖃᔅᓯᑯᓗᖕᓂᑦ, ᐊᒥᓲᓂᖅᓴᐅᓕᕐᒪᑕ ᑕᐃᒪᓐᖓᑦ 

ᓯᕗᓪᓕᕐᒥ ᓈᓴᖅᑕᐅᓐᓂᔪᔪᒥ. 

 

ᒫᓐᓇ ᓈᓴᖅᑕᐅᒃᑲᓐᓂᖅᓯᒪᓂᖏᑦ 

ᐊᒥᓱᕈᒃᑲᓐᓂᖅᓯᒪᖕᒪᑕ ᐅᕝᕙᓘᓐᓃᑦ 

ᓱᕐᕋᓗᐊᖅᓯᒪᓐᖏᒻᒪᑕ ᑖᒃᑯᐊ ᓇᓐᓄᒐᒃᓴᖏᑦ. 

ᑕᐃᒪᓐᓇᐅᑎᓪᓗᒋᑦ ᑭᓯᐊᓂ ᑐᒃᓯᕌᖏᑦ 

ᑕᑯᓇᒃᑕᐅᒃᑲᓐᓂᕐᓂᖏᑕ. 

 

ᒫᓐᓇ ᐱᒃᑲᓂᕐᓂᐊᕐᒪᖔᑕ ᓱᓕ 

ᑎᑎᖅᑲᐅᓯᐊᓚᐅᖏᓐᓂᑦᑎᓐᓂ  

ᐅᖃᐅᑎᔪᓐᓇᓐᖏᓚᕋ ᐊᓐᓄᕌᖃᑎᒐ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ, ᑖᒃᑯᓄᖓ 

ᐊᕙᑎᓕᕆᔨᒃᑯᓐᓄᑦ. ᐅᓂᒃᑳᓂᒃ, 

ᐅᓂᒃᑳᖅᑕᐅᓯᒪᔪᓂᒃ ᐱᕙᓪᓕᐊᔪᑎᒍᑦ 

ᑐᓴᐅᒪᖅᑳᑎᒋᓕᕋᑦᑕ ᐊᕐᕌᒍᓄᑦ ᐱᖓᓱᓄᑦ 

ᐱᑦᑕᐃᓕᒪᑎᑕᐅᑲᓚᐅᕐᓂᐊᕐᒪᑕ ᓴᓂᕋᔭᖕᒥᐅᑦ, 

ᐃᒡᓗᓕᖕᒥᐅᓪᓗ ᓇᓄᕐᓂᒃ. ᑕᒪᓐᓇ 

ᐱᑦᑕᐃᓕᒪᓂᕆᔭᖏᑦ ᑕᒪᑐᒪᖃᐃ ᒥᓂᔅᑕᐅᑉ 

ᑐᓴᐅᒪᑦᑎᐊᖅᐸᐅᒃ ᐱᑦᑕᐃᓕᒪᑎᑕᐅᓂᖏᓐᓄᑦ 

ᖃᓄᐃᑎᑕᐅᕙᓪᓕ ᑕᐃᒪ ᒫᓐᓇ ᑖᒃᑯᐊ 

ᐃᒡᓗᓕᖕᒥᐅᓪᓗ ᓴᓂᕋᔭᖕᒥᐅᓪᓗ, 

ᓇᓐᓄᑦᑕᐃᓕᕈᓗᑲᓚᐅᖅᑎᑕᐅᓕᕐᒪᑕ. 

ᖃᓄᒃᑲᓐᓂᐅᓂᐊᖅᐸᓪᓕ ᑕᐃᒪ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᕙᑎᒥᐅᑕᓕᕆᓂᕐᒧᑦ ᒥᓂᔅᑕ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐅᕙᒃᑯᐊ ᓯᑯᓯᓛᕐᒥᐅᑕᐅᔪᑦ 

ᓄᓇᓕᒃᓂ ᖃᑦᑎᑲᓪᓚᖕᓂᒃ ᑲᑐᔾᔭᐅᖕᒪᑕ 

ᓇᓐᓄᒐᒃᓴᕆᔭᖓᑦ, ᑯᐸᐃ 

ᐃᓚᒋᔭᐅᖃᓯᐅᔾᔭᐅᕌᕐᔪᒻᒪᕆᒃᑐᓂ. ᑕᕝᕙᓐᖓᑦ 

ᓇᓐᓄᒐᓱᕝᕕᐅᔪᒥᑦ ᓯᑯᓯᓛᕐᒥ ᓄᓇᓖᑦ ᐃᓚᖏᑦ 

ᓇᓐᓄᒐᒃᓴᒥᓂᒃ ᓄᖒᑦᑎᓯᒪᓐᖏᑦᑕᕌᖓᑕ 

ᑐᒃᓯᕋᒃᑲᓐᓂᕈᓐᓇᖃᑦᑕᕐᒪᑕ, 

ᐊᖏᖃᑎᒌᒐᓱᒍᓐᓇᖃᑦᑕᕐᒪᑕᐃᓛᒃ ᐊᑕᐅᓯᕐᒥᑦ 

ᓇᓐᓄᒐᓱᒡᕕᖃᖅᑎᑕᐅᔪᑦ. 

 

ᒫᓐᓇ ᑕᐃᒃᑯᐊ ᓄᓇᓖᒃ ᒪᕐᕉᒃ ᑕᐃᕋᑖᖅᑕᖏᒃ 

ᖃᓄᒃᑲᓐᓂᖅ ᐱᓕᕆᖃᑎᒋᒃᑲᓐᓂᕈᓐᓇᕐᒪᖔᑦᑎᒍᑦ 

ᓱᓕ ᒫᓐᓇ ᐃᖅᑲᓇᐃᔭᕈᑎᒋᔭᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒡᓗᓕᖕᒥᐅᑦ, 

ᓴᓂᕋᔭᖕᒥᐅᓪᓗ ᐊᓄᓪᓚᒃᓯᖅᑕᐅᑲᓚᐅᕐᒪᑕ 

ᐊᕐᓇᕐᓗᖕᓂᒃ, ᐊᕐᓇᓂᖏᓛᒃ 

ᓇᓐᓄᓗᐊᓚᐅᖅᑐᕕᓄᐊᓘᖕᒪᑕ. 

ᐊᓄᓪᓚᒃᓯᐊᕆᑲᓚᐅᕐᓂᐊᕋᑦᑎᒌᖅᑕᐅᓯᒪᖅᑰᔨᖕᒪᑕ 

ᑖᒃᑯᐊ ᐱᔭᐅᑦᑕᐃᓕᒪᒧᓪᓗ, ᓇᓄᐃᑦᑕᐅᖅ ᓱᓕ 

ᐊᒥᓲᓂᖅᓴᐅᕙᓵᓕᖅᖢᑎᒡᓘᓐᓃᑦ. ᐃᓅᑉ ᐱᐅᓯᖏᑦᑕ 

ᐃᓕᖅᑯᓯᖓᒍᑦ ᑕᒪᓐᓇ ᑐᑭᓯᓇᓐᖏᕕᒡᔪᐊᖅᑐᖅ.  

 

ᑖᒃᑯᐊ ᐊᕙᑎᓕᕆᔨᒃᑯᑦ 2009-2010-ᒥ 

ᖃᖓᑕᑲᑕᒃᖢᑎᒃ ᓇᓐᓄᓂᒃ ᓈᓴᐃᓚᐅᖅᓯᒪᖕᒪᑕ 

ᐊᒻᒪᓗ ᑖᒃᑯᐊ ᖃᐅᔨᓴᒃᑲᓐᓂᕈᒪᓚᐅᕐᒪᑕᒎᖅ 

ᓇᓄᐃᑦ ᖃᓄᖅ ᐃᖏᕐᕋᕙᖕᒪᖔᑕ, 

ᓇᐅᒃᑰᖃᑦᑕᕐᒪᖔᑕ ᐊᒻᒪᓗ ᖃᓄᖅ ᐅᖓᓯᒃᑎᒋᔪᒧᑦ 

ᑎᑭᐅᑎᓯᒪᖕᒪᖔᑕ ᑕᒪᒃᑯᐊᓗ ᕿᑐᕐᖏᐅᕐᕕᖏᓪᓗ 

ᖃᐅᔨᓴᖅᑕᐅᓪᓗᑎᒃ. ᒥᓂᔅᑕᖃᐃ ᐅᖃᕈᓐᓇᖅᐳᖅ 

ᖃᖓ ᑕᒪᓐ ᐅᓂᒃᑳᖅᓯᒪᔪᖅ ᑖᒃᑯᓂᖓ 

ᐅᓂᒃᑳᖃᖅᑐᖅ ᐃᖅᑲᓇᐃᖅᑕᐅᓂᐊᕐᒪᖔᑦ ᐊᒻᒪᓗ 

ᓴᖅᑭᑕᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐊᕙᑎᒥᐅᑕᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓛᒃ, ᑕᐃᒫᒃ 

ᓈᒻᒪᖃᑦᑕᖏᑦᑑᒐᓗᐊᖅ ᓄᓇᓕᑦᑎᓐᓂᑦ 

ᓇᓐᓄᒐᒃᓴᖃᕈᓐᓃᕐᓂᐊᕐᓂᕋᖅᑕᐅᑎᓪᓗᑕ, ᑖᒃᑯᐊ 

ᓇᓐᓄᒐᒃᓴᖏᑦ ᐊᕐᓇᓕᒐᖅᑕᐅᓗᐊᖅᓯᒪᔪᓪᓘᓐᓃᑦ 

ᐊᒥᓲᓗᐊᓕᕌᖓᑕ.  

 

ᒫᓐᓇ ᓱᓕ ᑕᐃᓐᓇ ᐊᑐᕐᒪᑦ 

ᐊᖏᖃᑎᒌᒍᑎᑐᖃᐅᖅᓯᒪᔪᖅ ᓄᓇᓖᓪᓗ 

ᐆᒪᔪᓕᕆᔨᒃᑯᓪᓗ MOU-ᖑᓂᕋᖅᑕᐅᖃᑦᑕᖅᑐᖅ 

ᑕᐃᓐᓇ ᑕᒫᓂ ᐅᑭᐊᒃᓵᒥ 

ᐊᓯᕈᖅᐸᓪᓕᐊᓇᓱᖕᓂᐊᕐᒪᑦ, ᑕᐃᓐᓇ 

ᐊᓯᕈᖅᑕᐅᓚᐅᓐᖏᓐᓂᖓᓂ ᑕᒪᒃᑯᐊ ᓄᓇᓕᐅᔪᑦ 

ᓇᓐᓄᒐᒃᓴᖃᖃᑦᑕᖅᑐᑦ ᐋᔩᖃᑎᖃᑦᑎᐊᕈᓐᓇᖅᑐᑦ  

ᐊᖏᖃᑎᒋᔭᐅᓇᓱᓕᕌᖓᒥᒃ 

ᐅᐸᒃᑕᐅᖃᑦᑕᓛᕐᒥᖕᒪᑕ.  

 

ᒫᓐᓇ ᐋᖅᑭᒃᓯᒪᓂᖓ ᐊᑕᐅᓯᕐᒥᑦ 

ᐊᕐᓇᓕᒐᕈᓐᓇᖃᑦᑕᕐᒪᑕ ᒪᕐᕉᖕᓄᒃ ᐊᖑᓯᓪᓘᖕᓄᒃ. 

ᑕᐃᒫᒃ ᒫᓐᓇ ᐋᖅᑭᒃᓯᒪᓂᖓ ᑕᐃᒪᐃᓕᖓᑎᓪᓗᒍ. 

ᑖᒃᑯᐊ ᓈᓴᖅᑕᐅᓂᕕᓂᖏᑦ 

ᐊᒥᓱᕈᐊᕐᔪᒋᐊᖅᓯᒪᔫᒐᓗᐊᑦ ᓱᕐᕋᓗᐊᖅᓯᒪᓐᖏᒻᒪᑕ 

ᒫᓐᓇᒧᑦ ᑎᑭᑦᑐᒍ. 

 

ᑕᐃᒪ ᐅᓂᒃᑳᕈᓐᓇᖅᓯᓛᖅᑐᒍᑦ ᑖᒃᑯᐊ 

ᑲᑎᒪᔾᔪᑎᒋᔭᐅᓚᐅᖅᑐᑦ ᐆᒪᔪᓕᕆᔨᕐᔪᐊᒃᑯᓐᓂᑦ 

ᐱᓯᒪᓕᕈᑦᑎᒍ ᖃᓄᖅ ᐅᓂᒃᑳᓂᒃ 

ᓴᖅᑭᑦᑎᔪᓐᓇᖅᓯᑦᑎᐊᓛᖅᑐᒍᑦ ᑕᐃᔅᓱᒪᓂ. 

ᐅᓪᓗᖓᓂ ᐅᖃᐅᑎᔪᓐᓇᖏᓐᓇᒃᑯ 

ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 747 - 3(3): ᐃᓐᓇᑐᖃᐃᑦ 

ᐊᑲᐅᓐᖏᓕᐅᕐᓂᖏᑦ 

ᐋᓐᓂᐊᕕᓕᐊᕋᓱᖃᑦᑕᕆᐊᒃᓴᖅ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᕆᔪᒪᔭᒃᑲ 

ᑕᕝᕙ ᖃᓂᒪᑦᑕᐃᓕᓂᕐᒧᑦ ᒥᓂᔅᑕᖑᔪᒧᑦ. 

 

ᑕᕝᕙᓂ ᐱᓇᓱᐊᕈᓯᐅᓚᐅᖅᑐᒥ 

ᐅᖃᐅᓯᖃᓚᐅᖅᓯᒪᒐᒪ ᑕᒪᒃᑯᐊ ᓄᓇᕗᒻᒥ 

ᐃᓐᓇᖅᐳᑦ ᐃᓛᓐᓂᒃ ᑐᓐᖓᓱᖃᑦᑕᕈᓐᓃᕐᒪᑕ, 

ᐃᓛᓐᓂᒃ ᐃᓕᕋᓱᒃᓴᕋᐃᖦᖢᑎᒃ ᖃᓂᒪᔾᔪᑎᖏᑦ 

ᐋᓐᓂᐊᕐᓂᖏᑕ ᒥᒃᓵᓄᑦ ᐃᓱᒫᓗᖕᓇᖅᑐᖃᖅᑎᓪᓗᒍ 

ᑎᒥᖏᓐᓄᑦ, ᖃᓄᐃᑦᑐᑐᐃᓐᓇᐅᒐᓗᐊᖅᐸᑕ.  

 

ᒥᓂᔅᑕᖃᐃ ᐅᖃᐅᔾᔨᔪᓐᓇᖅᐳᖅ ᐃᓐᓇᕐᓂᒃ 

ᓄᓇᕗᒻᒥ ᖃᓄᐃᓕᐅᓪᓚᑦᑖᓕᖅᐱᓪᓕ ᐃᓐᓇᕗᑦ 

ᐃᓕᕋᓱᒃᓴᕋᐃᑦᑐᑦ ᐅᐱᒋᔭᐅᑦᑎᐊᖃᑦᑕᖁᓪᓗᒋᑦ 

ᐊᒻᒪᓗ ᑐᓐᖓᓱᓐᖏᑎᑕᐅᖃᑦᑕᖁᓐᖏᖦᖢᒋᑦ 

ᑕᒪᒃᑯᐊ ᐋᓐᓂᐊᕐᕖᑦ ᐅᕐᓂᒃᑕᐅᒑᖓᑕ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑏ.  



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᑰᓕ ᐊᐱᕆᒻᒪᑦ. 

ᑕᒪᒃᑯᐊ ᐃᓐᓇᐃᑦ ᐱᔾᔪᑎᒋᓪᓗᒋᑦ, ᐅᖃᖅᑏ, ᑖᓐᓇ 

ᑐᓴᕐᓚᐅᖅᓯᒪᓐᖏᓇᒃᑯ ᐃᖅᑲᓇᐃᔭᖅᑎᓄᓪᓗ 

ᑐᓴᖅᑕᐅᓚᐅᖅᓯᒪᓐᖏᒻᒪᑦ. ᑕᐃᒪᓐᓇ 

ᐋᓐᓂᐊᕕᒻᒧᐊᖃᑦᑕᕐᒪᑕ ᐊᒻᒪᓗᑦᑕᐅᖅ 

ᑐᓵᔨᖃᑦᑎᐊᖃᑦᑕᖅᖢᑎᑦ. 

 

ᒥᔅᑕ ᑰᓕᖃᐅᔨᒪᑉᐸᑦ ᐊᑐᖅᑕᐅᓚᑦᑖᓚᐅᖅᑐᒥᒃ 

ᑕᒪᒃᑯᐊ ᐃᓐᓇᐃᑦ ᐃᓕᕋᓱᖃᑦᑕᕐᓂᖏᓐᓄᑦ 

ᐋᓐᓂᐊᕐᕕᒻᒧᐊᖃᑦᑕᕈᒪᒍᓐᓃᕐᓂᖏᓐᓄᓪᓗ. 

ᐱᓕᕆᖃᑎᒋᖃᑦᑕᖅᑕᕗᑦ ᐋᓐᓂᐊᕐᕖᑦ ᓄᓇᓕᓐᓂ 

ᑲᑎᒪᔨᕋᓛᓪᓗ ᐋᓐᓂᐊᖅᑐᓕᕆᔨᒃᑯᓐᓂ 

ᐱᓕᕆᖃᑎᖃᖃᑦᑕᕐᒥᔪᑦ. ᑖᒃᑯᐊ 

ᓄᓇᓕᓐᓂᒥᐅᑕᐅᔪᑦ ᐃᓱᒫᓘᒍᑎᒋᔭᒥᓂᒃ ᓲᕐᓗ 

ᐊᖓᔪᖅᑳᕆᔭᐅᔪᒧᑦ ᓇᔭᓐᖑᐊᓄᑦ 

ᐅᖃᓪᓚᒍᓐᓇᖅᑐᑦ ᑕᒪᒃᑯᐊ 

ᑲᒪᒋᑦᓯᐊᕈᓐᓇᖃᑦᑕᕐᓂᐊᕋᑦᑎᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑕᕝᕙᓂ ᐅᖃᐅᓯᕆᓚᐅᖅᑕᓐᓂ ᐅᖃᓚᐅᕋᒪ 

ᐃᓐᓇᑐᖃᖅ ᑖᓐᓇ ᐃᖢᐃᕆᔮᓚᐅᓐᖏᒻᒪᑦ 

ᕿᐊᓚᐅᕐᒪᓪᓘᓐᓃᑦ ᐅᖃᓪᓚᖃᑎᒋᓪᓗᒍ 

ᐅᖃᓘᑎᒃᑯᑦ. ᖃᓄᖅ ᐅᐱᒋᔭᐅᒃᑲᓐᓂᓕᕈᓐᓇᖅᐸᑦ 

ᐃᓐᓇᑐᖃᐃᑦ ᑕᒪᒃᑯᐊ ᐊᐅᓪᓛᕐᓂᕆᔭᖏᑦ 

ᐋᓐᓂᐊᖅᑐᓕᕆᔨᒃᑯᑦ?  

 

(ᑐᓵᔨᑎᒎᕈᓐᓃᖅᑐᖅ) ᐃᓐᓇᕐᓂᒃ 

ᐱᑕᖃᖃᑦᑕᓕᕐᒥᒻᒪᑦ ᖃᐅᔨᓇᖅᖢᓂᓗ 

ᐊᑎᓕᐅᖅᑳᕐᓗᑎᒎᖅ ᑭᓯᐊᓂ ᑕᑯᔭᐅᔪᓐᓇᓚᖓᔪᑦ. 

ᑖᓐᓇ ᐱᔾᔪᑎᒋᓪᓗᒍ ᖃᐅᔨᓴᖅᑕᐅᓂᐊᖅᐸᑕ 

ᖃᓄᐃᒻᒪᑦ ᐊᑎᓕᐅᖅᑕᐅᒋᐊᖃᖅᖤᕆᕙᑦ ᑕᐃᓐᓇ  

ᑎᑎᖅᑲᐅᔪᖅ. ᑖᓐᓇ ᓯᕗᓪᓕᐅᔭᕆᐊᖃᖅᐹ 

ᐊᑎᓕᐅᖅᑳᕐᓗᓂ ᑭᓯᐊᓂ ᐃᓐᓇᖅ 

ᑕᑯᔭᐅᒋᐊᖃᕐᓂᖓᓂ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᖁᔭᓐᓇᒦᖅᐸᕋ ᒥᔅᑕ ᑰᓕ ᐊᐱᕆᒻᒪᑦ. ᒥᔅᑕ ᑰᓕ, 

ᑖᓐᓇᖃᐃ ᑖᒃᑯᓂᖓ ᐅᓂᒃᑳᑲᓐᓂᕋᔭᕐᒪᑦ ᐅᕙᓐᓄᑦ 

ᑎᑎᖅᑲᓂᒃ ᐊᑎᓕᐅᖃᑦᑕᕆᐊᖃᕐᓂᖏᓐᓄᑦ 

ᐅᖃᐅᓯᖃᕐᒪᑦ. ᐃᒻᒪᖃ ᐊᔾᔨᒌᓐᖏᑦᑐᓂᒃ 

ᑎᑎᖅᑲᓂᖃᐃ ᐊᑎᓕᐅᖃᑦᑕᕆᐊᖃᓲᖑᒻᒪᑕᖃᐃ? 

ᑕᐃᒪ ᓇᓗᓇᐃᖅᓯᑲᓐᓂᖅᐸᑦ ᒥᔅᑕ ᑰᓕ ᑖᓐᓇ 

ᑭᐅᑦᑎᐊᕈᓐᓇᕋᔭᖅᑕᕋᓗᐊᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑎᑎᖅᑲᐃᑦ ᓲᕐᓗ ᓘᒃᑖᓃᒻᒪᑕ ᑖᒃᑯᐊ ᑎᑎᖅᑲᐃᑦ 

ᐊᑎᓕᐅᖅᑕᐅᒋᐊᖃᖃᑦᑕᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᑕᐃᒃᑯᐊ ᑐᓐᖓᓱᖃᑦᑕᖏᓐᓂᖏᓐᓂ 

ᑐᓐᖓᓱᑦᑎᑕᐅᒃᑲᓐᓂᕆᐊᖃᕐᓂᖏᓐᓂ ᒐᕙᒪᒃᑯᑦ 

ᐅᒃᐱᕆᒐᒃᑯ ᑎᑎᖅᑲᖅᑕᖃᖅᖢᓂᓗ ᑐᓐᖓᓴᐃᓂᖅ 

ᑐᓐᖓᓇᕐᓂᖅ. ᖃᖓᓕᑭᐊᖅ ᑖᓐᓇ 

ᒪᓕᒃᑕᐅᓕᕈᒫᖅᐸ ᑖᒃᑯᓄᐊ 

ᖃᓂᒪᑦᑕᐃᓕᕆᔨᒃᑯᓐᓄᑦ?  

 

ᐊᒻᒪ, ᐃᓐᓇᕐᓂ ᐅᖃᖅᑐᖃᓚᐅᕐᒪᑦ ᐃᒃᐸᔅᓵᓂ 

ᐅᖃᓪᓚᒃᑲᒥ ᐅᕙᖓᓕ ᐅᖃᐅᓯᖓᒍᑦ ᑭᕙᓪᓕᕐᒥ, 

ᐃᔾᔭᓐᖑᔪᐋᓘᖃᑦᑕᕋᒥᒎᖅ. ᒫᓂ ᕿᑭᖅᑖᓗᒻᒥᐅᑎᒍᑦ  

ᐃᐱᓂᐊᕐᓂᖅ ᐃᐱᓂᐊᖃᑦᑕᓕᕋᒥᒎᖅ. ᑖᓐᓇ 

ᐊᓂᖅᓵᑐᒡᒑᑐᐃᓐᓇᓂᕐᒥᒃ ᑐᑭᖃᓐᖏᒻᒪᑦ. 

 

ᖃᓪᓗᓈᑎᑐᑦ ᑐᑭᖃᖅᑰᖅᑐᖅ ᐃᓄᑦᑎᑐᑦ ᐃᒪᓐᓇ 

ᑐᑭᖃᖅᑐᖅ Dyspnea ᑕᐃᒪᓐᓇᐃᑲᓗᐊᖅᑎᓪᓗᒍ 

ᑕᑯᔭᐅᔪᒪᓐᖏᑦᑐᖅ ᐊᑎᓕᐅᖅᑳᕐᓗᓂᒎᖅ ᑭᓯᐊᓂ. 

ᓲᖅ ᑕᐃᒪᓐᓇᐃᒋᐊᖃᖅᐸ ᐃᔾᔭᓐᖑᔪᐋᔪᐃᑦ 

ᑲᒪᒋᔭᐅᔪᒪᑦᑎᐊᓐᖏᓚᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐊᐱᕆᒻᒪᑦ 

ᑖᒃᑯᓂᖓ. ᑕᐃᒪ, ᐅᖃᖅᑏ, ᐊᐃᑦᑖᖑᒐᓗᐊᖅ ᑖᓐᓇ 

ᐊᕐᓇᖅ ᑕᐃᒪᓐᓇ ᐃᐱᓂᐊᓚᐅᕐᓂᖓᓄᑦ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑕᐃᒪᓐᓇ. ᓯᕗᓪᓕᖅᐹ 

ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᓯᕗᓪᓕᖅᐹᒥ 

ᐱᓕᕆᐊᕆᒐᓗᐊᕋᑦᑎᒍ ᐃᖢᕐᕆᔮᑦᑎᐊᕐᓗᑎᑦ 

ᓇᔭᓐᖑᐊᓂᒃ ᖃᐅᔨᓴᖅᑕᐅᖃᑦᑕᕆᐊᖃᕐᖓᑕ.  

 

ᑕᐃᒪᓐᓇᐃᑦᑑᓂᖓᓄᑦ ᑖᓐᓇ ᐅᖃᐅᓯᕆᔭᖓ 

ᐅᖃᕈᓐᓇᖏᑦᑕᕋ ᑭᐅᒍᓐᓇᖏᑦᑕᕋ 

ᐅᓂᒃᑳᑦᑎᐊᖅᓯᒪᓐᖏᓐᓂᖓᓄᑦ 

ᖃᐅᔨᒪᓐᖏᓐᓂᕋᓄᓪᓗ ᖃᐅᔨᒋᐊᕈᓐᓇᓂᐊᖅᑕᕗᑦ 

ᑭᒡᒐᑐᖅᑕᖓ ᑖᓐᓇ ᐃᓐᓇᑐᖃᖅ 

ᐃᑲᔪᖅᑕᐅᓕᕈᓐᓇᖁᓪᓗᒍ. ᑎᓕᐅᖅᐸᕗᓪᓗ 

ᓄᓇᕗᒻᒥᐅᑕᓗᑦᑖᑦ ᑕᐃᒪᓐᓇ ᐃᓐᓇᐃᑦ 

ᓇᔭᓐᖑᐊᓂᒃ ᐃᖢᐊᖅᓴᐃᔨᓂᓪᓗ ᑕᑯᓂᐊᕈᑎᒃ 

ᑐᓐᖓᓱᓐᖏᒃᑯᑎᓪᓗ ᐃᒪᓐᓇ ᐅᐸᖃᑦᑕᕆᐊᖃᕐᒪᑕ 

ᓇᔭᓐᖑᐊᖃᕐᕕᒻᒧᑦ ᐃᖢᐊᖅᓴᐃᔨᓄᓪᓗ ᐊᒻᒪᓗ 

ᐃᑲᕐᕋᓄᑦ 24-ᓂᒃ ᐅᓪᓗᓂ 7-ᓂᒃ ᑕᐃᒪᓐᓇ 

ᖃᐅᔨᒋᐊᖅᑕᐅᔪᓐᓇᕐᒪᑕ. 

ᑖᓐᓇ ᐅᖃᐅᓯᕆᓪᓚᑦᑖᖅᑕᖓ ᐱᓪᓗᒍ 

ᖃᐅᔨᒪᓐᖏᓇᒃᑯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᕿᑭᖅᑖᓘᑉ ᓂᒋᐊᓄᑦ, 

ᒥᔅᑕ ᓯᐊᓪ.  

 

ᐊᐱᖅᑯᑦ 748 - 3(3): ᐃᒥᐊᓗᒻᒥᒃ 

ᓂᐅᕕᐅᑎᖃᓐᓂᕐᓗᑦᑕᐃᓕᓂᕐᒧᑦ 

ᑐᓴᕈᑎᓕᐊᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᒧᑦ 

ᒪᓕᒐᓕᕆᔨᒃᑯᓐᓄᑦ. 

 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᒪᓕᒐᓕᐅᖅᑏᑦ 

ᑎᓕᓯᓚᐅᕐᒪᑕ ᒐᕙᒪᒃᑯᓐᓂ ᑕᒪᒃᑯᓂᖓ ᐃᒥᐋᓗᓐᓂ 

ᓂᐅᕐᕈᑎᖃᖅᑐᑦ ᐱᖁᑎᑖᕆᓯᒪᔭᖏᑦ 

ᐋᖅᓵᖅᑕᐅᔪᓐᓇᖁᓪᓗᒋᑦ ᓄᓇᓕᓐᓂ ᑖᓐᓇ ᒪᓕᒐᖅ 

ᐱᔾᔪᑎᒋᓪᓗᒍ. ᓱᒻᒪᑦ ᒐᕙᒪᒃᑯᑦ ᑕᐃᒪᓐᓇᐃᑦᑐᒥᒃ 

ᒪᓕᒐᖏᓐᓂ ᑎᑎᕋᖅᓯᒪᓐᖏᓚᑭᐊᖅ ᐊᖅᓵᖅᓯᓂᕐᒧᑦ 

ᐃᒥᐋᓗᓐᓂ ᓂᐅᕐᕈᑎᖃᖃᑦᑕᖅᑐᓂ ᐱᖁᑎᖏᓐᓂ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᐅᑦᓴᒃ.   

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒥᔅᑕ ᓯᐊᓪ ᖁᔭᓐᓇᒦᕈᒪᔭᕋ 

ᑖᔅᓱᒥᖓ ᐱᖁᔭᒥᒃ ᐅᖃᐅᓯᖃᕐᒪᑦ 

ᐊᖅᓵᖅᑕᐅᖃᑦᑕᕋᔭᕐᓂᖏᑦ ᐃᒥᐋᓗᓐᓂᑦ 

ᓂᐅᕐᕈᑎᖃᖅᑐᑦ ᐱᖁᑎᑖᕆᓯᒪᔭᖏᓐᓂ. ᒫᓐᓇ 

ᖃᐅᔨᓴᕈᑎᖃᕋᑦᑕ ᐊᑐᐊᒐᕆᔭᑦᑎᓐᓂ ᖃᓄᕐᓗ 

ᐊᑐᓕᖅᑕᐅᔪᓐᓇᕋᔭᕐᒪᖔᖅ 

ᐊᐅᓪᓛᑎᐊᑕᐅᓂᐊᕐᓗᓂ ᐊᒻᒪᓗᑦᑕᐅᖅ ᖃᓄᖅ 

ᐊᓯᖏᑦ ᓄᓇᓕᐅᔪᑦ ᑲᓇᑕᒥ ᐊᐅᓪᓛᕐᓂᖃᕐᒪᖔᑕ 

ᓇᓗᓇᐃᔭᑦᑎᐊᖅᑕᐅᒋᐊᖃᕐᖓᑕ ᒫᓐᓇ 

ᐅᖃᓪᓚᖃᑎᖃᕐᓗᑕᓗ ᓄᓇᓕᓐᓂ  

ᓄᓇᕗᒥᐅᑕᐅᔪᓂᒃ ᖃᓄᖅ ᑕᒪᓐᓇ 

ᐊᐅᓚᑕᐅᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖅᑎᑕᐅᓚᐅᕋᒪ ᑲᓇᑕᒥ ᑖᒃᑯᐊ ᐃᓐᑲᒻ 

ᑖᒃᓯᓕᕆᔨᒃᑯᑦ ᓲᕐᓗ ᖃᐅᔨᓴᖃᑦᑕᖏᒻᒪᑕ 

ᑭᒃᑯᑐᐃᓐᓇᕐᒥ ᑕᐃᒪᓐᓇ 

ᑮᓇᐅᔭᓕᐅᕈᑎᖃᓐᖏᑦᑐᐃᑦ 

ᐱᖁᑎᖃᕈᓘᔭᖅᑐᐋᓘᖃᑦᑕᕐᒪᑕ ᐃᒡᓗᓂᑦ, 

ᓄᓇᓯᐅᑎᓂᒃ, ᓯᑭᑑᓂᒃ, ᐅᒥᐊᓂᓪᓗ. ᑕᐃᒪᓐᓇ 

ᐱᕋᔭᒃᖢᑎᑦ ᑕᐃᒪᓐᓇ ᐃᒥᐋᓗᓐᓂᒃ 

ᓂᐅᕐᕈᑎᖃᖅᖢᑎᑦ ᓂᐅᕕᖃᑦᑕᕐᒪᖔᑕ. ᒥᓂᔅᑕ 

ᑖᓐᓇᖃᐃ ᐱᓕᕆᖃᑎᖃᕈᓐᓇᖅᐸ ᑲᓇᑕᐅᑉ 

ᒐᕙᒪᒃᑯᖏᓐᓂ ᐃᓐᑲᒻ ᑖᒃᓯᓕᕆᔨᒃᑯᓐᓄᑦ ᑕᒪᓐᓇ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒪᓕᒐᓕᕆᔨᒃᑯᑦ ᒥᓂᔅᑕᐅᔪᖅ, ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ 

ᑲᑎᒪᔨᐅᔪᖅ. ᐅᖃᖅᑏ, ᑲᑎᒪᔨᐅᔪᖅ ᓱᓕᑦᑎᐊᖅᑐᖅ. 

ᑕᐃᒪᓐᓇ ᑮᓇᐅᔭᓂᒃ ᑕᐃᒪᓐᓇ ᐃᓐᑲᒻ 

ᑖᒃᓯᓕᕆᔨᒃᑯᓐᓂ ᐱᓕᕆᐊᖃᖃᑦᑕᕐᒪᑕ 

ᖃᐅᔨᓴᖃᑦᑕᕐᒪᑕ ᐸᓖᓯᒃᑯᑦ ᑕᐃᒪᓐᓇ 

ᐋᖓᔮᕐᓇᖅᑐᕈᓗᓐᓂᒃ ᐱᑕᖃᖅᑐᖃᐅᕋᓗᐊᕐᒪᖔᑦ. 

ᑖᒃᑯᐊ ᐱᓪᓚᑖᕐᓂᐊᓂᕐᓄᑦ ᐅᖃᕈᓐᓇᖏᑦᑐᖓ. 

ᑖᓐᓇ ᑲᑎᒪᔨᐅᔪᖅ ᓇᓗᓇᐃᖅᓯᓯᒪᔪᖃᖅᐸᑦ 

ᑕᐃᒪᓐᓇᐃᓕᐅᖅᑐᓂᒃ 

ᑎᑎᕋᕐᕕᒋᒋᔭᐅᒍᒪᒐᓗᐊᖅᑐᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ.  

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ 

ᐃᒥᐋᓗᓐᓂ ᓂᐅᕐᕈᑎᖃᖃᑦᑕᖅᑐᑦ ᓲᕐᓗ 

ᖃᐅᔨᖃᑦᑕᖁᓪᓗᒋᑦ ᑕᒪᒃᑯᓂᖓ ᐸᓖᓯᒃᑯᑦ 

ᐱᓕᕆᖃᑎᒋᔭᐅᒋᐊᖃᕐᒪᑕ. ᖃᓄᖅ ᒥᓂᔅᑕ 

ᐱᓕᕆᖃᑎᖃᖅᐸ ᐸᓖᓯᒃᑯᓐᓂ ᑕᒪᒃᑯᐊ ᐸᓖᓯᒃᑯᑦ 

ᐅᖃᐅᑎᔭᐅᖃᑦᑕᖁᓪᓗᒋᑦ ᐃᒥᐋᓗᓐᓂ 

ᓂᐅᕕᐊᔅᓴᖃᖃᑦᑕᕐᓂᖓᓄᑦ ᓄᓇᓕᓐᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᐅᖃᖅᑲᐅᒐᒪ 

ᑲᑎᒪᖃᑎᖃᖃᑦᑕᖅᑐᖓ ᐊᖓᔪᖅᑳᕆᔭᐅᔪᓂᒃ 

ᐸᓖᓯᒃᑯᓐᓄᑦ ᑕᒪᓐᓇ ᐅᖃᐅᓯᕆᔭᐅᖏᓐᓇᖃᑦᑕᕐᒪᑦ 

ᑕᒪᒃᑯᐊ ᐃᒥᐋᓗᓐᓂ ᐋᖓᔮᕐᓇᖅᑐᕈᓗᓐᓂᓪᓗ 

ᓂᐅᕐᕈᑎᖃᖃᑦᑕᖅᑐᑦ. ᑕᐃᒪᓐᓇ 

ᐅᖃᓪᓚᖃᑎᒋᓂᐊᕐᓗᒋᑦ ᓄᓇᓕᓐᓂᒥᐅᑕᐅᔪᑦ 

ᐃᓚᒋᔭᐅᒋᐊᖃᕐᒪᑕ ᐅᖃᐅᓯᖃᖃᑦᑕᕐᓗᑎᑦ 

ᑕᒪᒃᑯᓂᖓ ᑕᐃᒪᓐᓇ ᐊᖑᔭᐅᖃᑦᑕᓂᐊᖅᐸᑕ. 

 

ᑖᒃᑯᐊ ᐃᒥᐊᓗᓐᓂ ᐊᒻᒪᓗ ᐋᖓᔮᕐᓇᖅᑐᕈᓗᓐᓂ 

ᑕᒪᒃᑯᐊ ᓂᐅᕐᕈᑎᖃᖃᑦᑕᖅᑐᑦ ᐱᐅᓐᖏᒻᒪᑕ 

ᑐᖁᓐᓇᖅᑐᓂ ᓴᖅᑭᑎᑦᑎᕙᓪᓕᐊᔫᔮᕐᒪᑕ ᐊᒻᒪᓗ 

ᐃᒃᐱᒋᔭᐅᓪᓚᕆᑦᑐᑎᑦ ᓄᓇᓕᑦᑎᓐᓄᑦ ᒪᒃᑯᑦᑐᑦ 

ᐱᓗᐊᖅᑐᒥ ᐱᔾᔪᑎᒋᓪᓗᒋᑦ. 

ᐱᓕᕆᖃᑎᒌᖏᓐᓇᓂᐊᖅᑕᕗᑦ ᐸᓖᓯᒃᑯᑦ 

ᓄᓇᓕᓐᓂ ᐊᒻᒪᓗ ᐃᑲᔪᕆᐊᖃᕐᒪᑕ ᓄᓇᓕᓐᓂᒥᐅᑦ 

ᐸᓖᓯᒃᑯᓐᓂ ᑕᒪᓐᓇ ᓄᖅᑲᖅᑎᑕᐅᔪᓐᓇᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᐊᑯᓪᓕᕐᒥ, 

ᒥᔅᑕ ᓂᓐᖓᖅ.  

 

ᐊᐱᖅᑯᑦ 749 - 3(3): ᐋᓐᓂᐊᕕᒻᒥ 

ᑕᑯᔭᐅᕕᒃᓴᓕᐅᕐᓃᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᔭᕋ ᐊᕙᑎᒥᐅᑕᓕᕆᔨᓂᕐᒧᑦ, 

ᐋᓐᓂᐊᖃᕐᓇᖏᑦᑐᓕᕆᔨᓂᕐᒧᑦ ᒥᓂᔅᑕᒧᑦ. 

 

ᐃᓛᓐᓂᒃᑯᑦ ᖃᑯᑎᒃᑯᑦ ᑖᒃᑯᐊ ᓂᕈᐊᖅᑎᕗᑦ 

ᐅᐸᖃᑦᑕᕐᒪᑕ ᐅᕙᓐᓄᑦ ᐅᖃᓪᓚᒃᖢᑎᒡᓗ 

ᑎᒃᑯᐊᖅᑕᐅᓯᒪᓂᕐᓄᑦ. ᐃᓛᒃ 

ᐃᓂᒃᓴᓕᐅᖅᑕᐅᓯᒪᓂᕐᒧᑦ ᓘᒃᑖᓕᐊᕐᓂᐊᕐᓗᒃ 

ᓇᔭᓐᖑᐊᓕᐅᕐᓂᐊᕐᓗᑎᒡᓘᓐᓃᑦ ᐊᒻᒪᓗ ᐊᖃᒍᖅᐸᑦ 

ᖃᐃᒃᑲᓐᓂᕐᓂᐊᖅᐳᑏᓚᑐᐃᓐᓇᑕᐅᖃᑦᑕᕐᒪᑕ ᑕᐃᒪ 

ᐃᓂᒃᓴᓕᐅᕌᖓᑕ ᑕᕝᕙ ᐊᖃᒍᒃᑲᓐᓂᖅ 

ᖃᐃᓂᐊᖅᐳᑏᓛᖅᑕᐅᖃᑦᑕᕐᒪᑕᒎᖅ. 

 

ᓱᖕᒪᒃᑭᐊᖅ ᑕᐃᒪᓐᓇᐃᑎᑕᐅᖃᑦᑕᖅᐸᑦ ᓲᕐᓗᖅ 

ᐋᓐᓂᐊᖅᑐᖅ ᐃᓂᒃᓴᓕᐅᖅᑕᐅᓱᓯᒪᔪᖅ 

ᐅᖃᐅᑎᔭᖏᓐᓇᖃᑦᑕᕐᒪᑕ ᐊᖃᒍᖔᖅ 

ᐱᓇᓱᐊᕈᓯᐅᓛᖅᑐᒥᓗ ᖃᐃᒃᑲᓂᕐᓂᐊᖅᐳᑦ ᐃᖕᒪᖃ 

ᐱᓕᕆᔨᖃᓐᖏᓗᐊᕐᒪᑕᖃᐃ ᐃᖢᐊᖅᓴᐃᔨᓂᒃ 

ᓇᔭᓐᖑᐊᓂᒡᓗ ᑕᑯᔭᐅᓂᐊᕌᖓᑦ ᓱᓇᒥᒃ 

ᐃᖢᐃᓪᓕᐅᕈᑎᖃᖅᐱᑕᖃᐃ. ᑕᐃᒪᓐᓇᑦᑑᑎᒡᓗᒍ 

ᑕᒪᒃᑯᐊ ᐋᓐᓂᑐᐃᓐᓇᒐᓛᓚᐅᕋᓗᐊᕐᓗᓂ 

ᐊᖏᔪᐊᓗᖕᒥᒃ ᐋᓐᓂᐊᓕᕈᑎᖃᖃᑦᑕᕐᒪᑕ. 

ᖁᔭᓐᓇᒦᒃ ᓱᓇᒥᒃ ᐃᖢᐃᓪᓕᐅᕈᑎᖃᖅᐱᑕ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᐸᕋ ᒥᔅᑕ ᓂᓐᖓᖅ 

ᐊᐱᕆᖕᒪᑦ. ᑕᐃᒪ ᐳᓛᕈᓐᓇᓚᐅᕋᒪ ᑰᒑᔫᖕᒧᑦ 

ᐋᓐᓂᐊᕐᕕᖕᒧᑦ ᒪᐃᖑᑎᓪᓗᒍ 

ᐱᓕᕆᔨᖃᑦᑎᐊᖅᑐᑎᒡᓗ ᓇᔭᓐᖑᐊᓂ. 

ᓂᕆᐅᓇᓐᖏᑦᑐᒥᒃ ᐳᓛᕐᓂᖃᓚᐅᖅᐳᒍᒃ 8:30-

ᒧᐊᖅᑎᓪᓗᒍ ᐅᓪᓛᒃᑯᑦ 

ᐅᐊᓕᓂᕐᒧᐊᖅᐸᓪᓕᐊᓂᑦᑎᓐᓄᑦ ᓯᕗᕋᓯᓵᓚᐅᕐᒪᑦ 

ᓯᕿᓐᖑᔭᕗᑦ. 

ᐊᒥᓱᓂᒃ ᐱᔾᔪᑎᖃᖅᑐᒃᓴᖕᒪᑕ 

ᐱᓕᕆᔨᑖᖅᑎᒃᓯᒐᓱᐊᖅᖢᑕ ᐋᓐᓂᕐᕕᖕᒥᑦ 

ᐳᕌᕕᓐᓯᓂᑦ ᐊᑯᓐᓂᖓᓂ 

ᐊᖅᓵᖅᑕᐅᑎᐃᓐᓇᖃᑦᑕᕋᑦᑕ 

ᐋᓐᓂᐊᓲᖅᑎᑖᕋᓱᒃᑲᓗᐊᖅᖢᑕ. 

ᐱᓕᕆᓚᐅᐱᒡᓚᑐᐃᓐᓇᖅᑐᓂᒃ ᐱᓕᕆᔨᑖᖃᑦᑕᕋᑦᑕ 

ᓇᔭᓐᖑᓂᒃ ᓄᓇᓕᖕᓂ ᐃᓛᓐᓂᒃᑯᑦ. 

 

ᖃᓄᐃᒻᒪᑦ ᑕᐃᓐᓇ ᓄᓇᖅᑲᑏᑦ 

ᑕᑯᔭᐅᕕᒃᓴᖃᕈᓐᓇᓚᐅᓐᖏᒻᒪᖔᖅ ᑕᐃᑲᓂ 

ᐅᓪᓗᖓᓂ ᖃᐅᔨᒋᐊᒃᑲᓐᓂᕆᐊᖃᕐᓂᐊᖅᐳᖓ 

ᑭᐅᒍᓐᓇᖅᓯᒪᐅᓐᖏᓂᕐᓂ, ᑭᓯᐊᓂ ᐱᓕᕆᔨᕗᑦ 

ᐋᓐᓂᐊᕕᓐᓂ ᐊᒃᓱᕈᖅᑐᒻᒪᕆᐅᕙᒻᒪᑕ 

ᑕᑯᓇᓱᒃᐸᒃᑐᑎᑦ ᓯᕙᓂᖅᑐᓂᑦ ᐅᐸᒍᑎᔪᓐᓂᓘᓐᓃᑦ 

ᐋᓐᓂᐊᕕᒻᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᑖᓐᓇ 

ᓯᐅᑎ…ᑕᓵᔾᔪᑎᒐ ᐲᕆᐊᖃᕋᒃᑲᑦ. ᑖᓐᓇ  ᓯᕗᓪᓕᖅ 

ᐊᐱᖅᑯᑎᒃᑲᓐᓂᕋ ᐅᖃᖅᑏ, ᑕᐃᒪ 

ᖃᐅᔨᒪᒐᓗᐊᖅᑐᖓ ᑖᒃᑯᐊ ᐱᓕᕆᔨᑦᓯᐊᖑᓇᓱᖕᒪᑕ 

ᐋᓐᓂᐊᓯᐅᖅᑎᑦ ᐱᓗᐊᖅᑐᒥ ᑕᒫᓂ ᑲᓇᑕᒥ.  

 

ᑕᒪᓐᓇ ᐃᓱᐃᓪᓕᐅᕈᑎᒋᔭᖏᓐᓇᖃᑦᑕᕐᒪᑦ 

ᐊᑯᓂᐊᓗ ᐊᕐᕌᒎᓯᒪᓕᖅᑐᓂᒃ ᓱᖕᒪᑦ ᒥᓂᔅᑕ 

ᓇᓗᓇᐃᔭᖅᓯᒪᔪᓂᒃ ᐱᒍᒪᕙᑭᐊᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐊᓐᓂᐊᖃᓐᓇᖏᑦᑐᓕᕆᓂᕐᒧᑦ ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗ ᑕᐃᒪᓐᓇ 

ᓇᓗᓇᐃᔭᖅᓯᒪᒃᑲᓂᖅᑐᓂ ᐱᒍᒪᔪᖓ ᒥᔅᑕ ᓂᓐᖓᖅ 

ᐆᒃᑐᑎᖃᑐᐃᓐᓇᒪᑦ ᐊᑕᐅᓯᕐᒥᒃ. 34,000-ᖑᖕᒪᑕ 

ᓄᓇᕗᒥᐅᑕᐅᔪᑦ 25-ᓂᒡᓗ ᓇᔭᓐᖑᐊᖃᕐᕕᖃᖅᖢᓂ 

ᐋᓐᓂᐊᕕᖃᖅᖢᓂᓗ. 



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᓴᐅᑎᓪᓚᑦᑖᓕᔭᓐᖏᒃᑲᓗᐊᖅᑐᖓ ᑭᓯᐊᓂ ᐊᒥᓱᑦ 

ᓄᓇᓕᓐᓂ ᐃᒻᒪᖄ 10,000-12,000-

ᓘᓐᓂᖏᑦᑕᖅᖢᑎᒃ ᐋᓐᓂᐊᕐᕕᓕᐊᖃᑦᑕᕐᒪᑕ 

ᐊᕐᕌᒍᑕᒫᑦ. ᐱᓕᕆᔨᔪᖕᒪᕆᐊᓘᒡᓗᑎᓪᓗ 

ᐋᓐᓂᐊᖅᑐᓂᒃ ᖃᐅᔨᓴᕐᓂᕐᒧᑦ, ᑕᐃᒪ ᑕᐃᒪᓐᓇ 

ᓈᓴᐅᑎᑦ ᑕᐅᑐᒡᓗᒋᑦ ᓄᓇᕗᒥᐅᑦ 

ᐋᓐᓂᐊᕐᕕᓕᐊᖃᑦᑕᕐᒪᑕ ᑖᒃᑯᐊ ᐃᖅᑲᓇᐃᔭᖅᑎᒃᑲ 

ᓇᓗᓇᐃᔭᖅᓯᒍᓐᓇᑕᒃᑲ 300,000 ᐅᕝᕙᓗᑭᐊᖅ 

350,000-ᕌᖅᑐᑎᑦ ᐋᓐᓂᐊᕐᕕᒧᐊᖃᑦᑕᖅᑐᑦ 

ᓄᓇᓕᖕᓂ ᐊᕐᕌᒍᒥ ᐊᑕᐅᓯᕐᒥ. 

 

ᒥᔅᑕ ᓂᓐᖓᖅ ᐃᒪᓐᓇ ᐅᓱᒫᓗᒍᑎᖃᕐᒪᑦ 

ᐃᓱᒫᓗᒍᑎᖃᖅᐸᑦ ᑰᒑᕐᔪᖕᒥ 

ᖃᓄᐃᓕᐅᕈᑕᐅᓚᐅᖅᑐᒥᒃ 

ᑐᓴᖅᑎᑕᐅᒍᒪᓐᓇᐅᒐᓗᐊᖅ ᑕᒡᕙᓂ ᐅᓪᓗᒥ 

ᖃᓄᐃᓕᐅᖅᑐᖃᓚᐅᕐᒪᖔᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓚᒋᐊᕈᑦ. ᐅᖃᐅᓯᖃᖃᑦᑕᕋᑦᑕ 

ᑲᓐᖑᓇᖅᑐᒃᑰᕆᐊᓕᓐᓂᒃ ᖃᓄᐃᓕᖓᓂᖏᓐᓂ. 

ᔭᒐᒃᑲᒪᓕ. 

 

ᐅᖃᖅᑏ, ᑐᓴᖅᓯᒪᒐᒪ ᑰᒑᕐᔪᑐᐃᓐᓇᐅᖏᑦᑐᒥ ᑕᒫᓂ 

ᓄᓇᕗᒻᒥ ᑖᒃᑯᐊ ᐃᓄᒃ ᖃᐃᖁᔭᐅᖃᑦᑕᑎᓪᓗᒍ 

ᑭᖑᓂᐊᒍᑦ. ᓂᐊᖁᖅᓯᐅᑎᑐᑐᐃᓐᓇᕐᓗᓂ Tylenol 

ᐋᖅᑭᒍᑕᐅᓐᖏᒻᒪᑦ. ᐃᒪᓐᓇ 

ᐋᓐᓂᐊᕇᓐᓇᕐᓂᐊᓕᖅᑕᖓᓂ ᓘᒃᑖᒃᑯᑦ 

ᖃᐅᔨᑕᐃᓐᓇᓯᖃᑦᑕᕐᒪᑕ ᑕᒪᓐᓇ ᐋᓐᓂᐊᕆᔭᐅᔪᖅ 

ᑭᖑᕙᖅᑎᓪᓗᒍ. 

 

ᑕᐃᒫᒃ ᐅᒃᐱᕈᓱᑦᑎᐊᕈᓐᓃᓕᖃᑦᑕᕋᑦᑕ 

ᐊᓐᓂᐊᕕᑦᑐᓐᓂᒃ, ᐅᖃᖅᑏ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᐱᓕᕆᐊᖃᖅᑐᖅ ᐋᓐᓂᐊᖃᖅᑐᓕᕆᓂᕐᒧᑦ, 

ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒃᑲᓂᖅᑕᕋ ᒥᔅᑕ 

ᓂᓐᖓᖅ. ᑕᒫᓂ ᐱᓕᕆᐊᓕᕋᑖᖅᑎᓪᓗᒍ 

ᐱᓇᓱᐊᕈᓯ ᒥᔅᑕ ᓂᓐᖓᖅ ᐊᐱᖅᑯᑎᖃᓚᐅᕐᒥᒻᒪᑦ 

ᑕᒪᑐᒥᖓ. ᐃᓄᑦᑕᖃᕐᒪᑦ ᓄᓇᓕᖏᓐᓂ 

ᐃᓱᒫᓘᑎᖃᖅᑐᓂᒃ ᐅᖃᕐᕕᖃᕈᓐᓇᖁᓪᓗᒋᑦ 

ᐅᖃᕐᕕᖃᕈᓐᓇᖅᑐᑦ ᑖᒃᑯᓂᖓ ᐋᓐᓂᐊᕕᒻᒦᑦᑐᓂᒃ 

ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂᒃ ᐊᖓᔪᖅᑳᕆᔭᐅᔪᓂᒃ 

ᓂᓪᓕᐅᑎᔅᓴᒥᓂᓪᓗ ᐅᖃᕐᓗᑎᑦ 

ᐅᕐᓂᓪᓘᑎᔅᓴᒥᓂᓪᓘᓐᓃᑦ. 

 

ᐅᖃᓘᑎᒧᑦ ᓈᓴᐅᑎᑕᓕᒃ ᖃᕆᓴᐅᔭᒃᑯᓪᓗ 

ᑐᕌᕈᑎᖃᖅᑐᓂ ᐃᓱᒫᓘᑕᐅᔪᓄᑦ 

ᓇᓗᓇᐃᕐᕕᐅᔪᓐᓇᖅᑐᑦ. ᐄ, ᑕᐃᒪ ᑕᐃᓐᓇ 

ᐃᓱᒫᓘᑎᒋᓚᐅᖅᑕᖓ ᑕᓪᓕᒪᑦ ᐊᓂᒍᖅᐸᑕ 

ᐅᓪᓗᐃᑦ ᖃᐅᔨᒪᓕᕐᓂᐊᖅᑰᖅᑐᒍᑦ. ᑖᒃᑯᐊ 

ᐊᒃᓱᕉᑎᒋᒐᓱᐊᖅᑕᕗᑦ ᑖᒃᑯᐊ ᓄᓇᓕᓐᓄᑦ 

ᐅᑉᐱᕆᔭᐅᑦᑎᐊᖁᓪᓗᒋᑦ ᐋᓐᓂᐊᕐᕕᐅᔪᑦ. 

 

ᒥᔅᑕ ᓂᓐᖓᖅ ᖃᐅᔨᒪᒍᓂ ᑭᓱᒥᒃ ᓴᖅᑭᓚᐅᖅᑐᒥ 

ᖃᐅᔨᒋᐊᒃᑲᓐᓂᕈᓐᓇᑕᑦᑎᓐᓂ ᐅᖃᐅᑎᒍᓐᓇᖅᑖᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, 

ᒥᔅᑕ ᐅᓲᑖᐱᒃ.  

 

ᐊᐱᖅᑯᑦ 750 - 3(3): ᑐᑦᑐᓕᕆᔾᔪᑏᑦ - 

ᓂᕿᖃᑦᑎᐊᖅᑐᓕᕆᓂᕐᒧᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᐊᐱᕆᓂᐊᕋᒃᑯ ᑖᔅᓱᒥᖓ ᐃᖏᕐᕋᔪᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑕ 

ᑕᑉᑑᓇ. 

 

ᖃᐅᔨᒪᔪᐃᓐᓇᐅᒐᑦᑕ ᐊᒥᓲᓪᓗᑕ ᑕᒫᓂ ᓄᓇᕗᑦ 

ᐃᓗᐊᓂ ᓂᕿᔅᓴᔭᓪᓚᑦᑖᑦᑎᓐᓂ ᓂᕿᖁᑎᑦᑎᓐᓂ 

ᐊᑐᐃᓐᓇᖃᑦᑐᐃᓐᓇᑯᓘᓐᖏᓇᑦᑕ ᓄᓇᖅᑲᑎᒃᑲ  

ᓄᓇᑦᑎᓐᓂ ᐱᓗᐊᖅᑐᒥ, ᑐᑦᑐᖃᖅᐸᓚᐅᕋᓗᐊᖅᑐᓂ 

ᑐᑦᑐᖃᕈᓐᓇᐃᓕᕐᒪᑦ ᖃᓄᑦᑐᒃᑯᑦ. ᑕᐃᒪᐃᓐᓂᖓᓄᑦ 

ᒥᓂᔅᑕ ᐊᐱᖅᑯᓯᔅᓴᖃᕐᕕᒋᒐᒃᑯ. 

 

ᑕᒪᓐᓇ ᖃᖓᑕᓲᑎᒍᑦ ᑭᓯᐊᓂ ᓄᓇᖅᑲᑎᒃᑲ ᐊᒥᓱᑦ 

ᑐᑦᑐᒥᓂᕐᒥᒃ ᑎᑭᓴᐃᔭᕆᐊᖃᕐᓗᑎᑦ ᓄᓇᓖᑦ 

ᐊᓯᖏᓐᓂᒃ ᐊᕗᖓ ᑐᑦᑐᓂᑦ 

ᐊᑐᐃᓐᓇᖃᕐᕕᐅᒥᓂᔅᓴᓂᒃ ᐱᔪᓐᓇᐸᒻᒪᑕ ᐊᒻᒪᓗ 

ᕿᑭᖅᑖᓗᒻᒥᐅᑦ ᐸᓐᓂᖅᑑᑑᓐᖏᑦᑐᖅ 

ᑕᐃᒪᐃᓕᐅᖃᑦᑕᖅᑐᑎᒃ ᖃᐅᔨᒪᓪᓗᖓ.  

 

ᐅᑯᐊ ᑳᑦᑎᑦᑎᓗᐊᕐᔭᐃᖅᓯᒪᓂᕐᒧᑦ 

ᐅᖃᐅᓯᕆᔭᐅᕙᑦᑎᓪᓗᒍ ᐊᔪᖅᓴᓗᐊᕐᔭᐃᔅᓯᒪᓂᕐᒧᑦ 

ᐱᕙᓪᓕᐊᑎᑦᑎᓇᓱᑦᑐᑦ ᑕᒫᓂ ᓄᓇᕗᑦ ᐃᓗᐊᓂ 

ᑕᒪᒃᑯᐊᖑᒐᓗᐊᕐᒥᑎᓪᓗᒋᑦ ᑭᓯᐊᓂ ᓂᕿᓂᒃ 

ᑎᑭᓴᐃᕙᑦᑐᑦ ᓂᕿᓪᓗ ᓂᕿᔅᓴᔭᑐᖃᕗᑦ 

ᐊᑭᑭᓪᓕᒋᐊᖅᑕᐅᓯᒪᓂᖓᓄᑦ ᑕᐃᒃᑯᐊ ᑲᒪᔨᐅᔪᑦ 

ᓯᕗᓪᓕᐸᐅᔾᔨᐅᔾᔨᔪᓐᓇᐸᓐᖏᒻᒪᑕ ᐊᑭᑭᓐᓂᖓ 

ᐱᔾᔪᑎᒋᓪᓗᒍ. 

 

ᖃᖓᑦᑕᐅᑎᖅᑕᐅᓯᒪᒻᒪᑦ ᐊᑭᑭᑦᑑᓪᓗᓂ, 

ᑕᕝᕙᓃᑐᐃᓐᓇᑲᓚᐅᕐᓕ ᐅᑯᐊ 

ᑮᓇᐅᔭᓕᐅᕈᑎᒋᓂᖅᓴᕆᓂᐊᖅᑕᕗᑦ 

ᓯᕗᓪᓕᐅᑎᓪᓗᒋᑦ, ᐃᒪᐃᓕᖓᔫᔮᖅᑐᒥ 

ᑐᑭᓯᐅᒪᓕᕋᑦᑎᒍ ᑕᒪᒃᑯᐊ ᖃᖓᑕᓲᑦ 

ᐃᖏᕐᕋᔾᔪᑎᒋᓐᖑᐊᑕᖅᓯᓇᖅᐸᑦᑕᕗᑦ 

ᐊᑐᕆᐊᖃᓐᖏᓇᑦᑕ ᑕᒫᓂ.  

 

ᒥᓂᔅᑕᖃᐃ ᑕᒪᔅᓱᒥᖓ ᐃᖅᑲᓇᐃᔭᖅᑎᖏᓪᓗ 

ᑕᑯᓇᒍᓐᓇᖅᑲᑦ ᑖᒃᑯᓇᓂ ᑕᒪᒃᑭᓐᓂ 

ᕿᑭᖅᑖᓗᒻᒥᐅᓂ ᑭᕙᓪᓕᕐᒥᓗ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂ ᐱᓕᕆᖃᑎᖃᕐᓗᑎᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐱᕙᓪᓕᐊ… ᐅᕝᕙᓘᓐᓃᑦ ᐃᓚᔮᕇᓕᕆᓂᕐᒧᑦ ᒥᓂᔅᑕ 

ᐅᕝᕙᓘᓐᓃᑦ ᒥᓂᔅᑕ ᑕᑉᑑᓇ, ᓇᒡᓕᐊᑦ. ᓇᓪᓕᐊᓄᒃ 

ᑕᕌᖅᑎᒃᑲᕕᐅᒃ? ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᖁᔭᓐᓇᒦᓪᓗ ᑕᒪᑐᒥᖓ ᐊᐱᖅᓱᕋᕕ. ᐃᑉᐸᒃᓴᖅ 

ᑕᒪᑐᒥᖓ ᐊᐱᖅᓱᖅᑕᐅᓚᐅᕐᒥᒐᒪ ᑕᒪᑐᒥᖓ 

ᓂᕿᑦᓯᐊᕙᓕᕆᓂᐅᔪᒥᒃ ᐊᔪᖅᓴᓗᐊᓂᐅᖃᑦᑕᖅᑐᒥᒃ 

ᑕᒪᓐᓇᓗ ᓂᕿᑦᓯᐊᕙᖃᕆᐊᖃᕐᓂᖅ 

ᐅᖃᐅᑕᐅᕙᓪᓕᐊᖏᓐᓇᖅᓯᒪᓪᓗᓂ ᑕᐃᒪ 

ᐅᖃᖃᑦᑕᓚᐅᕋᒪ ᑕᒪᓐᓇ 

ᐅᖃᐅᑕᐅᕙᓪᓕᐊᓂᕆᓚᐅᖅᑕᖓ ᑕᐃᑲᓂ ᔫᓂᒥ, 

ᐸᕐᓇᒃᑕᐅᕙᓪᓕᐊᓯᒪᔪᖅ ᑕᐃᒪ ᑕᑯᓚᐅᖃᑦᑎᒍ 

ᐃᓗᓕᖏᑦ ᖃᓄᐃᓕᖓᕙᓪᓕᐊᓂᐊᕐᒪᖔᑕ 

ᑕᒃᑯᓇᓐᖓ ᑲᑎᒪᔨᖁᔪᓂᒃ ᐅᓄᖅᑑᒐᑦᑕ, 

ᐃᑦᓯᕙᐅᑕᐅᖃᑕᐅᓪᓗᖓ ᐃᑦᓯᕚᖃᑎᖃᖃᑦᑕᓱᖓᓗ 

ᓄᓇᕗᑦ ᑐᓐᖓᕕᒃᑯᓐᓂᒃ ᑕᐃᑲᓂ ᑎᓕᔭᐅᓯᒪᔪᖅ 

ᑕᐃᓐᓇ ᐃᓅᓯᓕᕆᔨᒃᑯᓐᓃᖔᖅᓯᒪᔪᖅ. 

 

ᑖᒃᑰᓪᓗᑕ ᐊᓯᖏᓪᓗ ᐊᒥᓱᑦ ᑲᑐᔾᔨᖃᑎᒌᖑᔪᐃᑦ 

ᑮᓇᐅᔾᔭᒃᓴᒐᑎᓪᓗ ᑲᑎᒪᔨᐅᕙᑦᑐᐃᑦ 

ᑕᒪᒃᑯᓇᓐᖓᓪᓗ ᓄᓇᓕᓐᓂᒃ ᓇᒻᒥᓂᖃᖅᑐᒐᓚᐃᑦ, 

ᐆᑦᑑᑎᒋᓗᒍ ᓂᐅᕕᕐᕕᒃ ᑕᐃᒃᑯᓄᖓᑦᑕᐅᖅ 

ᐅᐸᐃᓐᓇᐅᔭᕐᒥᖕᒪᑕ ᑖᒃᑯᐊᓗ 

ᒪᓕᒐᓕᐅᖅᑎᐅᖃᑎᕗᑦ ᖁᔭᓕᓪᓗᒋ ᕌᓐ ᐃᐊᓕᐊᑦ 

ᐊᒻᒪᓗ ᔩᓂ ᐅᒡᔪᒃ, ᑕᐃᑲᓂ ᔫᓂᒥ 

ᐃᓚᐅᒍᓐᓇᓚᐅᕐᒪᑕ ᐊᒥᓲᔪᐃᑦ 70 ᐅᖓᑖᓂ 

ᑕᐃᑲᓂ ᐃᓐᓇᐃᓪᓗ ᐃᓚᒋᔭᐅᒍᓐᓇᓚᐅᖅᓱᑎᒃ. 

 

ᑕᒪᓐᓇ ᓴᖅᑭᑎᒃᓯᓚᐅᖅᓱᑕᓗ ᓂᖀᑦ ᐊᑭᖏᓐᓂ 

ᓄᓇᓕᓐᓂ ᐃᓚᒋᔭᐅᓚᐅᖅᑐᖅ ᑕᐃᓐᓇ ᖃᓄᖅ 

ᐊᑭᑐᑎᒋᓂᕆᖃᑦᑕᖏᓐᓂᑦ ᑖᑦᓱᒪᓗ 

ᒪᓕᒐᓕᐅᖅᑎᖃᑎᑦᑕ ᑕᕝᕗᖓ ᐃᓪᓘᑉ ᐃᓗᐊᓄᑦ 

ᑕᐃᓐᓇ table-ᓚᐅᖅᓱᓂᐅᒃ ᐊᑭᖏᑦ 

ᑕᑯᑦᓴᐅᓪᓗᑎᒡᓗ ᓇᒥᑐᐃᓐᓇ ᑕᐃᒃᑯᐊ ᐊᑮᑦ  

ᓄᐊᑕᐅᓚᐅᖅᑐᐃᑦ ᓄᓇᓐᓄᓪᓗ ᐊᑭᖏᓐᓄᑦ 

ᑕᐃᓐᓇ ᓂᖀᑦ ᐊᑭᖏᑦ ᑕᑯᓐᓈᑦᑕᐅᓂᕆᔭᖏᑦ 

ᓴᖅᑭᐸᓪᓕᐊᓪᓗᑎᒍᑦ ᓯᕗᓂᒃᓴᑎᓐᓂᓗ 

ᐅᓄᕐᓂᖅᑕᓂᒃ ᓄᓇᓕᓐᓂ ᓄᐊᑦᓯᕙᓪᓕᐊᔪᒪᓪᓗᑕ 

ᑕᒪᑐᒥᖓ.  

 

ᑕᒪᓐᓇᐃᓛᒃ ᐃᓄᐃᑦ ᓂᕿᖏᓐᓄᑦ 

ᐅᖃᐅᓯᐅᖃᑦᑕᖅᓯᒪᓚᐅᕐᒥᔪᖅ ᐃᓄᓐᓄᑦ 

ᐱᓂᖅᓴᐅᔪᓐᓇᕆᐊᖃᕐᓂᖏᓐᓂᒃ, ᑕᐃᓐᓇ ᐃᓐᓇ 

ᐅᖃᓕᒪᓚᐅᖅᑐᖅ ᐃᓚᖓᑦ ᐃᖅᑲᐅᒪᑲᐃᓐᓇᕐᓗᒍ 

ᓂᐅᕐᕈᑎᖃᖃᑦᑕᓕᖅᑎᓪᓗᒋᑦ ᐅᖃᓚᐅᕐᒥᖕᒪᑦ 

ᐅᓪᓗᒥᐅᔪᖅ ᓂᕿᓂᒃ ᐃᓄᐃᑦ ᓂᕿᖏᓐᓂᒃ 

ᓂᐅᕐᕈᑎᖃᖃᑦᑕᓕᖅᑎᓪᓗᑕ ᐃᓄᐃᑦ ᐃᓕᖅᑯᓯᖓ 

ᑖᓐᓇ ᐃᓚᖓᑦ ᐊᕝᕕᖅᑯᑕᐅᕙᓪᓕᐊᓕᕐᓂᕋᓚᐅᕐᒪᒍ. 

ᓲᕐᓗ, ᐃᓐᓇᕐᓂ ᑐᓂᓯᖃᑦᑕᓲᖑᒐᑦᑕ ᓂᕿᓂᒃ 

ᐱᒑᖓᑦᑕ ᑐᓂᕐᕈᑎᒋᑐᐃᓐᓇᖅᓱᓂᒋᑦ ᑕᐃᒫᒃ 

ᐱᔪᖃᓲᖑᒻᒪᑦ ᐊᓯᕙᖅᑎᓂᒃ ᐊᓯᖏᓐᓂᓪᓗ 

ᐱᖃᕐᓂᖅᓴᐅᒑᖓᑕ ᐃᓅᖃᑎᒃᑎᖕᓂᒃ 

ᑐᓂᓯᖃᑕᓲᖑᒐᑦᑕ. ᑕᒪᓐᓇᒎᖅ ᐅᔾᔨᕐᓇᓚᐅᕐᒥᒻᒪᑦ 

ᑕᐃᒪᐃᖏᓂᖅᑕᐅᓕᕐᒪᑕ ᓂᐅᕕᐊᒃᓴᐅᓲᖑᑎᒡᓗᒋᑦ. 

 

ᑭᓯᐊᓂ ᑖᓐᓇ ᐊᐱᖁᑎᒋᔭᖓ ᐃᖏᕐᕋᔪᓕᕆᓂᕐᒧᑦ 

ᑐᕌᖓᔪᓂᒃ ᐅᖃᐅᑕᐅᓪᓚᕆᓚᐅᕐᒪᖔᑦ ᖃᓄᖅ 

ᐊᑭᑭᓪᓕᒋᐊᕐᓂᐊᕐᒪᖔᑕ ᒫᓐᓇ ᑭᐅᒍᓐᓇᖏᓐᓇᒃᑯᑦ 

ᑕᐃᒃᑯᐊ ᐸᕐᓇᒃᑕᐅᕙᓪᓕᐊᔪᐃᑦ ᐅᖃᓚᐅᕋᒪᑦ ᓱᓕ 

ᕿᒥᕐᕈᓇᓐᖏᓇᑦᑎᒍ ᐋᖅᑭᑦᑕᐅᕙᓪᓕᐊᒻᒪᑕ. 

ᖁᔭᓐᓇᒦᒃ ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᖅᑎᔩ, 

ᐃᓪᓘᑉ ᐃᓗᐊᓂ ᐊᑐᖅᑕᐅᓚᐅᖅᓯᒪᕙᓪᓚᐃᖏᑦᑐᒥᒃ  

ᐊᑐᑲᓪᓚᓐᓂᕋᑖᕋᒪ. ᒥᓂᔅᑖᓐᓂᒃ ᒪᕐᕉᓐᓂᒃ 

ᐆᒃᑐᕋᓱᖃᕋᑖᖏᒃᑲᓗᐊᖅᑐᖓ. 

 

ᐅᖃᖅᑎᑦᑎᔩ, ᑖᓐᓇ ᐅᐱᒋᔭᕋ ᐅᑉᐱᕆᑦᑎᐊᖅᑐᒍᓗ 

ᐃᓕᖅᑯᓯᕗᑦ ᓄᓇᓖᑦ ᐃᓗᐊᓂ ᑕᕝᕙᓂᓕ 

ᐊᑐᖅᑕᕗᑦ ᑕᒪᓐᓇ ᓱᓕ ᑲᔪᓯᕗᖅ 

ᐊᖑᓇᓱᑦᑎᐅᓪᓗᑕ ᑐᓂᕐᕈᑎᒋᕙᑦᑕᕗᑦ ᑕᒪᒃᑯᓄᖓ 

ᐅᕙᑦᑎᓐᓂ ᐃᑲᔪᖅᐸᑦᑐᓂᒃ ᐃᑲᔫᑎᒋᕙᑦᑕᕗᑦ. ᐄ, 

ᑕᒪᓐᓇ ᑐᑭᓯᐅᒪᑦᑎᐊᖅᑕᕋᓕ. 

 

ᐅᓇᓕ ᐅᖃᐅᑎᒋᓇᓱᑦᑕᕋ ᓄᑖᖑᒻᒪᑦ 

ᐊᑐᓕᕋᑖᖅᑲᒻᒥᓂᓕᕈᑎᒋᓪᓗᒍ ᓂᕿᓂᒃ 

ᑕᐅᖅᓰᖃᑦᑕᐅᑎᓂᒃ ᓂᐅᕕᐊᔅᓴᖃᕐᓂᖅ ᓄᓇᓖᑦ 

ᐊᓯᐊᓄᑦ ᖃᖓᑕᓲᒃᑰᕐᓗᑎᑦ ᑭᓯᐊᓂᐅᒻᒪᑕ. ᐅᓇ 

ᖃᖓᑕᓲᓄᑦ ᐅᓯᑲᑦᑕᖅᑎᓄᑦ ᐅᖃᐅᑎᒋᓇᓱᑦᑕᕋ, 

ᐃᒌᓐᓇᖅᑕᐅᓯᒪᓗᐊᕐᓂᕆᖃᑦᑕᖅᑕᖏᑦ ᑕᐃᒃᑯᐊ 

ᓂᐅᕕᖅᓯᒪᔪᑦ ᐊᑯᓂᐅᓗᐊᖅᑐᖅ 

ᐅᑕᖅᑭᖃᑦᑕᕐᓂᕆᔭᖏᑦ ᐅᓇ ᐅᖃᐅᓯᕆᓇᓱᑦᑕᕋᓕ.  

 

ᒥᓂᔅᑕᖃᐃ ᐊᐱᖅᑯᑎᒋᖅᑲᐅᕙᕋ ᑕᐃᒫᒃ 

ᐱᓕᕆᖃᑎᖃᕈᓐᓇᖅᑲᖃᐃ ᐃᓄᐃᑦ 

ᑲᑐᔾᔨᖃᑎᒌᖏᓐᓂ ᑕᒪᒃᑭᓐᓂᒃ ᕿᑭᖅᑖᓗᒻᒥᓗ 

ᑭᕙᓪᓕᕐᒥᓗ, ᐃᓄᐃᑦ ᑲᑐᔾᔨᖃᑎᒌᑦᑕᖃᕐᖓᑦ 

ᑕᒪᒃᑯᓂᖓ ᖃᖓᑕᓲᓂᒃ ᑲᒪᔨᐅᓪᓗᐊᑕᖅᑐᓯ 

ᑕᐃᒃᑯᐊ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐃᓚᔮᒌᓕᕆᓂᕐᒧᑦ, ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖃᕋᕕᑦ 

ᑕᒪᑐᒥᖓ. ᑕᐃᒃᑯᐊ ᐅᖃᐅᓯᕆᖅᑲᐅᒐᒃᑭᑦ 

ᑭᒃᑰᒻᒪᖔᑕ Roundtable-ᒦᕐᓂᕋᖅᑕᐅᖃᑦᑕᖅᑐᖅ 

ᓲᕐᓗ ᐃᒪᓐᓇ ᐊᒪᓗᒃᑑᓪᓗᑕ ᑲᑎᖃᑎᖃᖅᓯᒪᒐᑦᑕ 

ᓵᓐᖓᖃᑎᒌᑦᑐᑕ ᐅᓄᖅᑑᕐᒪᑕ ᑕᐃᒃᑯᐊ. ᑕᐃᔅᓱᒪ  



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑖᓃ ᐸᕐᓇᒃᑎᐅᔪᐃᑦ ᑕᐃᒪ ᑕᖅᑭᑕᒫᕐᓗ ᐃᓚᖏᑦ 

ᑲᑎᖃᑦᑕᖅᓱᑎᑦ ᐊᒻᒪ ᐱᓕᕆᖃᑦᑕᖅᓱᑎᑦ. 

ᓇᒻᒥᓂᖃᖅᑑᔪᐃᑦ ᐃᓚᖏᑦ 

ᐃᓚᒋᔭᐅᖃᑦᑕᕐᓂᕋᕋᑖᕋᒃᑭᑦ ᐆᒃᑑᑎᒋᓗᒋᑦ 

ᓂᐅᕕᕐᕕᒃᑯᑦ. ᑕᒪᒃᑯᐊ ᐃᖏᕐᕋᔪᓕᕆᔨᒃᑯᑦ 

ᐊᐱᕆᔭᐅᓯᒪᓚᐅᖅᓯᒪᒻᒥᔫᒐᓗᐊᑦ ᑭᓯᐊᓂ 

ᖃᐃᖃᑦᑕᖅᓯᒪᓐᖏᒻᒪᑕ ᐅᓪᓗᒥᐅᔪᒧᑦ.  

 

ᐊᒻᒪᓗ, ᐅᖃᕈᓐᓇᕐᒥᔪᖓ, ᐅᖃᖅᑎᑦᑎᔩ, 

ᒥᓂᔅᑕᖑᕋᑖᖅᑎᓪᓗᖓ ᐊᐃᐳᕈ 2013 ᑖᒃᑯᓄᖓ 

ᐃᓄᓕᕆᔨᒃᑯᓐᓄᑦ ᑕᒪᓐᓇ ᓂᕿᓕᕆᓂᖅ 

ᐊᔪᖅᓴᓗᐊᖅᑕᐃᓕᒪᓂᕐᓗ ᐱᓕᕆᐊᕆᓕᖅᑕᕋᓂᒃ 

ᑲᑐᔾᔨᖃᑎᒌᒃᑯᓐᓄᑦ ᑲᑎᒪᑎᓪᓗᒋᑦ ᑲᑎᒪᔨᖏᑦ 

ᑕᐃᑯᖓ ᓂᓪᓕᐊᒋᐊᖅᑐᓚᐅᖅᓯᒪᒻᒥᔪᖓ ᑭᓱᓂᒃ 

ᐱᓕᕆᐊᖃᖃᑦᑕᕐᒪᖔᑕ. ᑕᐃᒃᑯᐊ 

ᐊᐱᖅᓱᖅᑎᐊᕈᓐᓇᓚᐅᖅᓱᑎᓪᓗ ᐅᕙᑦᑎᓐᓂᒃ 

ᖃᓄᐃᓕᐅᕐᒪᖔᑦᑕ ᑐᓴᖅᑎᖃᑦᑕᖅᑕᕗᑦ ᐊᒻᒪᓗ 

ᖃᐃᖅᑯᔭᐅᑐᐊᕈᑦᑕ ᐅᐸᒍᓐᓇᕆᓪᓗᑕ 

ᖃᖓᑐᐃᓐᓇᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓐᖓᑦ 

ᐊᒻᒪᓗᑭᑖᒥᒃ ᓂᕐᕆᕕᒻᒦᖔᕐᓗᑎᑦ ᑕᐃᒃᑯᐊ 

ᐅᓯᑲᑦᑕᖅᑎᐅᕙᑦᑐᑦ ᐅᐸᒍᓐᓇᖅᑭᒌᑦ ᑕᒪᒃᑯᓂᖓ 

ᓂᕿᖁᑎᑦᑎᓐᓂᒃ ᑲᒪᓂᕆᕙᑦᑕᖓ 

ᐋᖅᑭᒋᐊᖅᑕᐅᖁᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑖᓐᓇ ᐃᓚᔮᕇᓄᑦ ᐱᓕᕆᐊᖃᖅᑐᖅ, ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐅᕙᓂ ᐅᐱᕐᖔᖅ 

ᑲᑎᒪᑎᓪᓗᑕ ᐱᖁᔭᕐᒥᒃ ᓴᖅᑮᓚᐅᕋᑦᑕ ᑖᓐᓇ ᕌᓐ 

ᐃᐊᓕᐊᑦ ᓴᖅᑭᓚᐅᖅᓱᓂᐅᒃ ᐊᒻᒪ ᐊᐃᑉᐲᓚᐅᕋᒃᑯ 

ᓂᕿᓂᑦ ᑐᓂᓯᖃᑦᑕᓂᕐᒧᑦ ᒪᓕᒐᖅ ᑕᐃᑲᓂ 

ᐃᓱᒪᒋᓗᒍ ᐸᔅᓯᔭᔅᓴᖑᖅᑐᖃᕐᓂᐊᖏᒻᒪᑦ 

ᑐᓂᓯᔪᖃᖅᑐᒥᓂᐅᓗᓂ ᓂᕿᑦᓴᕆᔭᐅᓂᐊᖅᑐᓂᒃ. 

ᑕᐃᒪᓐᖓᓂᒃ ᓴᖅᑭᓚᐅᖅᑎᓪᓗᒍ 

ᑐᓴᓪᓚᕆᓚᐅᓐᖏᒃᑲᓗᐊᖅᑐᖓ 

ᑐᓂᓯᓂᖅᓴᐅᔪᖃᓕᕐᒪᖔᑦ ᑕᒪᒃᑯᓄᖓ 

ᐊᔪᖅᓴᓂᖅᓴᐅᖃᑦᑕᖅᑐᓄᑦ ᐅᕝᕙᓘᓃᑦ  

ᖃᔪᖅᑐᕐᕕᐅᖃᑦᑕᕐᓂᖃᖅᑕᐅᔪᒧᓪᓘᓐᓃᑦ ᑭᓯᐊᓂ 

ᑐᓴᕐᓇᓚᐅᖅᑐᖅ ᐊᑕᐅᓯᐊᖅ 

ᑕᐃᑯᓐᖓᑎᑦᑎᔪᖃᕈᓐᓇᖅᑐᒥᓂᐅᓕᕐᓂᕋᖅᑕᐅᓪᓗᓂ 

ᑕᒪᒃᑯᓂᖓ.  

 

ᐊᒻᒪᑦᑕᐅᖅ, ᑕᒪᒃᑯᐊ ᓂᐅᕕᕐᕕᒃᑯᑦ 

ᐃᓚᐅᖃᑦᑕᖅᑎᓪᓗᒋᑦ ᑎᑭᑎᑦᑎᖃᑦᑕᒥᒻᒪᑕ 

ᐅᒥᐊᕐᔪᐊᒃᑯᑦ ᓂᕿᓂᒃ ᑕᐃᑲᓂ 

ᐃᓚᐅᖏᓐᓇᐅᔭᖃᑦᑕᒥᒻᒪᑕ. 

ᑐᓴᖅᑎᑕᐅᖃᑦᑕᓚᐅᕐᒥᔪᑦ ᑕᒪᒃᑯᐊ ᓂᖀᑦ 

ᐊᑭᖏᓐᓂᒃ ᐊᒻᒪ ᓴᖅᑭᓚᐅᖅᑕᑎᓐᓂᒃ ᑕᐃᒃᑯᓂᖓ 

ᓂᖀᑦ ᐊᑭᖏᓐᓂᒃ ᐊᒻᒪ ᓴᖅᑭᓚᐅᖅᑕᑦᑎᓐᓂᒃ 

ᑕᐃᒃᑯᓂᖓ ᓂᖀᑦ ᐊᑭᖏᓐᓂ ᓄᓇᓕᓐᓂ 

ᑲᑭᑕᐹᖑᓚᐅᖅᑐᓂᒃ ᐊᒥᓱᓂᒃ ᓂᖀᑦ 

ᓂᐅᕕᐊᔅᓴᐅᖃᑦᑕᖅᑐᐃᖅ ᑕᐃᒃᑯᐊ 

ᓴᖅᑭᑕᐅᕙᓪᓕᐊᓂᕆᔭᖏᑦ ᓄᐊᑕᐅᓚᐅᕐᒪᑕ ᖃᑦᓯ 

ᐊᑭᑐᑎᒋᒻᒪᖔᑕ ᓄᓇᓕᓐᓂ. ᑖᒃᑯᐊ ᑕᒪᒃᑯᓄᖓ 

ᑐᓂᔭᐅᖃᓯᐅᑎᓯᒪᔪᑦᔭ 

 

ᐃᓚᖏᓪᓗ ᐃᖅᑲᐃᓪᓗᑕ ᑖᓐᓇ 

ᒪᓕᒐᓕᐅᖅᑎᐅᖃᑎᒋᔭᕗᑦ, ᕗᕆᐊᑦ ᓯᐊᓪ, 

ᓴᖅᑭᑦᑎᓚᐅᕐᒥᒻᒪᑦ ᐱᖁᔭᐅᔪᒥᒃ ᐅᐱᕐᖔᖅ 

ᑖᒃᑯᓂᖓ ᑎᓕᐅᕆᐊᖁᔨᓪᓗᖓ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑕᒪᓐᓇ ᓂᕿᓕᕆᓂᖅ 

ᕿᒥᕐᕈᔭᐅᒃᑲᓐᓂᖁᔭᐅᓪᓗᓂ. ᑕᕝᕘᓇᑦᑕᐅᖅ 

ᑐᓴᕐᓇᓚᐅᕐᒥᔪᖅ ᑭᒡᓕᓯᓕᐅᖅᑎᕐᔪᐊᖑᔪᖅ ᑲᓇᑕᒥ 

ᑕᐃᒪᒎᖅ ᕿᒥᕐᕈᓂᐊᓕᖅᑐᖅ ᑕᒪᒃᑯᓂᖓ 

ᐊᑭᖏᓐᓂᒃ ᐃᖏᕐᕋᓂᕆᖃᑦᑕᖅᑕᖏᓐᓂᓪᓘᓐᓃᑦ 

ᓂᕿᓕᕆᓂᐅᖃᑦᑕᖅᑐᒥᒃ. ᑕᐃᒃᑯᐊ ᐊᖁᑎᒋᓗᒋᑦ 

ᓴᖅᑭᑕᐅᕙᓪᓕᐊᓕᖅᐸᑦ ᐅᖃᐅᑕᐅᕙᓪᓕᐊᓕᖅᐸᑦ 

ᑕᒪᓐᓇᑦᑕᐅᖅ ᐅᔾᔨᕆᓂᐊᕐᒥᔭᕗᑦ ᐃᖏᕐᕋᔪᓕᕆᓂᖅ 

ᓂᖀᑦ ᐊᑭᒋᖃᑦᑕᖅᑕᖏᑦ ᖃᓄᖅ 

ᐊᑦᑐᕐᓂᖃᖃᑦᑕᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, 

ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᓇᖏᖅᓯᒐᓱᒋᐊᔅᓴᖅ 

ᐃᓂᖁᓇᐃᑦᑑᔮᕋᓗᐊᖅᑎᓪᓗᒍ. ᒪᒥᐊᕝᕕᖃᕈᒪᒐᒪ 

ᐃᒃᐸᔅᓴᖅ ᐊᐱᖅᑯᑎᒋᓚᐅᖅᑕᕋᓂᒃ ᒥᓂᔅᑕᒧᑦ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᖃᐅᔨᒋᐊᑦᑎᐊᓕᕋᒪ 

ᑕᐃᓐᓇ ᐅᖃᐅᓯᕆᓚᐅᖅᑕᕋ  

ᑐᑭᓯᑦᑎᐊᑲᓐᓂᖅᓯᒪᒐᒃᑯ ᑭᖑᕙᕆᐊᖅᓯᒪᔪᓂᒃ 

ᐅᖃᓚᐅᕋᒪ. ᒫᓐᓇ ᐊᐱᖅᓲᑎᔅᓴᖃᕐᓇᖓ 

ᐅᒡᒍᐊᖅᐳᖔᑐᐃᓐᓇᖅᐳᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ.  

 

ᐊᐱᖅᑯᑦ 751 - 3(3): ᐃᓕᓐᓂᐊᖅᑎᑕᐅᖏᑦ 

ᓯᐊᒻᒪᑎᖅᑕᐅᓯᒪᔪᓂ ᐃᖅᑲᓇᐃᔭᖅᑏᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑎᐅᖃᑎᒐ ᒥᔅᑕ ᐅᓲᑖᐱᒃ ᐅᖃᖅᑲᐅᒻᒪᑦ 

ᐊᑐᖅᑕᐅᓚᐅᖅᓯᒪᓐᖏᑦᑐᒥᒎᖅ ᐊᑐᕋᑖᖅᑰᕋᒥ 

ᒪᕐᕉᓄᓪᓗᑭᐊᖅ ᒥᓂᔅᑕᐅᔫᓐᓄᒃ ᑭᐅᔭᐅᒐᔭᕐᒪᖔᖅ 

ᐊᐱᖅᑯᑎᖓ. ᐱᖓᓱᓄᓪᓕᐅᓇ ᐊᐱᖅᑯᑎᒐ 

ᑭᐅᔭᐅᔭᕆᐊᖃᕐᓂᐊᖅᑰᖅᑐᖅ. ᓇᓕᐊᓐᓄᓪᓚᑦᑖᖅ 

ᖃᐅᔨᒪᓐᖏᓐᓇᒪ. ᐃᒻᒪᖃ ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᖑᔪᒧᒃ ᐅᕝᕙᓗᑭᐊᖅ ᐃᖅᑲᓇᔭᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᓄᓇᓕᒥᐅᑕᐅᓪᓗᓂ ᒥᑭᓐᓂᖅᓴᓂᒃ 

ᑭᓱᑐᐃᓐᓇᐃᑦ ᐅᔾᔨᓇᕐᓂᖅᓴᐅᕐᒪᑕ ᐊᒻᒪᓗ 

ᓄᓇᓕᒻᒥᐅᑕᐅᓪᓗᓂ ᒥᑭᓐᓂᖅᓴᓂ 

ᐱᓕᕆᖃᑎᒌᓐᓂᖅ ᐱᓕᕆᖃᑎᒌᑦᑎᐊᖏᓐᓂᕐᓘᓐᓃᑦ 

ᑕᑯᔅᓴᐅᓂᖅᓵᓘᓱᓐᖑᒻᒪᑦ. 

 

ᐅᓇ, ᓄᓇᖃᕋᒪ ᒥᑦᑎᒪᑕᓕᒻᒥ, ᒐᕙᒪᒃᑯᑦ 

ᐱᓕᕆᕝᕕᖓᓐᓂ ᑐᓂᔭᐅᓯᒪᔪᖅ 

ᐃᖅᑲᓇᐃᔭᕆᐊᕐᕕᐅᓯᒪᓪᓗᓂ ᑕᒪᓐᓇᓗ 

ᖁᔭᓐᓇᒦᕈᑎᒋᔭᕗᑦ ᐱᒃᑯᒋᔭᕗᑦ. 

ᐅᓇ ᑐᑭᓯᔪᒪᖃᑦᑕᖦᖤᕋᒃᑯ, ᑕᒪᒃᑯᐊ 

ᓄᓇᓕᓐᓄᐊᕐᓂᐊᖅᑐᑦ ᒥᑭᓐᓂᖅᓴᓄᑦ 

ᐃᓕᓐᓂᐊᖅᑎᑕᐅᖃᑦᑕᕐᒪᖔᑕ ᐅᕝᕙᓘᓐᓃᑦ 

ᐅᔾᔨᕆᔭᕆᐊᖃᖅᑕᖏᓐᓂ ᐅᖃᐅᔾᔭᐅᓯᒪᖃᑦᑕᕐᒪᖔᑕ 

ᒥᑭᓐᓂᖅᓴᓄᑦ ᐃᖅᑲᓇᐃᔭᕆᐊᕐᓂᐊᖅᑎᓪᓗᒋᑦ. 

ᑖᓐᓇ ᐊᐱᖅᑯᑎᒐ ᓇᓕᐊᓐᓄᓪᓚᑦᑖᖑᒻᒪᖔ 

ᖃᐅᔨᒪᓐᖏᓂᓐᓄᑦ ᐅᖃᖅᑲᐅᕗᖓ ᐊᑕᐅᓯᖅ, 

ᒪᕐᕉᒃ, ᐱᖓᔪᖓᑦᑕᓗᑭᐊᖅ ᑭᐅᔪᓐᓇᕐᒪᒍ.  

 

ᐱᔾᔪᑎᒋᓪᓗᒍ ᑐᑭᓕᐅᑎᓗᖓ ᐊᕐᕌᒎᓐᓂᒃ ᒪᕐᕉᓐᓂᒃ 

ᒥᑦᑎᒪᑕᓕᒻᒦᓕᕋᒪ, ᐊᖏᕐᕋᒧᑦ ᐅᑎᖅᓯᒪᓕᕋᒪ, 

ᐅᖃᓪᓚᖃᑎᖃᖅᐸᑦᑐᖓ ᑭᒃᑯᑐᐃᓐᓇᕐᓂᒃ 

ᖃᓪᓗᓈᓂᑦ ᐃᓄᓐᓂᓪᓗ. ᐅᖃᓪᓚᖃᑎᖃᕌᖓᒪ 

ᐃᓛᓐᓂᒃ ᖃᓪᓗᓈᓂᑦ ᑕᑯᔭᕆᐅᖅᑕᓐᓂᒃ ᐅᓪᓗᒥᒧᑦ 

ᓱᓕ, ᒥᑦᑎᒪᑕᓕᒻᒧᐊᕋᑖᕐᓂᑰᕖᑦ, ᐋᒃᑲᒎᖅ 

ᐊᕐᕌᒍᓂᒎᖅ ᑕᓪᓕᒪᓂᓪᓘᓐᓃᑦ 7-ᓂᓪᓘᓐᓃᑦ 

ᖃᔅᓯᓂᑭᐊᖅ ᑕᕝᕙᓃᓕᖅᑐᖅ. 

 

ᐊᕕᔅᓯᒪᓂᖃᖅᑰᔨᒐᑦᑕ ᓄᓇᑦᑎᓐᓂ. ᐃᓅᓪᓗᑕ 

ᐃᓕᖅᑯᓯᕆᓇᓱᑦᑕᕋᓗᐊᕗᑦ ᑐᓐᖓᓇᕐᓂᖅ 

ᑐᓐᖓᓴᐃᓂᖅ. ᑖᓐᓇ ᐊᐱᖅᑯᑎᒋᔪᒪᖃᑦᑕᕋᒃᑯ, 

ᑖᒃᑯᐊᑦᑕᐅᖅ ᓄᓇᑦᑎᓄᐊᕐᓂᐊᖅᑐᑦ 

ᐸᕐᓇᑦᑕᐅᖃᑦᑕᕆᕚᑦ ᓄᓇᓕᓐᓂ ᒥᑭᓐᓂᖅᓴᒥ 

ᐃᖅᑲᓇᐃᔭᕐᕕᓯ ᐃᒪᓐᓇ ᐃᓕᖅᑯᓯ, ᒪᑯᐊ 

ᐃᓱᒪᒋᔭᕆᐊᖃᖅᑕᓯᑦᑕᐅᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᓚᐅᓯᒪᒻᒪᑦ ᑖᒃᑯᓄᖓ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ.   

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᓐᓇ ᒥᓂᔅᑕ ᐃᓛᒃ… ᑎᒍᒥᐊᓕᕋᑖᕋᒃᑯᑦ 

ᑕᒪᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᔪᖅ,  

ᑕᐃᒪ ᐃᖃᓗᒃᑑᑦᓯᐊᒥ ᑕᐃᒪᐃᓚᕐᒥᒻᒪᑦ. ᑖᒃᑯᐊ 

ᓄᓇᓕᖕᓅᕌᖓᑦ ᐃᓛᒃ ᓄᓇᓕᒃᑎᓐᓅᕌᖓᑕᓕ 

ᑖᒃᑯᐊ ᐱᓕᕆᕕᒋᓂᐊᖅᑕᖓᑦ ᐃᒪᓐᓇ 

ᑐᑭᓯᒋᐊᑦᑎᑦᓯᖃᑦᑕᖅᑐᖅ ᖃᓄᐃᑦᑑᓂᖓᓂᒃ 

ᑖᒃᑯᐊᓗ ᑐᑭᓯᒋᐊᕈᑎᒃᓴᑦᑕᖃᖅᑐᑦ ᑕᐃᒃᑯᓄᖓ 

ᓄᑖᓄᑦ ᐃᖅᑲᓇᐃᔭᓂᐊᓕᖅᑐᓄᑦ.  

 

ᐊᒻᒪᓗ ᐊᐱᖅᓱᕐᕕᖃᕈᓐᓇᖅᑎᑕᐅᓲᖑᓪᓗᑎᒃ 

ᐃᒪᓐᓇ ᐊᐱᖅᓱᑦᑕᐅᓕᕌᖓᑦᑕ 

ᐃᖅᑲᓇᐃᔭᖅᑖᕐᓂᐊᑎᓪᓗᒋᑦ, ᐊᒻᒪᓗ ᑭᓱᓂᒃ 

ᓂᕆᐅᒋᐊᖃᕐᒪᖔᒥᒃ ᑕᒫᓂ ᓄᓇᓕᓐᓂ ᖃᐅᔨᒪᒐᒪ 

ᐊᒻᒪᓗ ᐅᓪᓗᖃᖅᑎᑕᐅᓲᖑᓪᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓚᐅᑎᑕᐅᓪᓗᑎᒃ. 

 

ᑖᒃᑯᐊ ᐱᓕᕆᕕᐅᔪᑦ ᐊᒻᒪᓗ ᑖᒃᑯᐊ ᑎᑭᕋᑖᑦ 

ᖃᐅᔨᒪᓕᖅᐹᓪᓕᖁᓪᓗᒋᑦ ᐃᓕᖅᑯᓯᖏᓐᓂᓪᓗ 

ᐱᖅᑯᓯᕆᔭᐅᔪᓂᓪᓗ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᓗᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᒃᑎᔩ. ᖁᔭᓐᓇᒦᒃᑕᐅᖅ 

ᒥᓂᔅᑕ ᑕᒪᓐᓇ ᑐᑭᓯᓇᖅᓯᑎᑉᐹᓪᓕᕋᕕᐅᒃ ᑭᓯᐊᓂ 

ᒪᓕᒐᓪᓚᑦᑖᖅᑕᖃᕐᒪᖔᖅ ᑐᑭᓯᓐᖏᓐᓇᒪ, ᐅᓇ 

ᐅᖃᐅᓯᕆᒃᑲᓐᓂᐊᕐᔪᓚᐅᑉᓚᒍ. 

 

ᑐᓐᖓᓇᕈᒪᒐᑦᑕ ᓄᓇᓕᐅᓪᓗᑕ ᐃᓛᓐᓂᒃ 

ᐃᓱᒪᓇᖃᑦᑕᕐᒪᑦ ᑕᒪᒃᑯᐊ ᐃᖅᑲᓇᐃᔭᕆᐊᖅᓯᒪᔪᑦ 

ᖁᕕᐊᓱᒡᕕᖕᒥ, ᒪᑭᕝᕕᐊᓂ ᓄᓇᑦᑎᓐᓂᓘᓐᓃᑦ 

ᑲᑎᓐᖓᕈᓘᔭᓪᓗᑕ 

ᓴᖅᑭᑦᑐᖃᓚᐅᖅᓯᒪᓐᖏᑦᑎᐊᓪᓗᒍ ᐅᕝᕙᓘᓐᓃᑦ 

ᖃᔅᓰᓐᓇᑯᓗᐃᑦ ᓴᖅᑭᖃᑦᑕᑎᓪᓗᒋᑦ 

ᐃᓱᒪᓇᓕᖃᑦᑕᕐᒪᑦ ᑐᓐᖓᓇᓐᖏᑦᑐᐊᓘᔪᒍᖅᑲᐃ, 

ᖃᓄᐃᓕᐅᕋᑦᑕᖃᐃ. ᓄᓇᖅᑲᑎᒋᓇᓱᒃᑕᕋᓗᐊᕗᓄᑯᐊ 

ᑕᑯᓚᐅᖅᓯᒪᓐᖏᑕᕗᑦ. 

ᒥᓂᔅᑕ ᐊᐱᕆᓚᐅᕐᓚᒍ ᖃᐅᔨᒪᓪᓚᒃᑖᖅᐲᑦ ᑕᒪᒃᑯᐊ 

ᐊᑐᓂᒃ ᐱᓕᕆᕝᕕᐅᔪᑦ ᑕᒪᑐᒥᖓ ᐅᖃᐅᓯᖃᖅᑐᒥᒃ 

ᐱᖃᖅᑐᐃᓐᓇᐅᒐᓗᐊᕐᒪᖔᑕ ᓄᓇᖃᖃᑕᐅᓂᕐᒥᒃ 

ᒥᑭᓐᓂᖅᓴᐅᔪᒥᒃ. ᖁᔭᓐᓇᒦᒃ ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᐃᓄᒃ 

ᐅᓱᒫᓘᑎᖃᕐᒪᑦ ᐅᖃᖅᑏ, ᑖᓐᓇ ᐊᐱᕆᓂᐊᕋᒃᑭᑦ 

ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑐᑭᓯᒋᐊᕈᑎᒃᓴᓂᒃ ᑖᒃᑯᓂᖓ ᑐᓂᓯᖁᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

 

ᐱᒋᐊᖅᑎᑕᖅ 056 - 3(3): ᐊᐱᖅᓱᕐᓇᐅᔪᖅ 

ᐊᑯᓂᐅᒃᑲᓐᓂᖁᓪᓗᒍ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᒃᑯᐊ ᒪᓕᒐᖅᐳᑦ ᒪᓕᒐᓕᐅᖅᑎᐅᑉ 

ᐊᐅᓚᔾᔪᑎᖏᓐᓄᑦ ᒪᓕᒐᖏᑦᑕ ᓇᐃᓴᐅᑎᖓ 39(7) 

ᒪᓕᒡᖢᒍ ᐱᒋᐊᖅᑎᒃᑎᔪᒪᒐᓚ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᖃᒪᓂᑦᑐᐊᒧᑦ ᒨᓯᓯ ᐊᐅᐸᓗᒃᑐᖅ, 

ᑖᓐᓇ ᐊᐱᖅᓱᕐᓂᖅ ᐅᐃᒍᒋᐊᖅᑕᐅᒃᑲᓐᓂᖁᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ, 

ᑖᓐᓇ ᓈᖕᒪᖕᒪᑦ, ᐊᖏᖅᑐᑦ. ᐃᓵᒡᓗᓯ 

ᑕᑯᒍᓐᓇᕐᓂᐊᕋᒪ. ᐊᑭᕋᖅᑐᖅᑐᑦ, ᑲᔪᓯᓪᓗᐊᕕᒃᐳᖅ. 

30 ᒥᓂᔅᓯᑲᓐᓂᕐᓂᒃ ᐊᐱᖅᓱᕈᓐᓇᕐᓂᐊᓕᖅᐳᓯ. 

 

ᐅᖃᐅᓯᒃᑯᑦ ᐊᐱᖅᑯᑏᑦ ᐊᒥᑦᑐᕐᒧᑦ ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 752 - 3(3): ᐃᓂᐃᑦ 

ᖃᐅᔨᒪᔭᑐᖃᖏᑦ ᐱᒻᒪᕆᐅᔪᑦ ᓱᕈᓯᕐᓂᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᕐᒥ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᓂᕈᐊᖅᑕᐅᖃᑎᒋᓯᒪᔭᒃᑲ. ᐅᖃᖅᑎᑦᑎᔩ, 

ᓯᕗᓪᓕᕐᒥ ᖁᔭᓐᓇᒦᕌᓪᓚᓚᐅᕐᓚᒍ ᑖᓐᓇ 

ᒥᓂᔅᑕᕆᔭᐅᔪᖅ ᐃᓚᔮᕇᓄᓪᓗ ᓄᑕᖅᑲᓄᓪᓗ 

ᐱᔨᑦᑎᖃᖅᑎ ᐊᐱᖅᑯᑎᒋᓚᐅᖅᑕᓐᓄᑦ ᑖᓐᓇ 

ᑭᐅᑦᑎᐊᕐᒫᖓ. ᐅᖃᖅᑎᑦᑎᔩ, ᑖᒃᑯᐊ  



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᖏᑦᑎᐊᕐᒪᑕ ᐊᒃᓱᕉᑎᑕᐅᓂᐊᕐᒪᑦ ᐃᓄᐃᑦ 

ᐱᐅᓯᖏᑦᑕ ᐃᓕᖅᑯᓯᑦᑎᐊᕙᖏᑦ ᐃᓄᓕᕆᓂᕐᒧᑦ 

ᑕᕝᕗᖓ ᓅᑕᐅᓇᓱᖕᓂᐊᑎᒡᓗᒋᑦ 

ᖃᓄᖅᑑᕈᑕᐅᓇᓱᓂᐊᑎᒡᓗᒋᑦ.  

 

ᐅᖃᖅᑎᑦᑎᔩ, ᑕᕝᕙᓂ ᑭᐅᔾᔪᑎᒋᖅᑲᐅᔭᖓᑦᑕ 

ᐃᓚᖓᓐᓂᒃ ᐅᓂᒃᑳᖅᓯᒪᒻᒪᑦ ᒪᒃᐱᖅᑐᕌᖓᓐᓂᒃ 

ᐱᖃᑖᓂ ᓯᕗᓪᓕᖅᐹᒥ. ᑖᒃᑯᐊᒎᖅ ᒥᓂᔅᑑᕕᖓᑦᑕ 

ᐱᓕᕆᕝᕕᖏᑦ ᖃᓄᖅᑑᖅᐸᓪᓕᐊᓇᓱᐊᕐᒪᑕ ᑕᒪᒃᑯᐊ 

ᐃᓄᓕᕆᓂᖅ ᖃᓄᖅ ᐃᓚᔮᕇᓄᓪᓗ ᐃᓄᐃᑦ 

ᐱᐅᓯᖏᓐᓄᓪᓗ ᐊᑐᕐᔫᒥᔪᓐᓇᕐᒪᖔᑕ ᐊᒻᒪᓗ ᑕᒪᒃᑯᐊ 

ᐃᓐᓇᕆᔭᐅᔪᑦ ᐃᑦᑐᕆᔭᕗᑦ ᓂᖏᐅᕆᔭᕗᖅᑲᐃ 

ᐱᑎᒃᑲᓐᓂᕈᓐᓇᕐᒪᖔᑕ. ᐅᖃᖅᑎᑦᑎᔩ, ᑖᓐᓇ ᒥᓂᔅᑕ 

ᑐᑭᓯᕕᒋᒃᑲᓐᓂᕈᒪᓪᓗᒍ ᑖᒃᑯᐊ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᖃᑕᐅᓇᔭᕐᒪᖔᑕᓘᓐᓃᑦ ᐅᕝᕙᓘᓐᓃᑦ 

ᐅᖃᐅᔾᔪᐃᔨᐅᑐᐃᓐᓇᓂᐊᕐᒪᖔᑕ ᖃᓄᖅ 

ᐃᓐᓇᕆᔭᐅᔪᑦ ᐃᓅᓯᓕᕆᓂᕐᒧᑦ 

ᖃᓄᐃᓕᐅᓪᓚᑦᑖᕋᔭᕆᐊᔅᓴᖏᓐᓂ 

ᑐᑭᓯᔪᒪᒐᓗᐊᖅᐳᖓ, ᐅᖃᖅᑎᑦᑎᔩ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐃᓚᔮᕇᓄᑦ, ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᒃ ᐊᐱᕆᒃᑲᓐᓂᕈᓐᓇᕕᑦ ᐅᕙᑦᑎᓐᓂᒃ. 

ᑖᓐᓇ ᐊᐱᖅᑯᑎᒋᔭᐃᑦ ᑭᐅᔾᔪᑎᒋᖅᑲᐅᔭᒪ ᐃᓚᖓ, 

ᑕᐃᓐᓇ ᐊᖓᔪᖅᑳᕆᔭᐅᔪᖅ Director-ᓂᕋᖅᑕᐅᔪᖅ 

ᑕᐃᒃᑯᓄᖓ Child and Family Services Act, 

ᓲᕐᓗ ᑕᐃᔭᐅᓯᒪᔪᖅ. ᑖᓐᓇ ᑎᓕᔭᐅᓯᒪᒻᒪᑦ ᐱᖁᔭᖅ 

ᒪᓕᓪᓗᒍ ᑕᐃᓐᓇ ᖄᖏᓚᐅᖅᑕᕗᑦ ᐅᐱᕐᖔᖅ 

ᐸᕐᓇᑦᑕᐅᓂᕐᒧᑦ ᐊᒻᒪᓗ ᑐᓂᓯᓂᕐᒧᑦ 

ᐊᕐᕌᒍᑕᒫᖅᓯᐅᑎᒥᒃ ᑕᐃᒪ ᑖᓐᓇ ᐊᕐᕌᒍᑕᒫᖅᓯᐅᑎ 

ᒫᓐᓇᓵᑦᑎᐊᖑᓚᐅᖅᑐᖅ ᑕᕝᕗᖓ ᐃᓘᑉ ᐃᓗᐊᓄ 

ᑐᓂᓚᐅᖅᐸᕋ ᓴᖅᑭᑎᑕᐅᓂᒃᑯᑦ. ᑖᓐᓇᐃᓛᒃ 

ᑐᓴᐅᒪᔭᒃᑯᑦ ᑲᑎᒪᔨᕋᓛᓂ ᓄᓇᓕᓐᓂ 

ᐊᐱᕆᔪᓐᓇᕐᓂᐊᖅᑕᖏᓐᓂᒃ ᐃᓐᓇᕐᓂᒃ ᐃᓚᖃᕐᓗᑎᑦ 

ᐋᖅᑭᔅᓱᐃᕙᓪᓕᐊᒍᒪᓂᕐᒧᑦ ᑕᒪᓐᓇ 

ᐸᕐᓇᑦᑕᐅᕙᓪᓕᐊᔪᖅ ᐃᓚᒋᔭᐅᔪᓐᓇᕐᓂᐊᕐᒪᑕ 

ᑐᓐᖓᓇᕐᓂᖅ ᑕᐃᓐᓇ ᐃᓱᒪᒋᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ. ᑕᒪᓐᓇᐃᓛᒃ ᑲᒪᒋᔭᐅᕙᓪᓕᐊᒻᒪᑦ. 

ᑕᕝᕙᓂ ᐅᖃᐅᓯᕆᖅᑲᐅᒻᒪᒍ ᑕᒪᒃᑯᓂᖓ 

ᑮᓇᐅᔭᓂᓪᓗᑭᐊᖅ ᐅᕝᕙᓘᓐᓃᑦ ᐱᔪᓐᓇᐅᑎᓂᒃ 

ᓴᖅᑮᑲᓐᓂᓂᐊᕐᒪᑕ. ᐃᖅᑲᓇᐃᔭᖅᑎᖏᑦ 

ᑐᑭᓯᕚᓪᓕᑲᓐᓂᖁᓪᓗᒋᑦ ᐅᕝᕙᓘᓐᓃᑦ ᐃᓄᐃᑦ  

ᐱᐅᓯᖏᑦᑕ ᐃᓕᖅᑯᓯᖏᓐᓂᒃ 

ᑐᑭᓯᐅᒪᒃᑲᓐᓂᖁᓪᓗᒋᑦ ᐃᖅᑲᓇᐃᔭᖅᑎᖏᓐᓄᑦ 

ᑐᕌᖓᔪᓂᒃ ᑕᐃᒪᓐᓇᐃᓕᐅᕐᓂᐊᕐᒪᑕ. ᐅᖃᖅᑎᑦᑎᔩ, 

ᐊᐱᕆᒃᑲᓂᐊᓪᓚᓚᐅᕐᓚᖓ, ᖃᓪᓗᓈᖏᓐᓇᕐᓂᖃᐃ 

ᐃᓄᓕᕆᔨᑖᕋᓱᓐᓂᐊᕋᔅᓰ ᑕᐃᒪᓐᓇ 

ᑭᓯᐊᓂᐅᔭᕆᐊᖃᖅᐸ? ᐃᓄᐃᑦ ᐃᓄᓕᕆᔨᐅᒍᑎᒃ 

ᑕᐃᒪ ᐃᓕᓐᓂᐊᕆᐊᖃᓗᐊᕋᔭᖅᑐᓴᐅᓇᑎᐅᒐᓗᐊᖅ 

ᑐᑭᓯᐅᒫᓂᒃᑲᒥᒃ. 

ᑐᑭᓯᓇᖅᓯᑎᒃᑲᓐᓂᓚᐅᓕᐅᖅᑐᖑᓇ 

ᐅᖃᐅᓯᕆᓯᒪᔭᖓ ᑕᕝᕙᓂ ᐅᑎᕈᑎᒋᖅᑲᐅᔭᓐᓂ 

ᐊᐱᖅᑯᑎᕕᓂᐊᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᑲᒪᔪᒃ ᐃᓚᒌᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᐅᖃᖅᑲᐅᔪᖓ ᑕᐃᑯᖓ 

ᐅᐱᕐᖔᒧᓄᑦ 2014 ᑕᒪᓐᓇ ᐸᕐᓇᑕᐅᕙᓪᓕᐊᓂᖓ 

ᐃᓕᓐᓂᐊᕆᐊᖃᒃᑲᓐᓂᖏᓐᓂᒃ ᐃᓄᓕᕆᔩᑦ ᐊᒻᒪᓗ 

ᐅᖃᖅᑎᑦᑎᔩ ᐅᖃᕈᒪᓪᓗᖓ, ᒫᓐᓇᐅᔪᖅ ᐃᓄᓐᓂᒃ 

ᐃᓄᓕᕆᔨᑕᖃᐅᖅᑐᖅ ᑕᒫᓂ ᓄᓇᓕᑦᑎᓐᓂ 

ᐅᓄᓐᖏᑦᑑᒐᓗᐊᖅ ᐊᒻᒪᓗ ᐅᖃᕈᓐᓇᕆᓪᓗᖓ 

ᐅᖃᖅᑎᑦᑎᔩ, ᐃᕝᕕᑦ ᓄᓇᖓᓐᓄᑦ 

ᐃᒡᓗᓕᒻᒨᕈᓐᓇᓚᐅᕋᒪ 

ᐅᖃᓕᒪᖃᑎᖃᕆᐊᖅᑐᖅᓱᖓ ᑲᑎᒪᔨᑦᑎᓐᓂᒃ 

ᐊᒻᒪᓗ ᓈᓚᐅᑎᒃᑯᑦ ᐊᐱᖅᓱᖅᑕᐅᔪᓐᓇᖅᓱᑎᑦ. 

ᓄᓇᕗᑦ ᑐᓐᖓᕕᒃᑯᑦ ᐃᒃᓯᕙᐅᑕᖓᑦ 

ᐃᒃᓯᕙᐅᑕᖃᑎᒋᓪᓗᒍ ᑕᐃᓐᓇ 

ᓂᕿᑦᓯᐊᕙᓕᕆᓂᐅᑉ ᒥᔅᓵᓄᑦ 

ᐊᔪᖅᓴᓗᐊᖅᑕᐃᓕᒪᓂᐅᓪᓗ ᒥᔅᓵᓄᑦ ᑕᐃᓐᓇ 

ᐃᒃᓯᕙᐅᑕᐅᖃᑎᒋᔭᕋ ᑕᐃᑯᖓᖃᑎᒋᔪᓐᓇᓚᐅᕋᒃᑯ. 

 

ᓄᓇᓕᓐᓂ ᑲᑎᒪᓐᖏᑲᐃᓐᓇᑎᓪᓗᑕ 

ᐊᖅᑯᑖᓂᓪᓘᓐᓃᑦ ᐱᓱᒃᓱᑕ ᓄᓇᓕᖓᓐᓄᑦ 

ᐳᓛᕆᐊᕈᓐᓇᑲᐃᓐᓇᓚᐅᕋᑦᑕ. ᐅᖃᖅᑎᑦᓯᔩ 

ᒪᕐᕈᓐᓂᒃ ᐃᓕᓐᓂᐊᖅᑑᓐᓂᒃ ᐃᓄᓕᕆᓂᐅᑉ ᒥᒃᓵᓄᑦ 

ᑕᐃᒪ ᐹᖅᓯᔪᓐᓇᓚᐅᒥᒐ ᑕᐃᒃᑯᐊ 

ᐅᐱᒋᑦᓯᐊᓚᐅᕐᒥᔮᒃᑲ, ᒫᓐᓇᐅᔪᖅ ᐅᓪᓗᒥᐅᔪᖅ 

ᐅᓄᖅᓯᕙᓪᓕᐊᔪᐃᑦ ᐃᓄᓕᕆᓂᐅᑉ ᒥᒃᓵᓄᑦ 

ᐃᖅᑲᓇᐃᔭᖅᐸᓪᓕᐊᒍᒪᓂᕐᒥᒃ ᓯᕗᓂᒃᓴᖃᕈᒪᔪᑦ. 

 

ᐊᐱᖅᑯᑎᒋᖃᑖᖅᑕᖓᑕ ᐃᓚᖓᓂ ᐃᓅᒐᓗᐊᖅᓱᑕ 

ᐃᓛᑎᒍᑦ ᐃᓕᖅᑯᑎᖓᓂᒃ ᐃᓄᐃᑦ ᐅᓪᓗᒥᐅᔪᒃᑯᑦ 

ᖃᐅᔨᒪᔪᐃᓐᓈᓘᓕᓐᖏᑦᑐᒍᑦ, 

ᐃᓕᓐᓂᐊᑲᓐᓂᕈᒪᒍᑦᑕ 

ᐃᓕᓐᓂᐊᒃᑲᓐᓂᕈᓐᓇᖃᑦᑕᕐᒥᔪᒍᑦ ᐃᓕᖅᑯᓯᓂᒃ 

ᐅᓪᓗᒥᐅᓕᖅᑐᖅ. ᖁᔭᓐᓇᒦᒃ ᐅᖃᖅᑎᒃᓯᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᒃᑎᔩ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᑕᒪᒃᑯᐊᓂᓛᒃ ᐅᐱᓐᓇᑦᑎᐊᕐᒪᑕ 

ᐱᓕᕆᔪᒪᓪᓚᕆᒃᑐᑦ ᐃᓕᓐᓂᐊᖅᐸᓪᓕᐊᔪᓪᓗ. 

 

ᐅᖃᖅᑎᒃᑎᔩ ᖃᐅᔨᒪᒐᑦᑕ ᑖᒃᑯᐊ 

ᐃᓕᓐᓂᐊᖅᑐᓕᕆᔨᓂᕐᒧᑦ ᒪᓕᒐᒃᓴᖅ 

ᐊᓂᒍᓚᐅᖅᓯᒪᖕᒪᑦ ᐃᓕᓐᓂᐊᖅᑐᓕᕆᔨᒃᑯᓪᓗ 

ᑖᒃᑯᐊ ᓴᓐᖏᖃᖅᖢᑎᒃ ᐃᓐᓇᕐᓂᒃ, 

ᐃᓕᓴᐃᔨᒃᓴᐅᔪᓐᓇᕋᔭᑐᓂᖅ ᑕᒡᕙᓂ ᐃᓕᓴᖅᓯᔾᔪᑎ 

ᐱᔪᓐᓇᐅᑎᑖᖅᑎᒃᑎᓗᑎᒃ 

ᐃᓕᓴᐃᔨᓐᖑᕈᓐᓇᖁᓪᓗᒋᑦ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᓐᓄᑦ. 

 

ᐃᓄᓕᕆᔨᒃᑯᖃᐃ ᑕᒡᕙᓂ ᑭᐅᔾᔪᑎᖓᓂ 

ᓇᓗᓇᐃᓯᒪᖅᑲᐅᔭᖓᓐᓂ ᐃᓄᐃᑦ 

ᐃᓕᖅᑯᓯᖏᓐᓂᒡᓗ ᐊᒻᒪᓗ ᖃᓄᖅ 

ᐱᒋᐊᓕᓚᐅᖅᓯᒪᖕᒪᖔᑕ ᑕᒪᒃᑯᓂᖓ 

ᑐᑭᓯᑎᒃᑎᒐᓱᖕᓂᐊᖅᑐᑦ ᑕᒪᓐᓇ ᐅᐱᒋᑦᑎᐊᖅᑕᕋ 

ᐊᒻᒪᓗ ᓂᕆᐅᒋᑦᑎᐊᖅᖢᒍ. ᐅᖃᖅᑎᒃᑎᔩ, ᐅᓇ 

ᐊᐱᖅᑯᑎᒋᔭᕋ, ᐃᓄᓕᕆᓂᒃᑯᑦ ᐃᓄᓕᕆᕐᒧᑦ ᑖᒃᑯᐊ 

ᐃᓕᓐᓂᐊᖅᓯᒪᖕᒪᕆᓐᖏᑦᑑᒐᓗᐊᑦ ᐃᓐᓇᐅᓂᖅᓴᐃᑦ 

ᐃᓅᓯᕐᒥᒃ ᖃᐅᔨᒪᔪᑦ ᐅᓪᓚᐅᔾᔨᒃᑎᐊᕈᓐᓇᖅᑐᑦ 

ᑕᐃᒪᓐᓇᐃᑦᑐᒥᒃᑕᐅᖅ 

ᐃᓕᓴᕆᔭᐅᔾᔪᑎᑖᑦᑎᑕᐅᔪᓐᓇᖅᐹᑦ. 

 

ᖃᓄᖅᑑᕈᓐᓇᖅᐱᓰ ᑖᒃᑯᐊ ᐃᓄᓕᕆᔨᐅᓂᕐᒥᒃ 

ᑕᐃᔭᐅᖕᒪᕆᓕᕐᓗᑎᒃ ᓲᕐᓗ ᐃᓐᓇᐃᑦ 

ᐃᓕᓴᐅᔪᓐᓇᖅᑐᑦ ᑕᐃᔭᐅᖕᒪᕆᓕᖃᑦᑕᕐᒪᑕ, 

ᑕᐃᒪᓐᓇᐃᑦᑐᒥᒃ ᕿᒥᕐᕈᔪᓐᓇᖅᐱᓰ? ᑖᒃᑯᐊ 

ᐃᓐᓇᐃᑦ ᐃᓄᓕᕆᔨᔪᓐᓇᖅᑐᑦ 

ᑕᒪᒃᑭᐊᓘᓐᖏᒻᒥᖕᒪᑕ ᖃᔅᓰᓐᓇᐃᑦ 

ᐱᓕᕆᓪᓚᕆᔪᓐᓇᕐᒪᑕ ᑖᒃᑯᐊ ᐃᓄᐃᑦ ᐱᐅᓯᖏᑦᑕ  

ᐃᓕᖅᑯᓯᖏᓐᓂ ᐃᓄᓕᕆᓂᕐᒧᑦ ᓄᓇᓕᖕᓄᑦ 

ᓵᔾᔫᒥᕙᒡᓕᐊᔪᓐᓇᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑎᒃᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐃᓄᓕᕆᓂᕐᒧᑦ ᒥᓂᔅᑕᐅᔪᖅ ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᑕᒡᕙᓂ ᑭᔾᔪᑎᒋᖅᑲᐅᔭᖓᓂᒃ ᑭᖑᓪᓕᖅᐹᖓᓐᓂ 

ᐅᖃᖅᓯᒪᖅᑲᐅᒐᒪ ᑭᓇᑐᐃᓐᓇᖅ 

ᑐᓐᖓᓇᕐᕕᒋᔪᒪᓪᓗᒍ ᐃᓱᒪᖅᓴᓯᐅᕈᑎᒃᓴᓂᒃ 

ᖃᐃᑦᓯᒃᐸᑦ, ᑕᐃᒪ ᖃᐃᑦᓯᒻᒪ ᑖᓐᓇ ᖃᐃᑦᑎᒻᒪ 

ᐃᓱᒪᒃᓴᖅᓯᐅᕈᑎᒃᓴᓂᒃ ᐃᖅᑲᓇᐃᔭᖅᑎᒃᑲ ᑐᓵᒻᒪᑕ 

ᑕᐃᒃᑯᓄᖓ ᐱᓕᕆᐊᖑᒍᓐᓇᖅᑐᖅ 

ᐃᓱᒪᒃᓴᖅᓯᐅᕈᑕᐅᓗᓂ. ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᐅᖃᐅᓯᒃᑯᑦ ᐊᐱᖅᓱᕐᓇᖅ ᒥᔅᑕ ᓂᓐᖓ 

ᒪᓕᒐᓕᐅᖅᑎ ᐊᑯᓪᓕᕐᒧᑦ. ᖁᔭᓐᓇᒦᒃ. 

 

ᐊᐱᖅᑯᑦ 753 - 3(3): ᐅᖁᖃᕐᓂᐊᓗᒃ 

ᐃᓄᓕᒫᑦ ᐃᒡᓗᖏᓐᓂ ᑰᒑᕐᕈᒻᒥ (ᓂᓐᖓᖅ) 

 

ᓂᓐᖓ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᑎᔩ. 

ᐊᕐᕌᒍᒋᓚᐅᖅᑕᑦᑎᓐᓂ ᑖᓐᓇ 

ᐊᐱᖅᑯᑎᒋᓚᐅᖅᓯᒪᔭᕋ ᒥᓂᔅᑕᒋᔭᐅᓚᐅᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᔾᔪᑎᖃᖅᖢᓂ 

ᑕᐃᒃᑯᓂᖓ ᐊᖏᕐᕋᕆᔭᐅᔪᑦ ᐅᖁᖃᑦᑕᕐᓂᖏᓐᓂᒃ 

ᑰᒑᕐᔪᖕᒥ. ᑐᑭᓯᓚᐅᖅᓯᒪᔪᖓ ᒥᓂᔅᑕᐅᔪᖅ 

ᐃᖅᑲᓇᔭᖅᑎᒥᓐᓂᒃ ᑎᓕᓯᓯᒪᓕᕐᒪᑦ ᑕᐃᓐᓇ ᐃᒡᓗ 

ᐅᖁᒃᑐᖅ ᑲᒪᒋᔭᐅᔭᓚᐅᖅᖢᓂ. ᐅᓪᓗᒥᒧᑦ ᑎᖦᖢᒍ 

ᑖᓐᓇ ᓱᓕ ᐅᖁᐃᓐᓇᖅᑐᐊᓘᓖᕐᒪᑦ ᐃᒡᓗ, 

ᐊᐱᕆᔪᒪᔭᕋ ᒥᓂᔅᑕ ᖃᐅᖅᑯᑎᒋᓗᑎᑦ 

ᐅᖃᖅᑎᒃᑎᔩ ᒥᓂᔅᑕᐅᔪᖅ ᑖᓐᓇ 

ᐊᑲᐅᖏᓕᐅᕈᑎᒥᒃ ᕿᒥᕐᕈᓇᒃᑲᓐᓂᕈᓐᓇᕐᓂᐊᕐᒪᖔ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓂᓐᖓᖅ. ᒥᓂᔅᑕ 

ᑲᒪᔪᖅ ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᒃᑎᔩ. ᖁᔭᓐᓇᒦᖅᐸᕋᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐅᖃᖅᑎᑦᑎᔩ, ᐅᖃᓚᐅᕋᒪᐃᓛᒃ 

ᑭᐅᑎᓪᓗᖓ ᐅᖁᖃᑦᑕᖅᑐᑦ ᐃᒡᓗ ᒥᔅᓵᓄᑦ ᑰᒑᕐᔪᒃ. 

ᐃᖏᕐᕋᓂᕐᒥᒃ ᐊᑐᕆᐊᖃᕐᒪᑕ ᑕᐃᓐᓇ 

ᐊᖏᕐᕋᖃᖅᑐᖅ ᐅᖃᖃᑦᑕᖏᑉᐸᑦ 

ᐅᖃᐅᓯᖃᖃᑦᑕᖏᑉᐸᑦ ᐅᖁᒃᑐᒥ ᐃᒡᓗᒥ ᓄᓇᓕᓐᓂ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᑕᐃᒪᐃᓕᐅᕈᓐᓇᖅᑐᑦ. 

 

ᐅᖃᖅᑎ, ᖃᐅᔨᒪᓐᖏᑎᐊᖅᑐᖓᓕ ᐅᖁ ᑕᐃᓐᓇ 

ᓴᖅᑭᑲᓐᓂᖃᑦᑕᖅᓯᒪᒻᒪᑕ ᐃᒡᓗᒥ ᑕᕝᕙᓂᔅᓴᐃᓐᓇᖅ. 

ᐃᖅᑲᓇᐃᔭᖅᑎᒃᑲ ᑎᓕᔭᕆᐊᖃᕐᓂᐊᑕᒃᑲ ᑖᓐᓇ 

ᕿᒥᕐᕈᓇᑦᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᖅᑕᕋ ᑖᓐᓇ ᒥᓂᔅᑕ. ᐱᓕᕆᓇᓱᒃᓯᒪᒻᒪᑦ 

ᑕᒪᑐᒥᖓ ᐃᓚᖏᓐᓄᑦ ᐊᖏᕐᕋᕆᔭᐅᔪᓄᑦ 

ᐅᖁᖅᓯᒪᔪᓂᒃ ᐅᖁᖃᖅᑐᓃᓛᒃ ᐃᒡᓗᓄᑦ. 

ᖁᔭᓕᑦᑎᐊᖅᑐᒍᑦ ᓄᓇᓕᓐᓃᑦᑐᑦ ᐊᖏᕐᕋᖃᖅᑐᑦ. 

ᒥᓂᔅᑕ ᐊᐱᕆᔪᒪᔭᕋ ᖃᐅᔨᒋᐊᕈᓐᓇᖅᐸ 

ᕿᒥᕐᕈᓇᒍᓐᓇᖅᐸ ᐊᑲᐅᓐᖏᓕᐅᕈᑎᑦᑎᓐᓂ 

ᓄᓇᑦᑎᓐ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᒡᓗᖁᑎᒋᔭᐅᔪᑦ 

ᐃᒡᓗᓕᕆᔨᒃᑯᓐᓄᑦ ᐊᕐᕌᒍᑖᒪᑦ 

ᖃᐅᔨᓴᖅᑕᐅᖃᑦᑕᖅᑐᑦ ᓄᓇᓕᓐᓂᓗ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᐱᖃᑎᖃᖅᖢᑎᑦ 

ᑕᐃᒃᑯᓂᖓ ᐱᓕᕆᔨᐅᔪᓂᒃ 

ᐊᒡᒍᑐᖅᓯᒪᓂᕐᒥᖔᖅᑐᓂᒃ. ᑕᐃᒃᑯᐊ ᐅᖁᒥᒃ 

ᓇᓂᓯᔭᕌᖓᒥᒃ ᐊᑲᐅᓐᖏᓕᐅᕈᑎᒥᒃ 

ᐋᖅᑭᓱᐃᓇᓱᖃᑦᑕᖅᑐᑦ ᓴᓇᓱᖃᑦᑕᖅᑐᑦ 

ᐊᒻᒪᓗᑦᑕᐅᖅ ᐃᒡᓗᖃᖅᑐᑦ ᐃᒡᓗᓕᕆᔨᒃᑯᓐᓂ 

ᐃᒡᓗᖁᑎᖏᓐᓂ ᐅᖃᐅᓯᖃᑦᑕᖁᓪᓗᒋᑦ 

ᑎᓕᐅᖅᐸᒃᑲ ᐃᒡᓗᖏᑦ ᐅᖁᒑᖓᑕ ᐅᖁᓯᒪᔪᒥᓪᓗ 

ᖃᐅᔨᔭᕌᖓᑦᑕ. 

ᐄ, ᐅᖃᖅᑎ, ᐃᖅᑲᓇᐃᔭᖅᑎᒃᑲ ᑎᓕᓂᐊᖅᐸᒃᑲ 

ᑰᒑᕐᔪᒻᒥ ᐊᑲᐅᓐᖏᓕᐅᕈᑎᒥᒃ ᕿᒥᕐᕈᓇᕐᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᒡᓕᐊᓂ ᑭᖑᓪᓕᖅᐹᒥᓪᓗ ᐃᓚᒋᐊᕈᑎᒐ 

ᐊᐱᖅᑯᑎᓐᓄᑦ, ᐄ ᑕᐃᓐᓇ ᐃᒡᓗᖃᖅᑐᖅ 

ᐅᖃᖃᑎᖃᓚᐅᖅᑐᖅ ᐃᒡᓗᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑐᒃᓯᕋᓚᐅᖅᑎᓪᓗᒍ ᑐᓴᖅᑎᑦᑎᒑᖓᑦ 

ᑐᓴᖅᑕᐅᖃᑦᑕᖏᑦᑎᓪᓗᒍ ᓇᒧᓐᖓᕆᐊᔅᓴᖅ 

ᓇᓗᓇᖅᓯᖃᑦᑕᕐᒪᑦ 

ᐃᑲᔪᖅᑕᐅᓂᐊᓂᐊᕐᒪᖔᑦᑕᓘᓐᓃᑦ ᓄᓇᓕᓐᓂ 

ᐅᕝᕙᓘᓐᓃᑦ ᐊᒡᒍᑐᖅᓯᒪᓂᑦᑎᓐᓂ ᐅᕝᕙᓘᓐᓃᑦ 

ᓄᓇᕘᓕᒫᒧᑦ ᑐᕌᖑᔪᖅ. ᑕᐃᓐᓇ ᐅᖁᕐᒧᑦ 

ᐊᑲᐅᓐᖏᓕᐅᕈᑎᒃ ᐱᒻᒪᕆᐋᓘᒻᒪᑦ 

ᐃᑲᔪᕈᒪᓪᓗᑎᒍᓪᓗ ᑕᐃᒃᑯᐊ ᐋᓐᓂᐊᓯᐅᑏᑦ ᐊᒻᒪ 

ᓄᓇᕗᒻᒥ ᑕᐃᒪᓐᓇ ᐃᒡᓗᓂ 

ᐅᖁᖅᑕᐃᓕᒪᑎᑦᑎᖃᑦᑕᖁᓪᓗᒋᑦ. ᒥᓂᔅᑕ 

ᐅᖃᕈᓐᓇᖅᐹ ᐃᖅᑲᓇᐃᔭᖅᑎᖏᑦ ᑰᒑᕐᔪᒻᒧᐊᖁᓗᒋᑦ 

ᑎᓕᔪᓐᓇᖅᐸᒌ ᕿᒥᕐᕈᓇᓐᓂᐊᕐᒪᑕ 

ᐊᑲᐅᓐᖏᓕᐅᕈᑎᒧᑦ ᑖᔅᓱᒧᖓ 

ᐅᖁᖃᑕᐃᓐᓇᖅᑐᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᑲᐅᓐᖏᓕᐅᕈᑎᑕᖃᖅᐸᓚᐃᒻᒪᑦ 

ᐊᑕᐅᓯᕐᒥᒃ ᐃᒡᓗᒥ ᑎᑎᖅᑲᒥᒃ 

ᐊᐅᓪᓚᖅᑎᑦᑎᔪᓐᓇᓂᐊᖅᑐᒍᑦ ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᖁᓪᓗᒋᑦ ᐊᕐᕌᒍᑕᒫᑦᑎᐊᖅ 

ᐃᒡᓗᖁᑎᒋᔭᐅᔪᑦ. ᑖᓐᓇ ᐅᖁᖃᑦᑕᐃᓐᓇᖅᐸᑦ 

ᐅᖃᖅᑎᑦᑎᔩ, ᐃᓗᓕᑯᓘᔭᖃᖅᑐᓂᒃ ᑐᓴᒐᒃᓴᓂ 

ᐱᔪᒪᒐᓗᐊᖅᑐᖓ ᑖᔅᓱᒥᖓ ᒪᓕᒐᓕᐅᖅᑎᒥᒃ 

ᑎᑎᖅᑲᓂᓪᓗ ᐱᔪᒪᓪᓗᖓ ᐃᒡᓗᖃᖅᑐᒥᒃ 

ᑲᒪᒋᔭᐅᑦᑎᐊᖁᓪᓗᒍ ᐅᖃᖃᑦᑕᖅᑐᖅ ᑕᐃᓐᓇ 

ᐃᒡᓗ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ 

ᐊᓯᐊᓄᑦ ᓅᓐᓂᐊᓕᖅᑯᖓ ᑲᑎᒪᔾᔪᑎᔅᓴᑎᓐᓄᑦ. ᒥᔅ 

ᐅᒡᔪᒃ.  

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᐅᖃᑎᒃᑲ 

ᐊᖏᕈᓐᓇᖅᐸᑕ ᑕᕝᕗᖓ 5-ᒧᑦ ᑲᑎᒪᑎᑦᑎᓂᖅ 

ᐅᑎᕈᒪᓪᓗᖓ ᑐᑭᖅᑐᕐᓗᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᑲᑎᒪᔨᐅᖃᑕᐅᔪᖅ ᐃᓘᓐᓇᖏᓐᓂ 

ᐊᖏᖅᑕᐅᔪᒪᖦᖤᕋᓗᐊᖅᐳᖅ ᑲᑎᒪᔾᔪᑎᒃᓴᑎᖕᓄᑦ 

ᑕᓪᓕᒪᓐᓄᑦ ᐅᑎᕈᒪᓪᓗ ᐳᓛᕆᐊᖅᓯᒪᔪᓄᑦ 

ᐃᓕᓴᖅᓯᓂᖅ, ᐋᒃᑳᖅᑕᐅᖏᓐᓇᕕᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ ᒥᔅ ᐅᒡᔪᒃ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᒃᓯᔩ. (ᑐᓵᔨᑎᒍᑦ) 

ᐅᖃᖅᑎᒃᑎᔩ ᐊᒃᓱᐊᓗ ᖁᕕᐊᓱᒃᑐᖓ 

ᐃᓕᓴᖅᓯᔪᓐᓇᕋᒪ ᐃᐊᑉᐸᕋ ᐃᓂᖁᓇᕐᓂᖅᐹᖑᔪᖅ 

ᓄᓇᕗᓕᒫᒥ. 

 

ᐃᐊᑉᐸᖓᑦᑕᐅᖅ ᐃᓕᓴᕆᔪᒪᔭᕋ 

ᓯᕗᓕᖅᑎᑦᑎᐊᕙᐅᓂᖅᐹᖑᖃᑕᐅᔪᖅ ᓄᓇᕗᒥ 

ᐊᒃᑲᒐ/ᐊᖓᒐ ᑕᓗᕐᔪᐊᒥᐅᑕᖅ ᔭᐃᒻᔅ ᐃᑦᑐᓗᒃ. 

Diamond Jubilee-ᒥᒃ ᑐᓂᔭᐅᓚᐅᖅᑐᖅ 

ᑕᓗᕐᔪᐊᕐᒥ ᐊᒃᓱᐊᓗᒃ ᐅᐱᒋᓯᒪᔭᕗᑦ ᑕᓗᕐᔪᐊᕐᒥ 

ᐃᑲᔪᕐᔪᐊᖅᓯᒪᖕᒪᑦ ᐃᑲᕐᕋᒐᓵᓗᖕᓂᒃ ᐅᓄᖅᑐᓂᒃ 

ᓄᓇᕗᒻᒥᐅᓂᒃ ᐃᑲᔪᖅᑐᐃᓇᓱᒃᖢᓂᒃ ᓄᓇᑖᕈᑎᓄᓗ 

ᐊᖏᕈᑎᓂᒃ. ᓄᓇᓕᖕᓂᓪᓗ ᐃᑲᔪᕐᔪᐊᖅᓯᒪᓪᓗᓂ 

ᓂᐱᒋᔭᐅᖃᑦᑕᖅᓯᒪᖕᒪᑦ ᓯᕗᓕᖅᑎᐅᖃᑦᑕᖅᖢᓂ 

ᓯᕗᒃᑲᑦᑕᖅᑎᐅᓪᓗᓃᓛᒃ. 

 

ᑭᖑᓪᓕᖅᐹᒥᒃ ᐅᖃᕈᒪᓪᓗᖓ 

(ᑐᓵᔨᒃᑯᑎᒎᕈᓐᓃᖅᑐᖅ) ᐃᖅᑲᐅᒪᕗᖓ 

ᐊᑖᑕᒐᓗᐊᕋ ᓄᑲᒥᓂᒃ 

ᐃᑲᔪᖅᑐᐃᑦᓯᐊᖃᑦᑕᖅᓯᒪᓪᓗᓂ 

ᐊᐅᓪᓚᐅᒪᓪᓗᐊᖃᑦᑕᕐᒪᑦ ᓄᓕᐊᖓᓂᒃ ᐊᐃᒃᒥᓂᒃ 

ᐃᑲᔪᖅᑐᐃᓪᓗᓂ ᖃᓄᕆᓐᖏᑦᓯᐊᕋᓗᐊᕆᐊᒃᓴᖅ 

ᐅᐃᖓ ᐊᐅᓪᓚᒪᓪᓗᐊᖃᑦᑕᕐᒪᑦ ᓄᓇᕗᒻᒥᐅᑕᑦ 

ᐱᓪᓗᒋᑦ. ᓇᖕᒥᓂᕆᒐᑉᒍ ᐊᒃᑲᒋᒐᑉᑯ ᓇᓪᓕᒋᓪᓗᒍᓗ  

ᖁᔭᒋᑦᓯᐊᖅᐸᒃᑲ ᓄᓇᕗᒻᒥᐅᑕᓂᒃ ᐃᑲᔪᖅᑕᕐᒪᑦ. 

ᖁᔭᓐᓇᒦᒃ ᐅᖃᖅᑎᒃᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᑐᓐᖓᓱᒋᑦ ᔭᐃᒻᔅ, ᐊᓕᐊᓇᐃᖑᐃᓐᓇᐅᔭᖃᑦᑕᕐᒪ 

ᑕᑯᑕᒫᑦ ᐃᓕᖕᓂᒃ. 

 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᑎᑦᑎᔩ. 

ᑖᒃᑯᐊ ᑭᒡᒐᖅᑐᐃᔨᐊᐲᒃᑲ ᒪᕐᕉᒃ ᑕᕝᕙᓃᒃᑑᖅ 

ᐃᓕᑕᕆᔪᒪᒐᒃᑎᑦ ᑖᓐᓇ ᓯᕗᓪᓕᖅᐹᒥᒃ 

ᐃᓐᓇᐅᓂᖅᓴᖅ ᓴᒥ ᐲᑕ, ᑐᓐᖓᓱᒋ ᑕᕝᕗᖓ 

ᐃᓪᓘᑉ ᐃᓗᐊᓄᑦ ᐃᓯᖅᓯᒪᒐᕕᑦ, 

ᐃᑲᔪᖃᑦᑕᖅᓯᒪᓪᓚᕆᑦᑐᖅ ᑖᓐᓇ ᐃᓅᖃᑎᒥᓂᒃ 

ᓄᓕᐊᕇᒃ ᑭᒃᑯᑐᐃᓐᓇᕐᓂᒃ ᐃᑲᔪᖅᑕᐅᔪᒪᔪᓂᒃ 

ᐊᔪᕆᖅᓱᐃᕕᐅᓪᓗ ᐃᓗᐊᓂ 

ᐃᑲᔪᖅᑎᐅᖃᑦᑕᓲᖑᓪᓗᑎᒃ ᐃᓕᑕᕆᔭᐅᖃᑦᑕᖅᑑᒃ 

ᑕᒫᓐᓂ. 

 

ᑖᓐᓇᓗ ᐋᓕᔅ ᓂᖏᐅᖓᓐ ᑐᓐᖓᓱᒋᑦ. 

 

ᐊᒻᒪᑦᑕᐅᖅ ᐃᓕᑕᕆᔭᐅᕋᑖᖅᑑᒐᓗᐊᖅ 

ᐱᓕᕆᖃᑎᒋᖃᑦᑕᖅᓯᒪᓪᓗᒍᓗ ᑭᖑᓂᑦᑎᓐᓂ 

ᑖᓐᓇᑦᑕᐅᖅ ᐃᓕᑕᕆᒋᕙᕋ ᔭᐃᒻᔅ ᐃᑦᑐᓗᒃ, 

ᐅᐱᒋᓪᓗᑎᓪᓗ ᐊᔪᓐᖏᓐᓇᕕᑦ, 

ᐃᑦᓯᕙᐅᖃᑎᒋᖃᑦᑕᖅᑕᕋ ᑐᓐᖓᕕᒃᑯᓐᓂ ᑕᕝᕘᓇᓗ 

ᐃᓕᑕᖅᓯᔾᔪᑎᒋᕙᕋ. ᖁᔭᓐᓇᒦᒃ ᐅᖃᖅᑎᒃᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 

ᑐᓐᖓᓱᓚᐅᕐᒥᒋᑦᓯ ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᓂᓐᖓᖅ. 

 

ᓂᓐᖓᖅ: ᐅᖃᖅᑎᒃᓯᔩ, ᔭᐃᒥᓯ ᐃᑦᑐᓗᒃ 

ᐃᓕᓴᕆᔪᒪᖕᒥᔭᕋ ᑐᓐᖓᕕᒃᑯᓐᓂᓗ 

ᐃᓚᐅᓯᒪᖃᑦᑕᖅᑐᑐᖃᐅᓕᖅᖢᓂ ᐊᒻᒪᓗ ᐅᕙᓐᓂ  

ᓄᑲᖅᓯᐅᒐᓗᐊᖅ ᐅᕙᖓ ᐃᓕᓐᓂᐊᕐᕕᒋᓯᒪᖕᒥᒐᒃᑯᑦ 

ᐃᓕᑕᕆᕙᕋ. ᐃᑦᑐᓘ ᑐᓐᖓᓱᒋᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᑕᓪᓕᒪᖓ ᑲᑎᒪᔾᔪᑎᒃᓴᑎᖕᓂ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᒃᑎᔩ. ᒫᓐᓇ ᐱᕕᒃᓴᖃᕐᓂᖕᓂ ᒥᔅᑕ ᐃᑦᑐᓗᒃ 

ᐳᓛᕆᐊᖅᓯᒪᔪᖅ ᐃᓕᓴᕆᔪᒪᔭᕋ, 

ᐊᖓᔪᖅᑳᕆᓚᐅᖅᓯᒪᔭᕋ ᐃᖅᑲᓇᐃᔭᖅᑎᓪᓗᖓ 

ᕿᑎᕐᒥᐅᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 

ᐊᒃᓱᕈᓐᓇᓚᐅᖅᓯᒪᔪ ᒐᕙᒪᒃᑯᓐᓂ 

ᐅᓇᑖᖃᓚᐅᖅᓯᒪᒐᓐᓄᒃ. ᒫᓐᓇᐅᓕᖅᑐᕐᓕ 

ᒐᕙᒪᒃᑯᓐᓃᖔᓕᕋᓗᐊᖅᖢᖓ ᖁᔭᓐᓇᒦᕈᒪᔭᕋ 

ᑐᓐᖓᓱᑦᑎᓪᓗᒍᓗ ᔭᐃᒻᔅ ᐃᑦᑐᓗᒃ. ᖁᔭᓐᓇᒦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᐅᖃᖅᑎᒃᑎᔩ, 

ᐃᓕᑕᖅᓯᖃᑕᐅᔪᒪᒐᒪᑦᑕᐅᖅ ᓇᔭᑐᐊᒃᑎᐊᕋᓂ 

ᓇᓪᓕᒋᔭᕋ, ᐃᑲᔪᖅᑐᐃᔨᒋᓲᕆᓪᓗᒍᓗ ᖃᖓᓕᒫᖅ 

ᐃᓕᑕᕆᔭᐅᖁᑦᑎᐊᖅᑕᕋ ᐋᓕᔅ ᓂᖏᐅᖓᓐ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. ᑕᓪᓕᒪᖓᑦ 

ᑲᑎᒪᔾᔪᑎᒃᓴᑎᖕᓂᒃ ᐳᓛᕆᐊᖅᓯᒪᔪᓂᒃ 

ᑐᓐᖓᓱᒃᑎᒃᑎᓂᖅ. ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ 

ᐊᐱᖅᑯᑏᑦ ᑎᑎᖅᑲᑎᒍᑦ. 8. ᑭᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᖅ  

ᐅᖃᐅᓯᕐᖓᐅᑎᓄᑦ. 10. ᐊᑎᓕᐅᖅᓯᒪᔪᖅᑎᒍᑦ 

ᑐᒃᓯᕋᐅᑏᑦ. 11. ᑭᔾᔪᑏᑦ ᐊᑎᓕᐅᖅᓯᒪᑎᓄᑦ 

ᑐᒃᓯᕋᐅᑎᓄᑦ. 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᖃᓛᖑᑲᐃᓐᓇᑐᓪᓗ ᕿᒥᕐᕈᓚᐅᑎᓪᓗᒋᑦ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. 13. ᑲᑎᒪᔾᔪᑎᒃᓴᑎᖕᓂᒃ 

ᑎᑎᖅᑲᑦ ᓴᖅᑭᑎᑕᐅᓂᖏᑦ. ᒥᓂᔅᑕ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 411 - 3(3): 2010-

2011 ᐊᒻᒪᓗ 2011-2012 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ 

ᐊᕐᕌᒍᑕᒫᖅᓯᐅᑎᒃ ᐅᓂᒃᑳᖅ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ ᐊᕐᕌᒍᓄᑦ ᐅᑯᓄᖓ 

2010-2011-ᒧᑦ ᐊᒻᒪᓗ 2011-2012 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ 

ᐊᕐᕌᒍᑕᒫᖅᓯᐅᑎᖏᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 13. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 412 - 3(3): ᑲᓇᑕᒥ 

ᒥᓂᔅᑕᐃᑦ ᑲᑎᒪᔨᖏᑦ ᐊᕙᑎᓕᕆᓂᕐᒧᑦ: 

ᑲᑎᒪᓂᖏᑦ ᐅᑐᐱᕆ 11, 2012-ᒥ ᑕᓯᖅ 

ᓗᐄᔅ, ᐋᓪᐴᑕᒥ (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 413 - 3(3): ᑲᓇᑕᒥ 

ᑲᑎᒪᔩᑦ ᐃᖃᓗᓕᕆᓂᕐᒧᑦ ᐊᒻᒪᓗ 

ᑕᕆᐅᕐᔪᐊᒥ ᑲᑎᒪᔩᑦ ᐃᖃᓗᓕᕆᓂᕐᒧᑦ 

ᓯᑎᐱᕆ 5 ᐊᒻᒪ 6, 2012 - ᕕᒃᑐᐊᕆᐊ, 

ᐲᓰ-ᒥ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᒪᕐᕉᖕᓂᒃ ᓴᖅᑭᑎᒐᒃᓴᖃᕋᒪ. 

 

ᐅᖃᖅᑎ, ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ 

ᒐᕙᒪᑐᖃᒃᑯᑦ ᐳᕌᕕᓐᓯᓪᓗ ᑎᐅᕆᑐᐊᕆᐊᓪᓗ 

ᐅᓂᒃᑳᖓᑦ ᑲᓇᑕᒥ ᒥᓂᔅᑕᐃᑦ ᑲᑎᒪᔨᖏᑕ 

ᐊᕙᑎᓕᕆᓂᕐᒧᑦ ᑲᑎᒪᓂᖓᓂᒃ ᐅᑐᐱᕆ 11, 

2012-ᒥ ᓚᐃᒃ ᓗᐄᔅ, ᐋᓪᐴᑕᒥ. 



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓱᒃᐳᖓᑦᑕᐅᖅ ᓴᖅᑭᑦᑎᔭᕆᐊᒃᓴᖅ 

ᒐᕙᒪᑐᖃᒃᑯᑦ ᐳᕌᕕᓐᓯᓪᓗ ᑎᐅᕆᑐᐊᕆᐊᓪᓗ 

ᐅᓂᒃᑳᖓᑦ ᑲᓇᑕᒥ ᒥᓂᔅᑕᐃᑦ ᑲᑎᒪᔨᖏᑕ 

ᐊᕙᑎᓕᕆᓂᕐᒧᑦ ᑲᑎᒪᓂᖓᓂᒃ ᐅᑐᐱᕆ 11, 

2012-ᒥ Lake Louise, Alberta-ᒥ. ᑖᒃᑯᐊ 

ᐊᔾᔨᒌᖅᑰᔨᔫᒐᓗᐊᖅ ᑭᓯᐊᓂ 

ᐊᔾᔨᒌᓐᖏᒃᑲᓗᐊᕐᒪᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 14. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᐱᒋᐊᖅᑎᑕᖅ 057 - 3(3): ᐃᓚᔭᐅᔪᑦ 

ᑲᑎᒪᓂᕐᒧᑦ ᐃᑲᕐᕋᖏᑦ ᐅᓪᓗᖏᓪᓗ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐅᖃᖅᑎ, 

ᖃᐅᔨᒃᑲᐃᕗᖓ ᓇᒡᒐᔾᔭᐅᒥ ᓯᑎᐱᕆ 16, 2013-ᒥ 

ᐆᒥᖓ ᐱᒋᐊᖅᑎᑦᑎᓛᕋᒪ: 

 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᑭᒡᒐᖅᑐᖅᑐᐃᔪᖅ 

ᖁᑦᑎᒃᑐᒧᑦ, ᐅᖃᖅᑎ ᐋᖅᑮᔪᓐᓇᖅᑎᑕᐅᖁᓪᓗᒍ 

ᑲᑎᒪᓂᐅᓂᐊᖅᑐᑦ ᐅᓪᓗᖏᓐᓂᒃ ᐃᑲᕐᕋᖏᓐᓂᓪᓗ 

ᓈᒻᒪᒋᔭᒥᓂᒃ ᐱᓕᕆᐊᖑᔭᕆᐊᖃᖅᑐᓄᑦ 

ᒪᓕᒐᓕᐅᕐᕕᖕᒥ ᒫᓐᓇ ᑲᑎᒪᓂᖃᖅᑎᓪᓗᒋᑦ. 

 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᐊᖅᑐᓂᒃ ᒪᓕᒐᒃᓴᓂᑦ. 

16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᖅᑎᓪᓗᒋᑦ 

ᒪᓕᒐᕐᓂ ᐊᓯᖏᓂᒡᓗ. ᒪᓕᒐᒃᓴᐃᑦ 40 ᐊᒻᒪᓗ 64, 

ᒥᔅᑕ ᐃᓄᒃ ᐃᒃᓯᕙᐅᑕᐅᑎᓪᓗᒍ. 

ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 5 

ᒥᓂᓯᒥᒃ ᓄᖅᑲᖓᓂᐊᖅᑯᒍᑦ. 

 

ᐃᖅᓱᒃᑎ. 

 

>>ᓄᖅᑲᑲᐃᓐᓇᖅᑐᑦ 11:18ᒥ ᑲᔪᓯᒃᑲᓂᖅᑐᑎᓪᓗ 

11:29ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᑕᐃᒪᐅᖅᑰᕐᒪᑦ. ᐅᓪᓛᒃᑯᑦ. 

ᒫᓐᓇ ᑲᑎᒪᓂᑐᐃᓐᓇᕐᒧᑦ ᑲᔪᓯᕙᖕᓂᐊᓂᐊᖅᑎᓪᓗᑕ 

ᑐᓐᖓᓱᒃᑎᓚᐅᕐᓚᔅᓯ ᑲᑎᒪᔨᐅᖃᑎᒃᑲ ᑕᕝᕗᖓ 

ᑲᑎᒪᓂᑐᐃᓐᓇᕐᒧᑦ ᐊᒻᒪᓗ ᓄᓇᕗᒻᒥᐅᑦ ᑐᓵᔪᑦ 

ᓈᓚᒃᑐᓪᓗ ᑕᐅᑐᒃᑐᓪᓗ ᑐᓐᖓᓱᒋᑦᑎ 

ᑲᑎᒪᕕᖁᑎᔅᓯᓐᓄᑦ. ᒫᓐᓇ ᑲᑎᒪᓂᖅ 

ᐱᒋᐊᖅᐸᓪᓕᐊᓕᖅᑎᓪᓗᒍ 

ᑲᔪᓯᕙᓪᓕᐊᓂᐊᖅᑎᓪᓗᑕ ᐱᓕᕆᐊᒃᓴᖃᖅᑎᑕᐅᒐᑦᑕ 

ᑖᒃᑯᓂᖓ ᐱᖁᔭᒃᓴᖅ 40 ᐊᒻᒪᓗ 64. ᒫᓐᓇ 

ᑲᑎᒪᔩᑦ ᖃᓄᐃᓘᕈᒪᕕᓯ ᒫᓐᓇᒃᑯᑦ? ᒥᔅᑐ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒫᓐᓇ ᐅᑉᓗᒥ ᑖᓐᓇ 

ᕿᒥᕐᕈᕈᐊᖅᑕᕗᑦ ᐱᖁᔭᔅᓴᖑᕐᓂᐊᖅ 40. 

ᒪ’ᓇᐅᔪᑎᑦ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᐊᖏᖃᑎᒌᒃᐱᑖ ᑖᓐᓇ ᐱᓕᕆᐊᕆᖅᑳᕈᒪᓪᓗᑎᒍ 

ᐱᖁᔭᒃᓴᖅ 40? ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 40 - ᑭᒡᒐᖅᑐᐃᔨ ᓱᕈᓯᕐᓄᑦ 

ᐃᓅᓱᒃᑐᓄᓪᓗ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᔅᓱᒥᖓ 

ᑲᔪᓯᒋᐊᕐᓂᐊᖅᑐᓪᓗᑕ ᑲᑎᒪᔩᑦ ᐊᖏᖅᐱᓰ ᑖᓐᓇ 

ᒥᓂᔅᑐ ᐊᐱᖅᓱᖅᑕᐅᕕᖕᒧᐊᕐᓂᐊᖅᑎᓪᓗᒍ 

ᐃᖅᑲᓇᐃᔭᖅᑎᖏᓐᓂᒃ ᐃᓚᖃᕈᓐᓇᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑎ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᓚᐅᒃᑭᑦ, ᒫᑕᒻ ᒥᓂᔅᑕ 

ᑕᑲᓄᖓ ᐊᐱᖅᓱᖅᑕᐅᕕᖕᒧᐊᕈᓐᓇᕈᕕᑦ. 

 

ᖁᔭᓐᓇᒦᒃ ᐃᖅᓱᒃᑎ. ᒫᑕᒻ ᒥᓂᔅᑐ, ᒫᓐᓇ 

ᑲᔪᓯᕙᓪᓕᐊᓂᐊᖅᑎᓪᓗᑕ 

ᓇᓗᓇᐃᖅᓯᒪᑦᑎᐊᖁᓪᓗᒍ ᖃᐅᔨᒪᑦᑎᐊᖁᓪᓗᑕᓗ 

ᑖᒃᑯᐊ ᐊᐱᖅᓱᖅᑕᐅᕕᖕᒦᖃᑏᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᒫᑕᒻ ᒥᓂᔅᑐ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᑕᓕᖅᐱᓐᓃᑦᑐᖅ ᑐᖏᓕᕋ 

ᒐᕙᒪᓕᕆᔨᒃᑯᓐᓄᑦ ᐊᒻᒪᑦᑕᐅᖅ ᓴᐅᒥᓐᓃᑦᑐᖅ ᐋᓐ 

ᒫᑭᓐᑖᔅ ᐱᖁᔭᓕᕆᔨᒃᑯᓐᓂ ᐋᖅᑭᒃᓱᐃᔨᐅᔪᖅ 

ᑕᒪᒃᑯᖓ ᐱᖁᔭᒃᓴᓃᓐᖔᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒫᑕᒻ ᒥᓂᔅᑐ ᐊᒻᒪᓗ ᒥᔅᑐ 

ᐹᓐᑐᒥᐅᓚᓐ, ᑐᓐᖓᓱᒋᑦ, ᒥᔅ ᒫᑭᓐᑖᔅ ᑐᓐᖓᓱᒋᑦᑎ. 

ᒫᓐᓇ ᑲᔪᓯᕙᓪᓕᐊᓂᐊᖅᑎᓪᓗᑕ ᐅᖃᖅᑳᓚᐅᕐᓚᖓ 

ᐃᑉᐸᒃᓴᖅ ᑲᑎᒪᑎᓪᓗᑕ ᐃᓂᖅᑎᕆᔾᔪᑎᒥᒃ 

ᓴᖅᑭᑦᑎᔪᖃᓚᐅᕐᒪᑦ. ᑖᓐᓇ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᒪᓕᒐᓕᐅᖅᑎ ᐃᓂᖅᑎᕆᔾᔪᑎᒥᒃ 

ᓴᖅᑭᑦᑎᓚᐅᕐᒪᑦ. ᑖᓐᓇ ᖃᐅᒃᐸᑦ 

ᑐᑭᑖᕈᑎᒋᓯᒪᓕᖅᑕᕋ ᑲᑎᒪᔨᕋᓛᑦ ᐱᒋᐊᓕᖅᐸᑕ 

ᑐᓴᖅᑐᔾᔨᑎᒋᓛᖅᑕᕋ. ᐊᐃ, ᐃᓄᑑᓛᖅᑐᖓᓕ 

ᖃᐅᒃᐸᑦ. 

 

>>ᐃᓪᓚᖅᑐᑦ 

 

ᓇᒡᒐᔾᔭᐅᒥ, ᖃᐅᒃᐸᑦ ᑲᑎᒪᔪᑑᖦᖤᓛᕋᒪ. 

ᓇᒡᒐᔾᔭᐅᒥᒃ ᑲᑎᒪᔨᑐᐃᓐᓇᐃᑦ ᑲᑎᒪᓯᒋᐊᖅᐸᑕ 

ᑐᓴᖅᑎᔾᔪᑎᒋᓛᖅᐸᕋ ᑐᑭᑖᕈᑎᒐ. ᑲᔪᓯᓚᐅᕐᓚᖓᐃ. 

ᑖᒃᑯᓇᓂ ᐅᖃᐅᓯᒃᓴᑐᐃᓐᓇᕐᓃᒃᑲᑦᑕ ᑖᔅᓱᒧᖓ 

ᒪᓕᒐᒃᓴᐅᑉ 40-ᐅᑉ ᒥᒃᓵᓄᑦ. ᐊᑎᖁᑎᖃᓚᐅᕋᒪ 

ᓱᓕ ᒥᔅᑐ ᓂᓐᖓᖅ, ᒫᓐᓇ ᐱᕕᖃᖅᑎᑦᑐᒪᓪᓗᑎᑦ. 

ᒥᔅᑐ ᓂᓐᖓᖅ. 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒻᓇ 

ᐱᖁᔭᒃᓴᖅ 40, ᑭᒡᒐᖅᑐᖅᑎ ᓄᑕᕋᓄᑦ ᐊᒻᒪᓗ 

ᒪᒃᑯᒃᑐᓄᑦ ᑖᓐᓇ ᖃᐅᔨᒪᖅᑰᕋᑦᑕ ᑕᒪᑉᑕᐅᔪᒃᓴᐅᔪᖅ 

ᐆᒪ ᐃᓗᐊᓂ ᖃᕐᒪᐅᑉ ᐃᒡᓘᑉ-ᖅᑲᐃ 

ᑐᓐᖓᕕᒃᑯᓐᓂᒃ ᑖᒻᓇ ᐃᑲᔪᖅᑐᖅᑕᐅᓯᒪᒻᒪᑦ, 

ᓄᓇᕗᑦ ᑐᓐᖓᕕᒃᑯᓐᓄᑦ. 

 

ᑖᒃᑯᐊᓗ ᓄᓇᕗᑦ ᑐᓐᖓᕕᒃᑯᑦ 

ᑲᑎᒪᖃᑎᖃᖃᑦᑕᖅᖢᑎᒃ ᐱᕕᒋᖃᑎᖃᖃᑦᑕᖅᖢᑎᒃ 

ᓴᓇᖃᑎᖃᖃᑦᑕᖅᖢᑎᒃ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᓲᕐᓗ ᕿᑎᕐᒥᐅᓂ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖓᓐᓂᒃ ᐊᒻᒪᓗ ᑭᕙᓪᓕᕐᒥ 

ᐊᒻᒪᓗ ᕿᑭᖅᑖᓗᒻᒥ. ᑖᒃᑯᐊ ᑎᒥᐅᔪᑦ ᓄᓇᓕᓐᓂ 

ᓄᓇᖃᖅᑳᖅᑐᑐᖃᓂᒃ ᐊᑎᓕᐅᖃᑕᐅᓯᒪᔪᓂᑦ 

ᓂᕈᐊᖅᑕᐅᓂᒃᑯᑦ ᐃᓅᖃᑎᒥᓂᒃ 

ᓄᓇᖃᖅᑳᖃᑎᒥᓂᒃ ᓂᕈᐊᖅᑕᐅᓂᒃᑯᑦ 

ᓂᕈᐊᖅᑕᐅᖃᑦᑕᖅᑐᑦ. 

 

ᓲᕐᓗ ᐅᖃᐅᓯᒋᖅᑲᐅᔭᒃᑲ ᐊᕕᑦᑐᖅᓯᒪᔪᓂ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᐊᒻᒪ 

ᑐᓐᖓᕕᒃᑯᑦ ᐃᓄᓐᓂᑦ ᓄᓇᖃᖅᑳᖅᑐᓂᒃ 

ᓄᓇᖃᖅᑳᕈᑎᐅᑉ ᐃᓗᐊ ᓇᖏᕈᑎᒃᑯᑦ ᒪᓕᒃᖢᒍ 

ᐃᓄᓐᓂᑦᑕᐅᖅ ᓂᕈᐊᖅᑕᐅᖃᑦᑕᕐᒥᔪᐃᑦ. ᑖᑉᑯᐊ 

ᐃᓕᑕᕆᓯᒪᓪᓗᒋᑦ ᓂᕈᐊᖅᑕᐅᓯᒪᓂᖏᑦ 

ᐱᔪᓐᓇᕐᓂᖏᑦ ᐃᑲᔪᕈᒪᓂᖏᓪᓗ. 

 

ᑖᓐᓇ ᐱᖁᔭᒃᓴᖅ 40 ᐃᑲᔪᖅᑐᕋᒃᑯ. ᐃᒻᒪᖄ 

ᐱᑦᑎᐊᖅᑐᐊᓐᓅᒍᑦᑕ ᐊᑐᖅᑕᐅᓚᐅᖅᓯᒪᔾᔮᖏᑦᑐᖅ 

ᑭᓯᐊᓂ ᓄᓇᕐᔪᐊᒻᒥ ᐱᑦᑎᐊᖅᑐᐊᓅᓂᖅ ᐊᔪᕐᓇᕐᒪᑦ 

ᐊᔪᕐᓇᓚᑦᑖᕐᒪᑦ ᐱᑦᑎᐊᕈᒪᒐᓗᐊᕐᓗᓂ ᐊᒻᒪᓗ 

ᐃᑲᔪᖅᑕᐅᔪᖃᐃᓐᓇᓂᐊᖅᖢᓂ ᒪᒃᑯᑦᑐᓂᒃ 

ᓄᑕᕋᓂᓪᓗ ᐊᒻᒪᓗ ᐃᓱᒪᓚᐅᓲᖑᒐᒪ ᐃᓛᓐᓂᒃ 

ᑕᒪᒃᑯᐊ ᐃᓄᐃᑦ ᐅᖃᓪᓚᖃᑦᑕᖃᕈᒪᓲᖑᒻᒪᑕ  

ᒪᒃᑯᑦᑐᐃᑦ ᐊᓈᓇᒥ ᐊᑖᑕᒥ ᐊᓯᐊᓂᒃ, ᐃᓚᒥ 

ᐊᓯᐊᓂᒃ, ᑕᒪᐃᓐᓅᖏᑦᑑᒐᓗᐊᖅ ᖃᑯᑎᒃᑯᐋᓗᒃ. 

 

ᑖᓐᓇ ᐃᓄᑐᐃᓐᓇᐅᒐᑦᑕ ᐃᓴᕈᖃᓐᖏᓇᑦᑕ 

ᐱᑦᑎᐊᑯᓘᒻᒪᕆᓐᓂ ᐊᔪᕋᑦᑕ ᐃᓛᓐᓂᓗ 

ᖃᐅᔨᓐᖏᓲᖑᓪᓗᑕ ᑕᑯᓐᖏᓲᖑᓪᓗᑕᓗ. ᐊᑏᑐᖅ 

ᐃᑲᔪᖅᑕᐅᔭᕆᐊᖃᓪᓚᑦᑖᖅᑐᓄᑦ ᑭᓯᐊᓂ ᑐᕌᖓᒻᒪᑦ. 

ᑕᐃᒪᑐᖅ ᐊᑐᖅᑕᐅᓚᐅᖅᓯᒪᔾᔮᖏᓚᖅ ᑖᓐᓇ 

ᐱᖁᔭᒃᓴᖅ 40. ᑕᐃᒪ ᑭᓯᐊᓂ 

ᐊᑐᖅᑕᐅᔭᕆᐊᖃᓛᖅᑐᖅ ᓇᓗᓇᓐᖏᑦᑐᖅ 

ᐅᓪᓗᒥᓗ ᓯᕗᓂᔅᓴᒥᓗ. 

 

ᑖᓐᓇ ᐃᓱᒪᒋᓪᓗᒍ ᐅᖃᐅᓯᕆᔪᒪᔭᕋ 

ᐊᐱᖅᑯᓯᔅᓴᖃᕐᓇᖓ. ᖃᐅᔨᒪᔭᐅᔪᒪᒐᒪ 

ᐃᑲᔪᖅᓱᕐᓂᐊᕋᒃᑯ ᐊᓯᐊᓂᓗ 

ᐅᖃᐅᓯᔅᓴᖃᓐᖏᒃᖢᖓ ᐊᒻᒪᓗ ᑖᒻᓇ 

ᒪᓕᒐᓐᖑᖁᒐᓗᐊᖅᐸᕋ ᓄᓇᕗᑦ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐊᑎᖁᑎᒐ ᓱᓕ ᑭᖑᓪᓕᖅᐹᖑᖅᑰᓕᖅᑐᖅ. 

ᐊᑎᖁᑎᖃᒃᑲᓐᓂᕈᓐᓃᕋᒪ ᑭᖑᓪᓕᖅᐹᖑᖅᑰᖅᑐᖅ, 

ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᑐᖅ 

ᑐᑭᓯᓇᖅᓯᑎᑦᑎᐊᓚᐅᕐᓚᒍ. ᑖᓐᓇ ᐱᖁᔭᒃᓴᖅ 40 

ᐃᑲᔪᕋᓲᑎᓕᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ 

ᑐᑭᓯᐅᒪᑦᑎᐊᖅᑕᕋ ᐊᒻᒪᓗ ᐃᑲᔪᖅᑕᐅᔭᕆᐊᓖᑦ 

ᖃᐅᔨᒪᑦᑎᐊᖅᑐᖓ.  

 

ᑖᒃᑯᐊ ᐱᐅᓯᕗᑦ ᐃᓕᖅᑯᓯᕗᑦ ᒥᓂᔅᑕ ᐃᓚᔮᕇᓄᑦ 

ᒪᒃᑯᑦᑐᓄᓪᓗ ᒥᓂᔅᑕᒋᔭᐅᔪᖅ ᑕᐃᔅᓱᒧᖓ 

ᐱᖁᔭᒃᓴᖅ 51-ᒧᑦ ᐋᖅᑭᒋᐊᕈᑎᒋᓚᐅᖅᑕᑦᑎᓐᓄᑦ 

ᑕᐃᒃᑯᐊ ᐃᓄᓕᕆᓂᕐᒧᑦ ᓄᑕᖅᑲᓄᓪᓗ ᒪᒃᑯᑦᑐᓪᓗ 

ᐱᔨᑦᑎᕋᖅᑕᐅᓂᕐᒧᑦ ᐋᖅᑭᑦᑎᐊᕈᑕᐅᓚᐅᖅᑐᖅ. 

ᑖᓐᓇ ᐃᖏᕋᓯᑉᐸᑦ ᓂᕆᐅᑦᑎᐊᓚᐅᖅᐳᒍᑦ  

ᓂᕆᐅᑦᑎᐊᓚᐅᕋᓗᐊᖅᐳᒍᑦ ᑖᒃᑯᐊ 

ᐊᑲᐃᓪᓕᐅᕈᑎᐋᓗᒋᔭᕗᑦ ᑕᕝᕘᓇ 

ᐋᖅᑭᐹᓪᓕᕈᓐᓇᕐᒪᖔᑕ, ᐃᓚᔮᕇᓄᑦ ᐱᓗᐊᖅᑐᒥᒃ. 

 

ᓂᖓᖃᑦᑕᕐᓂᖏᑦ ᐃᓖᔭᖃᖃᑦᑕᕐᓂᖏᑦ 

ᐅᕝᕙᓘᓐᓃᑦ ᐃᑲᔪᖅᑎᒋᑦ ᐃᒃᖠᓐᓂᐊᖃᑦᑕᕐᓂᖏᑦ. 

ᑕᒪᒃᑯᐊ ᓄᓇᓕᓐᓄᑦ ᐱᐅᓐᖏᒻᒪᕆᒻᒪᑕ 

ᑕᐃᒪᓐᓇᐃᑦᑐᒥᒃ ᓯᕗᓕᖃᓐᖏᓇᑦᑕ. 

 

ᑖᒃᑯᐊ ᒐᕙᒪᒃᑯᑦ ᐱᓇᓱᐊᕐᓂᕆᓕᖅᑕᖓᑦ ᑖᓐᓇ 

ᐅᐱᓐᓇᓪᓚᕆᑦᑐᖅ ᐱᖁᔭᒃᓴᖅ 51 

ᐋᖅᑭᒋᐊᓚᐅᖅᑕᕗᑦ ᒐᕙᒪᒃᑯᓪᓗ ᑕᕝᕘᓇ 

ᐃᓕᓴᕆᔭᕆᐊᖃᒻᒪᕆᑉᐸᒃᑲ ᑕᕝᕘᓇ 

ᐱᓕᕆᑦᑎᐊᕋᓱᓕᕐᒪᑕ ᐊᒻᒪᓗ 

ᑐᑭᓯᕚᓪᓕᕋᓱᐊᓕᖅᖢᑎᑦ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᓐᓂ. ᓱᓕ ᐊᒥᓱᑲᓪᓚᐃᑦ 

ᐊᑲᐃᓪᓕᐅᕈᑕᐅᓂᐊᖅᑐᑦ ᓇᓗᓇᓐᖏᑦᑑᒐᓗᐊᖅ 

ᐃᓄᓕᕆᔨᒃᑯᑦ ᑖᓐᓇ ᐊᑐᐊᒐᕆᔭᖓ. ᑖᒃᑯᐊ 

ᐅᒃᐱᕆᒐᒃᑭᑦ ᒐᕙᒪᒃᑯᑦ ᑖᔅᓱᒥᖓ 

ᐱᓕᕆᑦᑎᐊᓂᐊᕆᐊᔅᓴᖏᓐᓂ. ᐊᐅᓪᓚᖅᐸᑦ ᑕᒪᓐᓇ 

ᐱᖁᔭᒃᓴᖅ 51 ᐋᖅᑭᒋᐊᕈᑕᐅᓚᐅᖅᑐᖅ ᑕᒪᒃᑯᓄᖓ 

ᐊᑲᐃᓪᓕᐅᕈᑕᐅᕙᑦᑐᓄᑦ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᓐᓄᓪᓗ ᐃᖏᕐᕋᓕᖅᐸᑦ 

ᑐᑭᓯᑎᑕᐅᓂᐊᕐᒥᒐᑦᑕ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ.  

 

ᑖᓐᓇ ᐅᒃᐱᕆᓪᓗᒍ ᑖᓐᓇ ᐱᖁᔭᒃᓴᖅ 40 ᒫᓐᓇ 

ᓴᖅᑮᓐᓇᓱᑦᑕᕗᑦ ᒐᕙᒪᒃᑯᓐᓂ 

ᑐᓐᓂᖅᑯᑕᐅᓇᓱᐊᖅᑐᖅ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᖅᑎᒃᑯᑦ ᑖᓐᓇ ᐃᖅᑲᓇᐃᔭᖅᑎᑖᖁᓪᓗᒍ 

ᓇᐅᑎᓱᖅᑎᐅᓂᐊᖅᑐᒥᒃ ᑭᒡᒐᑐᐃᔨᒥᒃ ᑕᐃᔭᐅᔪᖅ. 

ᒪᓕᒐᓕᐅᖅᑎᒃᑯᒡᒎᖅ ᑕᐃᒪᐃᑦᑐᒥᒃ ᐃᖅᑲᓇᐃᔮᔅᓴᒥᒃ 

ᓴᖅᑮᓚᐅᕐᓕᑦ ᒪᓕᒐᑎᒍᑦ ᑕᒫᓂ $2 ᒥᓕᐊᓐ 

ᐊᑭᖃᖃᑦᑕᓂᐊᖅᑐᓂ ᐊᕐᕌᒍᑕᒫᑦ. ᑖᓐᓇ 

ᑐᐊᕕᓗᐊᕆᓪᓗᒍ ᖃᓄᐃᒋᓐᖏᑕᕋᓗᐊᕋ ᒐᕙᒪᒃᑯᑦ 

ᐅᒃᐱᕆᒐᒃᑭᑦ ᑖᓐᓇ ᐋᖅᑭᒋᐊᕈᑕᐅᓚᐅᖅᑐᖅ 

ᐃᖏᕐᕋᓯᑉᐸᑦ ᐊᑲᐃᓪᓕᐅᕈᑎᒋᔭᕗᑦ ᑕᒫᓂ ᓄᓇᕗᒻᒥ 

ᐋᖅᑭᐹᓪᓕᕈᓐᓇᕋᔭᕐᒪᖔᑦ. ᑕᒪᓐᓇ 

ᓯᓚᑐᔫᒐᓗᐊᕐᒪᖔᑦ ᓲᕐᓗ ᓴᖅᑮᓇᓱᐊᕐᓂᖅ 

ᐱᖁᔭᒃᓴᖅ 40 ᒐᕙᒪᒃᑯᓐᓄᑦ ᐋᖅᑭᐹᓪᓕᕈᑎᔅᓴᓂᒃ 

ᐆᒃᑐᕋᖅᑕᐅᓚᐅᖅᑎᓐᓇᒍ 

ᐋᖅᑭᐹᓪᓕᕈᑕᐅᓂᐊᖅᑎᓪᓗᒍ. 

ᑭᓱᒧᓪᓚᕆᒃ ᑐᕌᖓᖃᕋᓗᐊᕐᒪᖔᖅ ᐱᖁᔭᒃᓴᖅ 40 

ᑐᑭᓯᔪᓐᓇᐃᓕᐅᖅᑲᒐᒃᑯ ᖃᓄᐃᓕᓚᑦᑖᕐᓂᐊᕐᒪᖔᑦ. 

 

ᒐᕙᒪᒋᔭᕗᑦ ᑖᒃᑯᐊ ᓯᕗᓪᓕᕐᒥ ᐆᒃᑐᐊᓪᓚᓚᐅᕐᓕᒃ 

ᐋᖅᑭᒋᐊᕈᑎᒋᓚᐅᖅᑕᖏᓐᓂ ᐱᖁᔭᒃᓴᖅ 51 

ᐃᖏᕐᕋᓯᑉᐸᑦ ᐄ, ᐅᕙᒍᑦ ᐊᑭᓴᖅᑐᐃᑎᑕᐅᕙᑉᐳᒍᑦ 

ᐊᑭᓴᖅᑐᐃᑎᑕᐅᕙᒌᕋᓱᓕᕇᒻᒪᑕ ᒪᓕᒐᓕᐅᕐᕕᒃ 

ᑖᓐᓇ ᐊᑭᓴᖅᑐᐃᑎᑕᐅᓇᓱᓕᕇᖅᑐᖅ ᑕᐃᓐᓇ 

ᐱᖁᔭᒃᓴᖅ 51 ᓱᓕ ᐃᖏᕐᕋᓯᒋᐊᓚᐅᖅᑎᓐᓇᒍ 

ᑕᒪᓐᓇ ᓱᓇᒧᓪᓚᕆᒃ ᑐᓐᖓᕕᖃᕋᓗᐊᕐᒪᖔᑦ 

ᑐᑭᓯᐊᓂᒍᓐᓇᖏᓐᓇᒃᑯ. 

 

ᐅᓇ ᑐᑭᓯᖁᓪᓗᒍ, ᐄ, ᑎᑎᖅᑲᑎᒍᑦ 

ᐃᑲᔪᖅᓯᖅᑕᐅᓯᒪᔪᖅ ᑐᓐᖓᕕᒃᑯᓂᓪᓗ 

ᐊᓯᖏᓐᓂᓪᓗ ᑭᓯᐊᓂᑦᑕᐅᖅ ᓄᓇᑖᖃᑕᐅᓯᒪᒐᒪ 

ᑭᒡᒐᑐᖅᑎᖃᖅᖢᑕᓗ ᐃᒡᓗᓕᒻᒥᓗ ᓴᓂᕋᔭᒻᒥᓗ 

ᓄᓇᑖᖃᑕᐅᓯᒪᔪᑎᒍᑦ. ᑕᒪᓐᓇ ᓄᓇᓕᓐᓂ 

ᑐᓐᖓᕕᒃᑯᓐᓃᖔᖅᑐᒥᒃ 

ᐅᖃᐅᓯᐅᓚᐅᖅᓯᒪᓐᖏᑦᑎᐊᒻᒪᕆᑦᑐᖅ 

ᐊᑕᐅᓯᐊᖅᖢᓂᓘᓐᓃᑦ. 

 

ᐊᕐᕌᒍᑕᒫᖅᓯᐅᑎᒥᓂᒃ ᐊᕐᕌᒍ ᑲᑎᒪᑎᓪᓗᒋᑦ 

ᐱᖁᔨᕗᖔᕈᑎᒥᒃ ᑕᑯᓚᐅᖅᓯᒪᓐᖏᑦᑐᖓ ᑖᓐᓇ 

ᐱᖁᔭᒃᓴᖅ 40 ᐃᑲᔪᖅᓱᖅᑕᐅᓂᖓᓄᑦ. ᑕᒪᓐᓇ 

ᐱᔾᔪᑎᒋᓪᓗᒍ ᐊᔾᔨᒌᓐᖏᓐᓇᑦᑕ ᐃᒻᒪᖃ ᑕᒪᒃᑯᐊ 

ᑭᒡᒐᑐᖅᑕᐅᑦᑎᐊᖅᑐᑦ ᐃᓐᓄᓂᒃ ᑭᒡᒐᖅᑐᐃᔪᓄᑦ 

ᐃᓄᐃᑦ ᑲᑐᔾᔨᖃᑎᒌᖏᑦ ᑐᓐᖓᕕᒃᑯᑦ 

ᑕᒪᒃᑯᐊᖑᑎᓪᓗᒋᑦ ᑖᒃᑯᓇᓂ 

ᑐᓴᕋᔭᓚᐅᖅᑐᔅᓴᐅᔪᒍᑦ ᑖᓐᓇ ᐱᖁᔭᒃᓴᖅ 40 

ᐃᑲᔪᖅᓱᖅᑕᐅᓂᖓᓂ ᑭᓯᐊᓂᓕ ᐃᒡᓗᖔᖓᒍᑦ 

ᑐᓴᐅᒪᑎᑕᐅᓚᐅᕋᒪ. 

ᓄᓇᑦᑎᓐᓂ ᑭᒡᒐᑐᖅᑕᑎᓐᓂ ᐱᖁᔭᒃᓴᖅ 40 

ᐊᖓᔪᖅᑳᕆᔭᐅᔪᑦ ᐱᓇᓱᐊᕐᓂᖅᓴᐅᔪᓂᒃ 

Responsibility ᐱᓕᐊᖃᖏᓐᓂ 

ᐊᖅᓵᖅᑕᐅᓇᓱᓕᕐᒪᑕ 

ᐱᑦᑎᐊᖃᑦᑕᓐᖏᓗᐊᑰᔪᔅᓴᐅᔪᑦ 

ᐊᖓᔪᖅᑳᑦᑎᐊᕙᐅᓐᖏᓗᐊᕐᓂᑯᖏᓐᓅᔪᔅᓴᐅᔪᖅ. 

ᑖᒃᑯᓄᖓ ᒪᓕᒐᓕᐅᕐᕕᑉ ᐃᓗᐊᓄᑦ 

ᓇᐅᑎᖅᓱᖅᑖᖅᑎᑕᐅᓪᓗᑎᑦ 

ᑭᒡᒐᑐᖅᑖᖅᑎᑕᐅᓪᓗᑎᑦ.  

 

ᑕᐃᒪᓐᓇ ᑐᓴᖃᑦᑕᖅᓯᒪᓂᓐᓄᑦ ᑖᓐᓇ ᒪᕐᕈᐃᓂᒃ 

ᐃᓄᒃ ᑭᒡᒐᑐᖅᑕᕋ ᐊᑕᐅᓯᖅ ᐅᖃᕈᓐᓇᖅᑰᖏᒻᒪᑦ 

ᐃᑲᔪᖅᓯᕈᒃ ᐅᕝᕙᓘᓐᓃᑦ ᐃᑲᔪᖅᓯᖏᔾᔪᒃ 

ᓇᓕᐊᓐᓄᑦ ᐊᑕᐅᓯᕐᒧᑦ ᑭᓯᐊᓂ ᐅᖃᕈᓐᓇᕐᒪᑦ 

ᑐᓴᖅᓯᒪᓐᖏᓐᓂᕋ ᑖᓐᓇ ᐱᔾᔪᑎᒋᓪᓗᒍ. ᑖᓐᓇ 

ᑐᑭᓯᔭᐅᔪᒪᕗᖓ ᐅᓇ ᐊᑭᕋᖅᑐᖏᑦᑎᐊᖅᑕᕋ. 

ᑐᑭᓯᔭᐅᔪᒪᕗᖓ ᐱᖁᔭᒃᓴᖅ 40 ᐊᑭᕋᖅᑐᓐᖏᑕᕋ 

ᑭᓯᐊᓂ ᑖᒃᑯᐊ ᒐᕙᒪᒃᑯᑦ ᐱᓂᐊᕐᓂᕆᔭᖓ 

ᐋᖅᑭᒋᐊᕈᑎᒋᓚᐅᖅᑕᖓ ᐱᖁᔭᒃᓴᖅ 51 ᑖᓐᓇ 

ᐃᖏᕐᕋᓯᓚᐅᖅᑎᓪᓗᒍ 

ᐋᖅᑭᐹᓪᓕᕈᑕᐅᓂᐊᕋᓱᒋᓪᓗᒍ ᐱᖁᔭᒃᓴᖅ 40 ᓲᕐᓗ 

ᐱᔪᒪᔭᖓᓐᓄᑦ ᑖᓐᓇ ᓯᕗᓪᓕᕐᒥ ᐱᔭᕆᐊᖃᕐᒪᑦ.  

 

ᑖᓐᓇ ᒪᓕᒐᓐᖑᖅᑎᑕᐅᑉᐸ ᐅᖃᕐᓂᐊᖅᑰᕋᑦᑕ 

ᒐᕙᒪᒃᑯᓯᒍᑦ ᑕᐃᒪ 

ᐱᓕᕆᑦᑎᐊᓐᖏᓗᐊᖅᑐᐋᓘᓕᕋᔅᓯ 

ᐊᑭᓴᖅᑐᑎᔅᓴᓯᓐᓂᒃ ᓴᖅᑮᓂᐊᓕᖅᐳᖓ ᐱᖁᔭᒃᓴᖅ 

40. ᑕᐃᒪᓐᓇ ᓲᕐᓗ ᑐᓐᓂᖅᑯᑦ ᑐᓂᔭᐅᖃᑦᑕᕋᑦᑕ 

ᒫᓐᓇᒧᑦ ᑎᑭᒃᖢᒍ ᑐᓂᔭᐅᖏᓐᓇᐅᔭᕋᑦᑕ 

ᐅᕙᑦᑎᓐᓂ ᓴᓇᐅᒐᕆᓐᖏᑕᑦᑎᓐᓂᒃ ᑭᓯᐊᓂ ᐊᓯᑦᑕ 

ᓴᓇᐅᒐᖏᓐᓂᒃ ᐃᒪᓐᓇᐃᑦᑐᒥᒃ 

ᐃᓅᓯᖃᕐᓂᐊᓕᖅᐳᓰᕈᑎᓂᒃ. 

 

ᑕᒪᓐᓇ ᑐᓂᔭᐅᖃᑦᑕᕐᓂᖅ ᒫᓐᓇ ᓄᓇᕗᑦ 

ᒐᕙᒪᖃᓕᖅᑎᓪᓗᑕ ᑕᒪᓐᓇ ᐋᔩᕈᑕᐅᓗᓂ 

ᐊᐃᕙᔾᔪᑕᐅᓗᓂ ᖃᓄᖅᑑᕈᑕᐅᓗᓂ  

ᓴᖅᑭᑦᑎᐊᕈᓐᓇᓂᐊᕐᒪᑦ ᑕᒪᐅᖓ ᓄᓇᕗᒻᒧᑦ 

ᐊᑲᐅᓂᖅᐹᒧᑦ. 

 

ᑕᕝᕗᖓ ᐃᓚᐅᖃᑕᐅᔪᓐᓇᕋᒪ ᑕᒪᓐᓇ 

ᐃᓱᒪᔅᓴᖅᓯᐅᕈᑕᐅᑎᓪᓗᒍ 

ᖁᔭᓐᓇᒦᕈᑎᒋᑐᐃᓐᓇᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᔅ ᑰᓕ.  

 

ᑰᓕ:  ᐃᒃᓯᕙᐅᑖᖅ. 

ᐃᒡᓕᐊᔪᒃᑲᓐᓂᕈᒪᑐᐃᓐᓇᖅᑐᖓ 

ᐊᑯᓂᐅᔾᔮᖏᓪᓚᕆᑦᑐᖓ ᑖᒃᑯᐊ opening 

comments-ᒋᓚᐅᖅᑕᖏᓐᓄᑦ ᓯᕗᓕᖅᑎᐅᑉ, 

ᒪᓕᒐᒃᓴᖅ 40-ᒥᒃ ᑖᓐᓇ. 

 

ᐆᒥᖓ ᓯᕗᓪᓕᖅᐹᒥᒃ ᐅᖃᕐᓗᖓ ᐅᖃᐅᓯᕆᒐᑦᑎᒍ 

ᐊᑭᕋᖅᑐᒐᓱᒋᔭᐅᒡᓗᑕ ᒪᒃᑯᑦᑐᓄᑦ 

ᒪᒃᑯᑦᑐᓕᕆᔨᖃᕆᐊᖃᓐᖏᒻᒪᑦ ᑕᒪᑐᒪ ᑭᒃᓵᓄᑦ, 

ᑖᓐᓇ ᓱᓕᓐᖏᒻᒪᕆᖕᒪᑦ ᖃᐅᔨᒪᓂᐊᖅᐳᒍᑦ. 

 

ᒪᒃᑯᑦᑐᒡᓗ ᒥᒃᓵᓄᑦ ᐅᖃᓕᒫᖃᑦᑕᓯᓪᓗᖓ ᐊᒥᓱᓂᒃ 

ᓂᒡᓕᐅᑎᒋᔭᐅᔪᓂᒃ ᑲᖏᖅᖠᓂᕐᒥᒃ, 

ᐱᕋᔭᓗᐊᖃᑦᑕᓕᕐᒪᑕᒎᖅ ᒪᒃᑯᑉᑐᑦ 

ᓱᓕᕆᖏᓐᓂᑯᒥᖕᓄᑦ. ᑐᓴᖃᑦᑕᖅᓯᒪᔪᒍ, 

ᕿᑎᒡᕕᒃᑖᑲᓐᓂᐊᕐᔪᒍᒪᔪᒍᑦ 

ᑲᑎᕝᕕᒃᓴᐅᖃᑦᑕᕐᓂᐊᖅᑐᒥᒃ ᒪᒃᑯᑉᑐᑦ trouble-

ᖃᓐᖏᓐᓂᖅᑕᐅᖃᑦᑕᕐᓂᐊᕐᒪᑕ. 

 

ᖃᓄᐃᓕᒋᐊᖅᑕᐅᓯᒪᕙᒡᓕ ᑲᑎᒪᔨᓄᑦ? ᓇᐅᒃ? 

ᓱᓇᐅᒡᕙ ᑕᐃᒃᓱᒧᖑ super nanny-ᓂᕋᓲᕗᑦ 

ᐃᓛᓂᑦ ᑕᐃᓐᓇ special representative ᑭᓯᐊᓂ  

ᓴᖅᑭᒃᐸ ᑕᐃᑲᓐᖓᑦ ᑭᓯᐊᓂ ᑐᓴᕈᑦᑕ 

ᐋᖅᑭᒋᐊᓕᑕᐃᓐᓇᓛᓕᖅᑭᑖ? 

ᑕᐃᒪᓐᓇᐅᖅᑰᖏᒃᑲᓗᐊᕐᒪᑦ. 

 

ᐅᖃᖃᑦᑕᖅᑐᑐᖃᐅᒐᒪ 

ᐃᖢᐊᖅᓯᒋᐊᒃᑲᓐᓂᕆᐊᖃᖅᑕᕗᑦ ᒪᒃᑯᑉᑐᓕᕆᔾᔪᑎᑦ 

ᓄᓇᓕᖕᓂ ᐃᓛᒃᑰᑐᕐᓗ ᐃᑲᔫᑎᓂᑦ ᑕᒪᕐᒥᒃ 

ᐊᒥᓲᓗᑎᒡᓗ ᐃᖅᑲᓇᐃᔭᓕᕐᓗᑦ ᐊᐅᔭᒃᑯᑦ ᐃᓚᖏᑦ 

ᐃᖅᑲᓇᐃᔭᖅᑎᑕᐅᒍᓐᓇᖏᑦᑐᑦ 

ᐃᓕᓐᓂᐊᕌᓂᒃᑳᖓᒥᒃ. ᐃᑲᔫᑎᑦ 

ᑕᑯᕙᓪᓕᐊᒋᐊᖃᖅᑕᕗᑦ, ᐅᕝᕙᓘᕝᕚ 

ᐅᑕᖅᑭᒋᐊᖃᖅᐱᑕ ᑭᓯᐊᓂ ᑭᒡᒐᖅᑐᐃᔨᒥᒃ ᑭᓯᐊᓂ 

ᐅᖃᖅᐸᒋᑦ ᐊᑐᓕᖁᔭᓕᐅᖅᐸᒋᑦ ᑲᒪᒋᔭᐅᓛᓕᖅᑲ? 

ᑕᐃᒪᐃᓐᓇᐅᖅᑰᖏᑦᑑᒐᓗᐊᖅ. 

 

ᑕᐃᒪᓐᓇ ᑐᑭᓯᔭᔫᔮᕐᒪᑦ ᐃᓚᖏᓐᓄᑦ ᑲᑎᒪᔨᐅᖃᑎᒪ 

ᐊᒻᒪ ᒪᑯᐊᓗ ᐃᓄᓐᓂᖔᓪᓚᕆᓐᖏᑦᑐᑦ ᐃᓚᖏᑦ 

ᐃᓕᖅᑯᓯᖃᓐᖏᑦᑐᑦ ᐅᖃᖅᖢᑎᒃ. 

 

ᐅᑯᐊ ᑎᒥᐅᔪᑦ ᐃᑲᔪᖅᑐᐃᔪᐊᓘᓚᐅᕐᒪᑕ ᑕᒃᑰ 

NAM-ᑯᓪᓗ ᐅᑯᐊᓗ ᑭᓯᐊᓂ ᖃᐅᔨᒪᔪᖓ 

ᑕᑯᓚᐅᖅᓯᒪᓐᖏᑕᕐᒥᖕᓂ ᒪᓕᒐᒃᓴᖅ 

ᓴᖅᑭᓚᐅᖅᓯᒪᓐᖏᑦᑐᒥ ᐃᒪᓐᓇᐃᓕᖓᔪᑦ 

ᓴᓐᖏᓂᖃᓛᕐᓗᓂ ᐋᖅᑭᒃᑕᐅᓚᖓᕗᖅ  



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᓐᓄᑦ ᑕᑯᓚᐅᕋᑎᒃ, ᐃᑲᔪᖅᑐᐃᕌᑕᓕᖅᑐᑦ 

ᖃᓄᐊᓗᒡᓕ ᒪᑯᐊ ᐃᑲᔪᖅᑐᐃᓕᓲ, 

ᐅᖃᓕᒫᓚᐅᕋᑎᒡᓘᓐᓃᑦ. ᑕᐃᒃᑲᓐᖓᓂᒃ 

ᑲᑎᒪᔨᐅᓕᕋᒪ advocate-ᖃᕆᐊᖃᖅᐹ 

ᒪᒃᑯᑉᑐᓄᑦ? ᐄ, ᓲᖃᐃᖕᒪᑦ ᐊᒃᓲᑦ ᐱᖃᓯᐅᑎᓗᒋ 

ᒪᓕᒐᓕᐅᖅᑏᑦ ᓂᕝᓕᖃᑦᑕᒃᑲᓐᓂᕆᐊᓖᑦ 

ᒪᒃᑯᑉᑐᓄᑦ. ᓄᓇᓕᖕᓂ ᒪᐃᔭᐅᔪᓪᓗ ᐃᑲᔫᑎᑦ 

ᓴᓐᖏᑎᑕᐅᒃᑲᓐᓂᕆᐊᓖᑦ ᐱᓕᕆᐊᖅ. 

 

ᐃᖅᑲᓇᐃᔭᖁᕝᓗᒋ ᐱᕋᔭᒃᑕᐃᓕᓂᕐᒧᓪᓗ ᑐᕌᖅᑐᑦ, 

ᖃᓄᐃᓕᖓᔪᑦ ᐅᑕᖅᑭᒋᐊᖃᖅᑰᖏᑦᑐᒍᑦ 

ᐊᕐᕌᒍᑕᒫᖅᓯᐅᒻᒥ ᐅᓂᒃᑳᒥ ᑭᓯᐊᓂ ᓴᖅᑭᑕᐅᒃᐸᑦ 

ᐊᑐᓕᖁᔨᑉᐸᑦᐸᑦ ᑕᐃᖕᓇ ᐅᑉᐱᕆᔭᒃᓴᑑᓕᓛᓕᖅᑲ? 

 

ᑕᐃᒪᓐᓇᐃᒋᐊᖃᖅᑰᖏᑦᑐᖅ, ᒪᒃᑯᑉᑐᓕᕆᔨᑦ 

ᑭᓇᒃᑰᕙᑦ, ᐊᖓᔪᖅᑲᕇᑦ ᐃᓚᒌᑦ 

ᒪᒃᑯᑉᑐᓕᕆᔨᐅᖃᑕᐅᕚ? ᐅᕙᒃᑯᓪᓕ ᐊᒃᓱᑦ. 

ᒪᒃᑯᑉᑐᓕᕆᓪᓚᕆᖃᑦᑕᖅᑐᒍᑦ ᓵᓕ ᐃᓚᒃᑎᖕᓂᒃ 

ᖃᑕᓐᖑᑎᒃᑎᖕᓂᒃ ᐃᕐᖑᑕᒃᑎᖕᓂᒃ. ᑕᒪᒃᑯᐊ 

ᓴᓐᖏᑦᑎᒃᑲᓐᓂᕆᐊᖁᓪᓗᒋᑦ, ᑖᓐᓇ ᓂᕝᓕᓚᐅᖅᖢᒍ 

ᐆᒥᖓ ᓂᓪᓕᕈᒪᔪᖓ. 

ᓴᖑᑎᒃᑎᓇᓱᓐᖏᑦᑐᒍᑦ ᓯᕗᓕᖅᑎᒥᒃ ᐅᕝᕙᓘᓐᓃᑦ 

ᒪᓕᒐᓕᐅᖅᑏᑦ ᖃᓄᖅ ᐃᑲᔪᖅᑐᐃᓂᐊᕐᒪᖔᑕ 

ᒪᓕᒐᒃᓴᒥᒃ 40-ᒥᒃ. ᐅᖃᑐᐃᓐᓇᖅᑐᒍᓪᓕ ᐅᕝᕙᓕ 

ᐃᓱᒪᒋᑦᑕ ᐃᓚᖏᑦ ᐃᒪᓐᓇᐃᑉᐳᑦ, 

ᑕᐃᒪᐃᓕᑐᓐᓇᓪᓚᕆᒃᑐᒍᑦ ᐊᒻᒪ ᖁᔭᓐᓇᒦᒃ 

ᓂᕝᓕᕐᕕᖃᕈᓐᓇᑦᑕ ᑲᑎᒪᕝᕕᐊᓘᑉ ᐃᓗᐊᓂ. 

 

ᐃᓱᒪᒋᔭᑦᑎᓐᓂᒎᖅ ᐃᓕᕋᓱᓐᖏᓪᓗᑕ 

ᐃᓱᒫᓗᓐᖏᑦᑎᐊᕐᓗᑕ ᓂᓪᓕᕈᓐᓇᕆᐊᖃᕋᑦᑕ 

ᑲᑎᒪᕝᕕᐊᓘᑉ ᐃᓗᖃᓂ. ᑖᓐᓇ ᑐᓐᖓᕕᒋᓪᓗᒍ 

ᐅᖃᕈᒪᕗᖓ ᐆᒥᖓ, ᒐᕙᒪᒃᑯᑦ ᓂᕆᐅᒋᐊᖃᖏᑦᑐᑦ 

ᒥᓂᔅᑕ ᓴᖅᑭᑦᑎᑉᐸ ᑭᓇᑐᐃᓐᓇ ᒪᓕᒐᒃᓴᒥᒃ ᒪᓕᒐᖅ 

ᒪᓕᑐᐃᓐᓇᓕᕐᓗᒍ, ᐅᓇ ᐊᖏᑐᐃᓐᓇᓕᖅᓯᐅᒃ. 

 

ᑕᐃᒪᓐᓇᐃᑉᐸᑦ ᐅᖃᖅᑲᐅᒐᒪ ᐅᑉᓗᒥ 

ᒪᓕᒐᓕᐅᖅᑎᐅᑉ ᐅᖃᐅᓯᖓᓂ 

ᓄᓇᕗᑦᑖᓚᐅᖏᒃᑯᑦᑕᖃᐃ ᐅᖢᐊᓐᓂᖅᓴᕕᓂᐅᔪᖅ 

ᒐᕙᒪᒃᑯᑦ ᐱᔪᒪᔭᐃᓐᓇᑯᓗᐊᓂᒃ 

ᐊᖏᖃᑦᑕᕐᓂᐊᕈᑦᑕ, ᐃᖢᐊᖅᓯᒋᒃᑲᓐᓂᖁᓪᓗᒍ 

ᑐᐊᕕᕐᓇᖅᑐᖅᑕᖃᕐᒪᑦ ᐊᒥᓱᓂᒃ ᑮᓇᐅᔭᓂᒡᓗ 

ᑎᒍᓯᔪᓐᓇᖏᒃᖢᑕ. 

 

ᐅᓇᓕ ᐊᕐᕌᒍᑦ ᐊᑕᐅᓯ ᐅᓂᒃᑳᖃᑦᑕᕐᓂᐊᖅᖢᓂᒃ 

ᑲᒥᓯᓇ ᑮᓇᐅᔭᒃᓴᖏ $2 ᒥᓕᐊᓐ  

ᐅᖃᑖᓃᓐᓂᐊᑐᒃᓴᐅᔪᖅ 

ᐊᔪᓐᖏᐊᓇᖃᑦᑕᓂᖅᑎᓪᓗᒋᑦ. ᑖᓐᓇ ᑕᒡᒐ 

ᐃᓱᒫᓗᒋᔭᑐᐊᕗᑦ ᖃᐅᔨᒪᔪᖓ ᑖᒃᑯᐊ 

ᐊᒥᓲᓂᖅᓴᐃᑦ ᑕᒫᓃᑦᑐ ᒪᓕᒐᒃᓴᒥᒃ 40-ᒥᒃ 

ᐃᑲᔪᖅᑐᐃᖕᒪᑕ ᐊᒻᒪᓗ ᐃᓱᒪᒋᔭᕐᒥᖕᓂᒃ 

ᐅᖃᖃᑦᑕᕐᒪᑕ ᑖᓐᓇ ᐅᐱᒋᓪᓚᕆᒃᑕᕋ 

ᐊᖏᖃᑎᒋᓐᖏᒃᑲᓗᐊᖅᖢᒋᑦ ᑐᓵᔪᒪᒐᑦᑎᒍᑦᑕᐅᖅ. 

 

ᑖᓐᓇᑐᐊᖅ, ᐃᒃᓯᕙᐅᑖᖅ, 

ᓂᓪᓕᒃᑲᓐᓂᐅᑎᒋᔪᒪᖅᑲᐅᒐᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. 

ᐃᒪᐃᓕᐅᓚᐅᕐᓚᖓᐃ. ᐆᒪ ᐃᒃᓯᕙᐅᑕᐅᑉ 

ᐱᔪᓐᓇᕐᓂᖃᖅᑎᑕᐅᓂᖓ ᐊᑐᕐᓗᒍ 

ᐊᑐᑦᑎᐊᕋᓱᒃᓯᒪᒐᒃᑯ 

ᐱᕕᖃᖅᑎᑦᑎᑦᑎᐊᖅᓯᒪᖅᑰᖅᖢᓯᓗ ᑕᒪᑐᒥᖓ 

ᐅᓂᒃᑳᕈᒪᔭᔅᓯᓐᓂᒃ ᐅᖃᕈᓐᓇᖅᑎᑦᑎᓯᒪᑦᑎᐊᕋᑖᕋᔅᓯ. 

ᐃᓛᑎᒍᑦ ᐊᑕᐅᓯᐊᓐᖏᖦᖢᖓ 

ᐃᓕᓴᕆᖃᑦᑕᖅᓯᒪᓪᓗᓯ. ᑐᑭᑖᕋᒪ 

ᐅᖃᕇᖅᑎᑦᑎᒪᑦᑎᐊᖅᑰᓕᕋᔅᓯ ᑕᒪᔅᓯ 

ᐅᖃᕈᒪᓯᒪᔭᓯᒍᑦ ᑖᔅᓱᒧᖓ ᐅᖃᐅᓯᒃᓴᑐᐃᓐᓇᕐᓄᑦ 

ᐊᑎᓕᐅᖅᓯᒃᑲᓐᓂᔾᔮᔪᓐᓃᖅᐳᖓ ᓈᒻᒪᒃᓯᖅᑰᕋᑦᑕ. 

ᓇᓃᒻᒪᖔᑦᑕ ᓇᓗᓇᐃᖅᓯᑦᑎᐊᖅᓯᒪᖅᑰᓕᕋᑦᑕ. 

 

ᑖᓐᓇ ᑕᐃᒪᐃᓐᓂᖓᓄᑦ ᑲᔪᓯᒋᐊᓕᕈᑦᑕ ᑕᕝᕗᖓ 

ᐃᓗᓕᖏᓐᓄᑦ ᓇᐃᓴᐅᑎᖏᓐᓄᑦ 

ᐅᖃᐅᓯᖃᑦᑎᓛᓕᖅᑐᒍᑦ ᑲᔪᓯᒋᐊᖅᐸᓪᓕᐊᑎᓪᓗᑕ. 

ᑭᓯᐊᓂ ᒫᓐᓇ ᒪᓕᒐᖅ ᒪᓕᒡᓗᒍ 6(1) 

ᐃᒃᓯᕙᐅᑕᐅᓪᓗᖓ ᒫᓐᓇ ᐅᐊᔅᓯ ᐃᓕᓴᕆᔪᒪᒐᒃᑯ 

ᐊᒻᒪᓗ ᓇᖏᖅᓯᔪᒪᓕᖅᖢᖓ ᐅᓂᒃᑳᕈᒪᓪᓗᖓ. 

ᒪᒥᐊᓇᖅ, ᒥᔅᑐ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒡᓗ ᓇᓗᓇᐃᖅᓯᑦᑎᐊᓂᕐᓄᑦ. ᖁᔭᓕᔪᖓ 

ᐊᑕᐅᓯᐊᕐᓇᒍ ᐅᖃᕈᓐᓇᖅᑎᑕᐅᓯᒪᖕᒪᑕ ᐊᑐᓂ, 

ᑭᓯᐊᓂ ᑕᐃᒫᑦᑎᐊᕋᓱᒋᒐᒃᑯ ᐃᒃᓯᕙᐅᑕᖅ 

ᐱᕕᖃᖅᑎᑦᑎᓂᖓᓄᑦ. 

ᐅᖃᐅᓯᖃᒃᑲᓐᓂᖏᒃᑲᓗᐊᖅᑐᖓ, ᑭᓯᐊᓂᓕ  

ᑲᑎᒪᔪᓕᕆᓕᕌᖓᑦᑕ ᒪᓕᒐᓕᐅᖅᑎᑐᐃᓐᓇᐃᑦ 

ᓂᓪᓕᕈᓐᓇᖅᑎᑕᐅᕙᖕᒪᑕ, ᐃᓛᓐᓂᓗ ᒥᓂᔅᑕ 

ᐱᓕᕆᔪᖅ ᑭᐅᔭᕆᐊᖃᓕᖅᐸᖕᒪᑦ ᑕᒪᑐᒧᖓ 

ᒪᓕᒐᒃᓴᒧᑦ ᐊᔾᔨᒌᓐᖏᑦᑐᓂᒃ ᖃᐅᔨᔪᒪᓪᓗᑕ. ᒥᓂᔅᑕ 

ᑭᐅᔪᓐᓇᖅᑎᑕᐅᓂᐊᖅᐹ 

ᐅᖃᐅᓯᕆᖃᑦᑕᖅᑲᐅᔭᑦᑎᓐᓄᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᐄᖑᓂᐊᖅᑐᖅ, ᒥᓂᔅᑕ 

ᑭᐅᔪᓐᓇᖅᑎᑕᐅᓂᐊᖅᑐᖅ ᑭᓯᐊᓂᓕ ᐅᖃᖅᑲᐅᒐᒪ 

ᓇᓪᓕᑭᑕᕐᓂᐊᓕᕋᑦᑕ ᒪᓕᒐᒃᓴᒥᒃ ᐊᒻᒪᓗ 

ᓄᖅᑲᖅᑎᑦᑎᓚᐅᖅᑎᓐᓇᑎᒃ ᐅᕙᓐᓂᒃ, ᒥᔅᑕ 

ᐃᐊᓕᐊᑦ, (ᑐᓵᔨᑎᒍᑦ) ᐅᖃᖅᑲᐅᒐᒪ ᒪᓕᒡᓗᒍ 6(1) 

ᒫᓐᓇ ᐅᐊᔅᓯ ᐃᓕᓴᕆᔪᒪᓕᖅᖢᒍ ᐊᒻᒪᓗ 

ᓇᖏᖅᓯᔪᒪᓕᖅᖢᖓ ᐅᓂᒃᑳᕐᓂᐊᕋᒪ. ᖁᔭᓐᓇᒦᒃ. 

 

ᐃᖅᓱᒃᑎ, ᐅᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᒃᑭᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᒃᑎ. 

ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓂ. 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᒪᓕᒐᒃᓴᒥᒃ 40 ᐱᔭᕇᖅᐸᓪᓕᕐᓂᕋᖅᖢᑎᒃ 

ᐱᔭᕇᖅᐸᓪᓕᐊᓂᕋᕈᓐᓇᖅᓯᓪᓗᖓᓗ. ᐅᖃᖅᑎ, 

ᐱᒋᐊᖅᑎᑦᑎᕗᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᓇᑎᕐᒥ ᐱᖁᔨᕗᖔᕈᑎᑕᖃᕐᒪᑦ, ᐊᐃᑉᐲᔪᖃᖅᑳ? 

ᑭᒡᒐᖅᑐᖅᑐᖅ ᐃᖃᓗᒃᑑᑦᑎᐊᒧᑦ ᒥᔅᑕ ᐲᑕᓴᓐ. 

ᑖᓐᓇ ᓈᒻᒪᑦᑎᐊᕐᒪᑦ. ᐊᖏᖅᑐᑦ? ᐊᑭᕋᖅᑐᖅᑐᑦ? 

ᖁᔭᓐᓇᒦᒃ. ᑲᔪᓯᕗᖅ. 



ᐅᓪᓗᑐᐃᓐᓇᖅ, ᓯᑎᐱᕆ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

21. ᐱᖓᔪᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 22. 

ᑲᑎᒪᔾᔪᑎᒃᓴᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᑲᑎᒪᔾᔪᑎᒃᓴᐃᑦ ᓯᑎᐱᕆ 16-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 57 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 40 

 ᒪᓕᒐᒃᓴᖅ 58 

 ᒪᓕᒐᒃᓴᖅ 64 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᓚᐅᓐᖏᓐᓂᑦᑎᓐᓂ ᖁᔭᓐᓇᒦᕈᒪᓪᓗᒍ 

ᐃᖅᓱᒃᑎᕗᑦ ᔭᐃᑯ ᐃᓲᓗᑕᖅ ᐸᖕᓂᖅᑑᕐᒥᐅᑕᖅ 

ᑕᕝᕙᓂ ᐱᓇᓱᐊᕈᓯᕐᒥ ᐃᑲᔪᓚᐅᕐᒪᑎᒍᑦ ᐊᒻᒪᓗ 

ᐱᔨᑲᑖᕗᑦ ᑕᕝᕙᓃᒃᑲᓐᓂᕐᓂᐊᖅᑰᖅᑐᑦ 

ᐱᓇᓱᐊᕈᓯᐅᓂᐊᖅᑐᒥ. 

 

>>ᐸᑦᑕᑐᖅᑐᑦ 

 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᓇᒡᒐᔾᔭᐅᓐᖑᕋᓱᖕᓂᖓᓂ ᓯᑎᐱᕆ 16-ᒥ 1:30-

ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 11:58ᒧᐊᖅᑎᓪᓗᒍ



 

 

 


